
Luke Dịadzadkhanni Gamoe Nastshul.

Luke speche skor.
I specha dịkhan luke "Mashike skutshabsgunni chaglassi spechaŋ" dịa dzadte

innog. Khoŋ gyalla silkhan amchi yaŋna dọgtạr, Yahudapa mankhan tadpacan taŋ
skutshabs Paului tọpazhig inpin. I spechabo Yeshu ŧoŋste sontea zhaŋste stiŋne lo
nyishu tsabgyaddi nyekhorla dịa dzadte innog.
Khoŋŋi i spechabo Theuphelus zerkhanboa dịa dzads. I naŋŋa luke dịkhangun

gyudte kho ma khagcan sponbo taŋ Yeshu mashikeka tadpa cokhanzhig inkhanbo
ŋadaŋŋa hagoanog.
Luke i specha dịadzadcessi gyuntshangun.
1. Jigstenpagunni phia Yeshu Mashika Konchoggi ldamma dzadkhanni skyabgon

inkhanbo salpo coste stances.
2. Yeshui mitshee, khoŋ ltamspane ŧoŋsshes matshad sontea zhaŋŋa dzadkhan

tshagpa, tus maŋpoe sŋunla Konchoggi luŋstonpagunni luŋstan salkhan tshaŋma
dụb cugga dzadkhanbo shadces.
3. Yeshui mitshebo citshaŋme naŋŋa soso, migsal, cigcig mane medkhanbo

stances.
4. Yeshua rdugŋal thoŋste sḳyaŋshiŋŋika shigosnaŋ Yerushalemma skyodcessi

thagcad mastanpo yodpin ciazerna tegun yaŋ khoŋ sontea zhaŋsshes gyudte
jigstenpagunni phia khoŋ skyabgon gyurcessi Konchoggi thabldiŋspo dạndạa
dụbces thuggyus yodpin..

I chagdịs dịcessi skor.

1:1 ne 4

1 1Cespe Theuphelus, gome lobtụgsgunni dunla Tsoo Yeshui mitshee naŋŋa
cuŋkhangun mi maŋpoe dumste tshir naŋzhin dịcessi stsondụs coste innog.

2Gome lobtụgsgunni migne thoŋte ŋazhaa shadkhangun khoŋgunni Griiste innog.
3Gozugne parla citshaŋmaa gyalla coste stsarcod taŋste ŋeaŋ cuŋkhangun tshir
naŋzhin, ma stsiwacan Theuphelus nyeraŋŋi phia dịces thagcadpin. 4Nyeraŋŋa
Yeshui skorla labzha thobkhangun ŧaŋpo inkhanbo tantan cocessi phia ŋe dịad.

Yohanan ŧhussalkhan skyecessi luŋstan.

1:5 ne 25
5Herod, Yahuda yuljoŋssi gyalpo intus, Zakarya lamagunni sde abiye

zerkhanboe thusmi lamazhig inpin. Abiye, lama chenmo Aronni purgyud inpin, yaŋ
zakarye nama Elisabeddaŋ Aronni gyudne inpin. 6Zakarya taŋ Elisabed nyisko
Konchoggi skundunla ŧaŋpo mirig inpin ciazerna, khoŋgunni Tsoo Konchoggi kagya

taŋ ŧhims tshaŋmaa sụŋcesla naŋŋa gyalla taŋŋadpin. 7 Innaŋ khoŋgunla tụgu
medpin ciazerna Elisabedla tụgu majorra, khoŋgun ghaste yodpin.

8Zakarya yodkhanni lame khagpe chodkhaŋŋi naŋŋa zhabstog zhucessi ŧhal
in zane zakarye chodkhaŋŋi naŋŋa Konchoggi skundunla zhabstog zhuadpin.
9Lamagunni lugsọl naŋzhin gyan gyabste Konchoggi chodkhaŋŋi naŋŋa spos
dugcesla zakarye miŋ biŋ. 10Khoe spos dugin yod zane mitshogspo philogga
dugste moslam zhuadpin.

11Tene Zakarya Tsooe phonyazhig spos dugkhanni chodŧhii yas chogsla
zhaŋste jal. 12Zakarye phonyabo jallacig kho dọgste sạntẹ jigs. 13 Innaŋ phonye
khoa mols, "Zakarya, jigs majigs. Konchoggi khyoraŋŋi moslam sanna dzads.
Khyoraŋŋi nama Elisabedla butshazhig jorin yaŋ khyoraŋŋi khoe miŋŋa Yohanan
tog. 14Khoe khyoraŋŋa gamo taŋ skyidpo khyoŋin yaŋ kho skyecespoe mi maŋpoe
gamo coin, 15 ciazerna Tsoo Konchoggi skundunla kho ma khagcan gyurin. Khoe
chaŋ ya zhan raroshesgun thuŋ magos. Skyes saŋ sŋunla kho ame caŋkhogga
yod zaneaŋ dampe thugnyiddi gaŋin. 16Khoe Israelpa maŋpo Tsoo khoŋgunni
Konchoggika logste khyoŋin. 17 Luŋstonpa Eliyaa tsogssi semsnyid taŋ waŋ
nyampo kho Tsooe sŋunla soŋte, aba taŋ tụgu gunni naŋŋa thundẹl chacugin, yaŋ
khaa minyankhangun Konchoggi scodlammi naŋŋa dụlkhangunni shesrabsgunla
nyancugste Tsoo skyodcessi tussi phia migun dạldịg coin."

18Tene zakarye phonyaa zers, "Nyeraŋŋi molkhangun tantan cuŋcespo ŋe
kazuggi idshes in ciazerna ŋa ghas yaŋ ŋe name loaŋ chenmo innog."

19Phonye mols, "Ŋaa Gabriel, Konchoggi skundunla laŋste dugkhan yaŋ
khyoraŋŋa i lon zaŋpobo shaddala kalla dzadte in. 20 Innaŋ khyoraŋŋi ŋe
zerkhangun id mashespa, khyoraŋŋi butsha skyeskye tshogpa khyoraŋ handạŋ
gyurte spera taŋ minyan, ciazerna ŋe zerkhangun ldamma dzadkhanni tussika
dạndạa dụbin."

21Tenna zane philogga sụŋste yodkhangunni Zakarya chodkhaŋŋi naŋŋa ciphia
maŋpo gorranog sam. 22Zakarya philogga biŋŋacig spera taŋ manyan. Khoa
chodkhaŋŋi naŋŋa zhalzigs thoŋkhanbo khoŋgunla hago, ciazerna spera taŋ
manyanpa khoe lagpa nyampo stags cos.

23 Lame zhabstog zhucessi tus tsharracig, kho khaŋpaa logste soŋ.
24Tusbanshiggi stiŋne khoe nama Elisabed phancesma gyur, yaŋ kho lzawa sŋ̣a
tshagpa suaŋ mathugga khaŋpa dugs. 25Elisabeddi zers, "Ŋa tụgu mijorcessi
ŧhelbabo migunni dunla medkhan dzadte Tsoo Konchoggi ŋeka tsamshiggi thugrje
dzadte innog."

Tsoo Yeshu ltamshessi luŋstan.

1:26 ne 38
26Elisabed skyeces magyurte lzawa dụgpe naŋŋa Konchoggi phonya Gabriel,

Galillii yuljoŋssi dọŋkhyer Natsaredla, 27Miryam zerkhanni stsaŋma nachuŋzhig
yodsa kalla dzads. Kho gyalpo Dabiddi purgyud Yoseb zerkhanboa namaa tịste

inpin. 28Phonya Miryam yodsa skyodte mols, "Jule, cinlabscanni bumo, Tsoo
Konchog khyoraŋ nyampo yod."

29Miryammi phonye molkhangun tshorracig, khoe sems thetshoms soŋte
i molkhangunni ton ci inhe sam. 30 Innaŋ phonye mols, "Miryam, jigs majigs,
Konchoggi khyoraŋŋa thugrje dzadte innog. 31Phancesma gyurte khyoraŋŋa
sạsshig ltamsin yaŋ khyoraŋŋi khoŋŋi tshanla Yeshu tog. 32Khoŋ ni ma ŧagpo
zhugste khoŋŋa kunwaŋ Konchoggi sạs zhuin. Tsoo Konchoggi khoŋŋa, khoŋraŋŋi
phamespo gyalpo Dabiddi zhugsŧhis salin. 33Khoŋŋi Israelli mirgyuddika tusgyun
waŋsụlla dzadin. Khoŋŋi gyalsịddi thama mane miyoŋ."

34Miryammi phonyaa zers, "Ŋa butsha nyampo dẹl machakhanni nachuŋzhig
inpa tebo kazuggi dụb thubin?" 35Phonye lansals, "Dampe thugnyid khyoraŋŋika
babste kunwaŋ Konchoggi sheddi ŧibkyag tsogsla khyoraŋ kabba dzadin.
Tennaboephia khyoraŋŋa ltamskhanni dampa tụguboa Konchoggi sạs zhuin.
36Ghaste yodkhan khyoraŋŋi nyen Elisabeddaŋ tụgu jorces yod. Khoa tụgu
jormanyankhan zernaŋ kho phancesma gyurte lzawa dụgpoe naŋŋa in. 37Ciazerna
Konchogga dzad minyances caŋ medkyag."

38Tene Miryammi zers, "Ŋa Tsoo Konchoggi zhabstogma in. Nyeraŋŋi molkhan
naŋzhin dụbshig." Tene kho borte tekane phonya skyods.

Miryam taŋ Elisabed thugs.

1:39 ne 45
39Tenna stiŋne Miryammi dạldịg coste, yahude ri yulli naŋŋa dọŋkhyerzhigga

gyogspa soŋ, 40 teru Zakarya taŋ Elisabeddi khaŋpaa lebste khoe Elisabedla "Ju"
zers. 41Elisabedla Miryammi ju zerra tshorracig, khoe caŋkhogga yodkhanni
tụgubo phar yaŋ Elisabed dampe thugnyiddi gaŋ.

42Elisabeddi Miryammaa shednaŋ zers, "Bumogunni naŋne Konchoggi nyeraŋŋa
cinlabs salla dzads. Nyeraŋŋa jorcescanni sạspoaŋ cinlabscan in. 43Ŋa yodsa ŋe
Tsooe ama skyodte ŋa tsamshiggi stsiwa salla dzadte innog. 44Nyeraŋŋi ju molla
tshorracig ŋe caŋkhogga yodkhanni tụgubo thadte phar. 45Nyeraŋ cinlabscan
innog ciazerna Tsooe molkhanbo dạndạ dụbcugga dzadcespoa nyeraŋŋi idshes
cos.

Miryammi stodlu.

1:46 ne 56
46Yaŋ Miryammi zers,
"Ŋe semssi thilne Tsoo Konchogga stodpa phullad,
47Yaŋ ŋe semsnyiddi gamo coad,

Ciazhuna khoŋ ŋaa skyobba dzadkhanni Konchog in.
48Khoŋŋi khoŋraŋŋi nyamshuŋ zhabstogpa thugrje stante naŋŋa dzads.

Tanepharla Mirabs tshaŋme ŋaa cinlabscan zerin.
49Ciazerna ŋe phia kunwaŋ Konchoggi chaglas gaŋscan dzads.

Khoŋŋi tshan dampa in.

50Khoŋŋa stsiwa taŋ jigssi naŋŋa dụlkhangun nyampo,

Khoŋŋi snyiŋrje Mirabsne Mirabs lusin.
51Khoŋŋi khoŋraŋŋi stobscanni chag sḳyaŋŋa dzadte

Phosocangun yancugga dzads.
52Khoŋŋi waŋsụlpagun ŧhissi kane phabba dzads,

Innaŋ nyamschuŋgun stagga dzads.
53Khoŋŋi stogskhangun tshim cugga dzads,

Innaŋ chugpogun stoŋpa logste sals.
54Khoŋŋi snyiŋrje dzadcespo rjedda madzadda

Khoŋraŋŋi yogpo Israelpagunla rogs dzads.
55Ciazerna khoŋŋi Abraham taŋ khoe purgyud,

Ŋadaŋŋi phamespogunla te thamedpe zhalchadpo dzads."
56Miryam Elisabed nyampo lzawa sum zamshig dugste stiŋne khoraŋŋi khaŋpaa

Natsaredla logste soŋ.

Yohanan ŧhussalkhan ltams.

1:57 ne 66
57Elisabedla tụgu jorcessi tus lebbacig khoa butshazhig jor. 58Nyendụŋ taŋ

khyimtshespa gunni Elisabedla Tsooe snyiŋrje chenmo dzadkhanbo tshorte,
khoŋgunni kho nyampo gamo cos.

59Zhag gyadpe zhagga khoŋgun tụguboa sunnad cocesla dzomte, abe miŋ
tsogsla tụguaŋ Zakarya miŋ tagces cos. 60 Innaŋ khoe ame zers, "Man khoe miŋŋa
Yohanan taggos."

61Khoŋgunni khoa zers, "Khyozhe gyuddi naŋne i miŋbo suaŋ med." 62Tene
khoŋgunni lagpa nyampo stags coin khoe abaa khoe miŋ ci tagnyinrag zerte tịs.
63Zakarye stags coin lagshiŋzhig toŋ zers yaŋ khoe teka, "Khoe miŋŋa Yohanan
tog" Griispa khoŋ tshaŋma halas. 64Tennamalla khoa yaŋskyar spera taŋnyan yaŋ
khoe Konchogga stodpa phuls.

65Tegun tshorte khyimtshespagun Konchoggi jigssi gaŋ, yaŋ yahude ri yul
gaŋpoe naŋŋa te cuŋkhangunni nastshulbo phel. 66Te nastshul tshorkhan tshaŋme
Tsooe khoeka chag borte cinlabs salkhanbo hagote khoraŋ cig taŋ cigga tịs,
"Ldante i tụgubo cizhig gyurinhe?"

Zakarye luŋstan.

1:67 ne 80
67Tene aba Zakarya dampe thugnyiddi gaŋste luŋstan shads,
68 "Israelli Tsoo Konchogga stodpa phul

Ciazhuna khoŋ skyodte khoŋraŋŋi migun thar cugga dzads.
69–70Sŋunme luŋstonpa dampagun gyudte

Konchoggi molkhan naŋzhin, ŋadaŋŋi phia
Khoŋŋi zhabstogpa gyalpo Dabiddi purgyudne

Khyudcan skyabgonzhig kalla dzads,

71Ta dạo taŋ naphrad cokhan tshaŋmane ŋadaŋgun skyobba dzadin.
72Konchoggi ŋadaŋŋi phamespogunla dampa chaddon dzadkhanbo

Idtu borra dzadte khoŋgunnika snyiŋrje dzads.
73Khoŋŋi ŋadaŋŋi phamespo Abraham nyampo

Naa khurra dzadte te chaddonbo dzads.
74–75Ŋadaŋgun ŋadaŋgunni dạoe lagne tharcug dzads

Ta ŋadaŋgunni mitshe gaŋpo jigsnaŋ medpa
Dampa taŋ ŧaŋpoe naŋŋa Konchogga zhabstog zhunyanin.
76Ŋe butsha, khyoraŋŋa kunwaŋ Konchoggi luŋstonpa zerin

Khyoraŋ Tsooe saŋ sŋunla soŋte,
Khoŋ skyodcesla dạldịg coin.

77Migunni sdigpagunla shagspa dzadcespo gyudte
Khyoraŋŋi Tsooe migunla tharpa thobcessi lambo stanin.

78Konchoggi camspa gaŋskhanni snyiŋrje gyudte
Khoŋŋi Mashika ŋamoe od ldaŋshanbo

Ŋadaŋgunnika shar cugga dzadin.
79Semsnyiddi mundịg taŋ shicessi jigsnaŋŋi

Naŋŋa yodkhangunla od shar cugga dzadte
Ŋadaŋgun zhide lammika khyoŋŋa dzadin."
80Tene Yohanan ldante thugnyiddi naŋŋa shedcan soŋ. Israelpagunla

chosshadces gozug coco tshogpa khoŋ ristoŋŋi naŋŋa zhugs.

Yeshu Mashika ltams.

2:1 ne 7

2 1Tetusla Rommi gyalpo Augusdussi Rom gyalsịddi yogga yodkhanni yul
tshaŋme miŧaŋs stsicesla ka taŋs. 2 (Kyirinius Siriya yuljoŋssi kalon inni

tusla, i miŧaŋs stsicespo taŋporaŋ inpin) 3Yaŋ mitshaŋma miŋ cugcesla raŋraŋŋi
phamespoe yulla soŋ. 4Yoseb gyalpo Dabiddi purgyudne inpa, khoaŋ Galilli
yuljoŋssi Natsared dọŋkhyerne, Yahuda yuljoŋssi Dabiddi dọŋkhyer Bedlehemma
soŋ. 5Yosebbi namaa tịste inkhanni Miryam, kaboa tụgu jorces yodpin, kho
nyampo miŋ cuggala khyers.

6Teru yodtus, tụgu jorcessi tuspo leb. 7Yaŋ Miryamma goma tụgu, butshazhig
ltams. Khoe tụgu rassi naŋŋa tumste dẹssi naŋŋa bors, ciazerna khoŋgunla dạŋsa
dugse naŋ mathobba inpin.

Lugsdzigun taŋ namkhe phonyagun.

2:8 ne 21
8Te tshanla, nyekhorri thaŋzhiggika lugsdzigun dugste khoŋraŋŋi luggun

sụŋŋadpin. 9Tsooe phonyazhig khoŋgunni jal, yaŋ Tsooe zirrjiddi khoŋgun
yodse nyekhorri nassa odcan gyurpa, khoŋgun sạntẹ jigs. 10 Innaŋ phonye
khoŋgunla mols, "Majigsshig, ŋe mitshaŋmala ma gamo khyoŋcescanni gamoe
nastshul shaddad. 11Diriŋ khyozhe phamespoe gyalpo Dabiddi dọŋkhyerri naŋŋa

skyabgonbo ŧhuŋste in. Khoŋ Konchoggi ldamma dzadkhanni Mashika, Tsoobo in.
12Yaŋ teboe stagspo ni khyozhagunla tụguzhig rassi naŋŋa tumste, dẹssi naŋŋa
nyalte thoŋin."

13Hunmedla namkhe phonye tshogs chenmozhig sŋonte, te phonya nyampo
Konchogga stodpa phulin mols,

14 "Konchog nyampo namkhe thoshogga zhugste yodkhangunni
Khoŋŋa stodpa phul,
Yaŋ Konchog thugsthadda dzadkhanni
Jigstenpagunnika zhide cuŋ"

15Khoŋgun borte phonyagun namkhaa logste skyoddacig, lugsdzigunni cig taŋ
cigga zers, "Ta Tsooe ŋadaŋŋa molkhan cuŋkhangun stala ŋadaŋ Bedlehemma
chen."

16Tene khoŋgun gyogspa soŋte, Miryam, Yoseb taŋ dẹssi naŋŋa nyalkhan
tụgubo jal. 17Tụgu jalte stiŋne lugsdzigunni tụgui skorla molkhanni nastshulbo
tshaŋmala shads. 18 Lugsdzigunni shadkhangun tshorkhanni mi tshaŋma halas.
19 Innaŋ Miryammi cuŋkhan tshaŋma snyiŋŋi naŋŋa khurte yaŋ te tshaŋme
skorla samba taŋin dugs. 20 Lugsdzigunni tshorkhan taŋ thoŋkhan tshaŋme phia
Konchogga stodpa phulin logste soŋ, ciazerna tegun phonye molkhan naŋzhin
dạndạa yodpin. 21Zhag gyadpe zhagga, nam tụgua sunnad cocessi tus inpin, tụgui
tshanla Yeshu tags, kazug tụgu Miryammi caŋkhogga chagssi saŋ sŋunla phonye,
te miŋbo tagga dzadcesla molte inpin.

Tsoo Yeshu chodkhaŋŋa khyerra dzads.

2:22 ne 40
22 Luŋstonpa Mozessi kaŧhims naŋzhin tụgu skyeste stiŋne ama stsaŋma

chacessi tus tshaŋŋacig, Yoseb taŋ Miryammi tụgubo Tsoo Konchoggi inkhan
stancessi phia Yerushalemmi chodkhaŋŋa khyers. 23 (Tsooe kaŧhimssi naŋŋa
Griiste dug, "Butsha gobu tshaŋma Tsooa stadkhanbo stangos.a") 24Tsooe kaŧhims
naŋzhin, "Phurgon karpo chacig ya phurgonni tụgu nyis" khoŋgunni sọgchodla
phuls.b" 25Tenna tusla Yerushalemmi naŋŋa Shimion tadpacan taŋ ŧaŋpo mizhig,
Israelpagunla tharpa khyoŋkhan ldamma dzadkhanni Mashika skyodcesla sụŋste
yodpin. Yaŋ dampe thugnyid kho nyampo yodpin. 26Dampe thugnyiddi khoa
namtshogpa khoe Tsoo Konchoggi ldamma dzadkhanni Mashika mijal tetetshogpa
kho mishi molte sŋon cugga dzads. 27Dampe thugnyiddi Shimion chodkhaŋŋa
khyerra dzads. Kaŧhimssi lugsọl naŋzhin tụgua cogoshespo coala phame Yeshu
chodkhaŋŋa khyoŋŋacig, 28Shimionni tụgu lagpe naŋŋa khurte Konchogga stodpa
phulin zers,

29 "Tsoo kunwaŋ, nyeraŋŋi zhalchad dzadkhanbo dụb pasaŋ,
Nyeraŋŋi zhabstogpa zhide nyampo shicesla goŋspa sal.

30Ŋe migne nyeraŋŋi tharpabo jal,

a2:23 biŋte chakhanni speche 13:2,12
b2:24 ŧhimssi specha taŋpoe 12:8

31Kabo mi tshaŋme phia nyeraŋŋi dạldịg dzadte in.
32Khoŋ ni Yahudapa mankhangunla Konchog sŋoncugkhanni od in,
Yaŋ nyeraŋŋi mi Israelpagunni spalbo in."

33Khoŋŋi skorla molkhangun tshorte tụgui aba taŋ ama halas. 34Tene Shimionni
khoŋgunla cinlabs salte, ama Miryamma mols, "Konchoggi thabldiŋs naŋzhin i
tụgubo gyudte Israelpa maŋpozhig gyelces yaŋ maŋpozhigga tharpa thobin. Khoŋ
Konchoggi chogsne inkhanbo migunla hagoteaŋ maŋpoe khoŋŋa gyabgal coin.
35Teboe zhaste mi maŋpoe snyiŋŋi thilli samtshulgun sŋoncugga dzadin yaŋ
khyoraŋŋi semslaŋ rai zugkhan tsogs tsherkha yoŋin."

36Asherri sdene inkhanni Phanuelli bumo Anna, ma rgadmo luŋstonmazhig
yodpin. Nama coste lo rdunni stiŋne khoe magpa shi. 37Anemaraŋmo gyurte stiŋne
khoe yaŋskyar nama macos. Kho chodkhaŋne mane mabiŋŋa, tshan taŋ nyima
Konchogga colin, nyenas (Yaŋna roza) dugste moslam zhuadpin. Ta khoa lo 84
chadpin, 38Shimionni Yoseb taŋ Miryamma spera taŋssa kho yoŋste Konchogga
thugrjeche zhuin, khoe Yerushalempagunla tharpa thobcesla sụŋste yodkhan
tshaŋmala tụguboe skorla shads.

39Tsooe kaŧhimssi ghosdom naŋzhin co tsharracig Yoseb taŋ Miryam Galillii
yuljoŋs, khoraŋgunni dọŋkhyer Natsaredla logste skyods. 40Yaŋ tụgu ldante
shedcan gyur. Khoŋ shesrabssi gaŋste Konchoggi thugrje khoŋŋika yodpin.

Zhunnu Yeshu chodkhaŋŋa skyods.

2:41 ne 52
41Tsoo Yeshui phama lozhuŋ pesaggi tuschen stsiala Yerushalemma

skyoddadpin. 42Yeshua guŋlo rcugnyis cha zane lugsọl naŋzhin khoŋgun
Yerushalem gyalsa tuschen stsia skyods. 43Tuschen stsi tsharte khoŋgun raŋyulla
logte chaa zane butsha Yeshu phama nyampo machaa Yerushalemma zhugs,
innaŋ khoŋŋi phamaa tebo gyus masoŋ. 44Khoŋgunni Yeshu tọpagun nyampo
yoddọ samte zhagciggi lam dụlte stiŋne nyen taŋ dzao gunni tọa tụgubo tsalces
gozug.

45Mathob pasaŋ Yerushalemma logte khoŋ tsalla soŋ. 46Zhag sumpe zhagga
khoŋ chodkhaŋŋi naŋŋa chos shadkhanni gergangunni tọa zhugste khoŋgunla
nyanin tịwa tịin thoŋ. 47Khoŋŋi molla tshorkhan tshaŋma khoŋŋi rigpa taŋ khaspa
lan salkhanboeka halas.

48Khoŋgun nyampo Yeshu thoŋŋacig phama halas yaŋ ame khoŋŋa zers,
"Butsha, khyoraŋŋi ŋazhaa izug cia cospin. Khyoraŋŋi aba taŋ ŋe tsherkhaa
nyampo khyoraŋ tsalpin"

49Yeshui khoŋgunla mols, "Khyozhe ciphia ŋaa tsalpin. Ŋe yabbi khaŋpe naŋŋa
ŋa duggoshespo gyusmedda?" 50 Innaŋ khoŋŋi molkhanbo phamaa hamago.

51Tene Yeshu khoŋgun nyampo Natsaredla logste skyods, yaŋ phame
khanyanna dzads. Khoŋŋi ame cuŋkhan tshaŋma rincan coste khoraŋŋi semssi
naŋŋa khurte dugs. 52Yeshu shesrabs taŋ skuzugssi naŋŋa ldanna dzads, khoŋŋa
migunne stsiwa yaŋ Konchog khoŋŋika thugnyessa dzads.

Yohanan ŧhussalkhanni chosshadda dzads.

3:1 ne 20

3 1Rommi gyalpo tibiryussi waŋsụlli lo 15 pa, nam Pontu Pilatu Yahuda yuljoŋssi
kalon, herod Galilli yuljoŋssi lonpo, khoe aco Philib Ituraya taŋ Tṛagonitis

yuljoŋssi lonpo, Lisanyas Abilene yuljoŋssi lonpo 2 yaŋ Annas taŋ Kayaphas
lama chenmoe Koseka yoddi tus ristoŋŋi naŋŋa Konchoggi ka zakarye butshaa
Yohananla kalla dzads. 3Yordan ltsaŋspoe nyekhorri yul tshaŋmala Yohanan
skyodte shagspa thobcessi phia sdigpa cokhangunnika gyodpa coste ŧhuslencesla
chosshads. 4Luŋstonpa yeshaye speche naŋŋa Yohananni skorla dịa dzadte
innog,

"Ristoŋŋi naŋŋa skad chenmozhiggi molin,
'Tsoo phebshesla dạldịg coshig,

Yaŋ khoŋŋi phebslambo ŧaŋpo coshig.
5 Luŋpa tshaŋma skaŋŋa dzadin.

Yaŋ ri chenmo taŋ chuŋungun mamo dzadin.
Lam kyagkyoggun sọŋ,

Yaŋ gaŋhobsgun snyomste tiŋtiŋ coshig.
6Yaŋ mitshaŋme Konchoggi tharlambo jalinc.'
7Yohananni ŧhuslenna yoŋkhanni mitshogsla mols, "Khyozhaa tugrulli

purgyudgun, yoŋcescanni Konchoggi chadpane shor zerte khyozhaa spaŋ sui
phuds? 8Sdigpa coces spaŋste Konchoggi lammika dụlkhanni dạsbu smincug.
Yaŋ raŋ taŋ raŋŋa mazer, 'Ŋazhaa Abrahammi purgyud in pasaŋ tharin.' Ŋe
khyozhagunla zerrad, Konchoggi i rdoagunni naŋne Abrahammi phia purgyud
dzadnyanin. 9Shaŋ coshig, stari ni lcaŋmagunni stsika gyabchogchog dug, dạsbu
zaŋpo masminkhanni lcaŋma tshaŋma cadte mee naŋŋa phaŋin."

10Mitshogspoe Yohananla tịs, "Ta ŋazhagunni ci cogos?"
11Yohananni khoŋgunla mols, "Kos nyis yodkhangunni cigpo medkhangunla toŋ

yaŋ zan yodkhangunni medkhangunla goste toŋ."
12Ŧhallenkhangunnaŋ ŧhuslenna yoŋste tịs, "Lobbonle ŋazhagunni ci cogos?"
13Khoŋŋi khoŋgunla mols, "Lengoshessi saŋ thalte ŧhal malen."
14Tene magmi khaciggi Yohananla tịs, "Ŋazhagunni ci cogos?"
Khoŋŋi khoŋgunla mols, "Jigsnaŋ stante ya zunni nyadgal kalte suzhiggi kane

pene malen. Raŋŋa phogs thobkhanboeka tshimste dug."
15Migun Konchoggi ldamma dzadkhanni Mashika skyodcesla sụŋste yod pasaŋ

khoŋgunni Yohanan khoŋraŋ Mashika in mannahe sammadpin. 16Yohananni
migunla mols, "Ŋe khyozhaa chuiŧhus taŋŋad. Innaŋ ŋe stiŋne skyodcescanbo, ŋe
saŋ maŋŋa waŋcan, yaŋ ŋaa zhabshi tsogsla khoŋŋi zhabpul ldamskhanbo ŧolcessi
ospa med. Khoŋŋi dampe thugnyid taŋ mee ŧhussalin. 17Zhiŋbadpe yulthagga zar
nyampo, ŧo taŋ phugma pheste ŧo khoraŋŋi baŋŋe naŋŋa yaŋ phugma mee naŋŋa

c3:6 yeshaye speche 40:3 ne 5

sạgga tsogsla khoŋŋiaŋ khoŋraŋŋi migun taŋ mi ŋanpagun sosoa phea dzadin.
18Yohananni migunla tetsogs maŋpo spaŋ phudinnaŋ gamoe nastshulbo shads.

19 Innaŋ Yohananni kalon herodla, acoe nama herodis nyampo nama coces taŋ
zhan lasŋan cokhan tshaŋme phia skyonrjod coa dzads, 20 te matshad heroddi
Yohanan tsonla kagste sdigpa cos.

Yeshua ŧhussalkhan taŋ khoŋŋi phamespogun.

3:21 ne 38
21Mitshaŋme ŧhuslen zane Tsoo Yeshuiŋ ŧhuslenna dzads. Khoŋŋi moslam zhua

dzad zane namkhaa bete 22 dampe thugnyid phurgon tsogsla khoŋŋika babs. Yaŋ
namkhane suŋskadshiggi mols, "Khyoraŋ ŋe butsha cespabo in, khyoraŋ nyampo
ŋaa masạntẹ thadpo in."

23Yeshui Konchoggi zhabstog dzadces gozug zane khoŋŋi guŋlo sumcu zam
chadpin. Migunni Yeshu Yosebbi butsha innog sammadpin.

"Yoseb ni Helii butsha inpin.
24Heli ni Madthaddi butsha,
Madthad ni Livii butsha,
Livi ni Melkii butsha,
Melki ni Yannayii butsha,
Yannayi ni Yosebbi butsha inpin.
25Yoseb ni madtathiyi butsha
Madtathiya ni Amossi butsha,
Amos ni Nahummi butsha,
Nahum ni Eslii butsha,
Esli ni Naggayii butsha inpin.
26Naggayi ni Maaddi butsha,
Maad ni madtathiyi butsha,
Madtathiya ni Semeinni butsha,
Semein ni Yoseggi butsha,
Yoseg ni yude butsha inpin.
27Yuda ni Yoannanni butsha,
Yoannan ni resi butsha,
Resa ni Zerupbabelli butsha,
Zerupbabel ni Shaaltiyelli butsha,
Shaaltiyel ni Nerii butsha inpin.
28Neri ni Melkii butsha,
Melki ni Addii butsha,
Addi ni Kosammi butsha,
Kosam ni Elmadammi butsha,
Elmadam ni Erri butsha inpin.
29Er ni yoshue butsha,
Yoshua ni Eliezerri butsha,

Eliezer ni Yoremmi butsha,
Yorem ni Madthaddi butsha,
Madthad ni Livii butsha inpin.
30 Livi ni Shimionni butsha,
Shimion ni yahude butsha,
Yahuda ni Yosebbi butsha,
Yoseb ni Yonammi butsha,
Yonam ni Eliyakimmi butsha inpin.
31Eliyakim ni melee butsha,
Melea ni mennani butsha,
Menna ni madtathi butsha,
Madtatha ni Nathanni butsha,
Nathan ni Dabiddi butsha inpin.
32Dabid ni yeshee butsha,
Yeshe ni Obeddi butsha,
Obed ni Boazzi butsha,
Boaz ni Salmonni butsha,
Salmon ni Nahashonni butsha inpin.
33Nahashon ni Amminadabbi butsha,
Amminadab ni adminni butsha,
Admin ni Arnii butsha,
Arni ni Hesronni butsha,
Hesron ni Pheressi butsha,
Pheres ni yahude butsha inpin.
34Yahuda ni Yakobbi butsha,
Yakob ni Isakgi butsha,
Isak ni Abrahammi butsha
Abraham ni tihe butsha,
Tirah ni Hahorri butsha inpin.
35Hahor ni Seruggi butsha,
Serug ni Reui butsha,
Reu ni Pheleggi butsha,
Peleg ni Eberri butsha,
Eber ni Shelaggi butsha inpin.
36Shelag ni Kenanni butsha,
Kenan ni Arpagshaddi butsha,
Arpagshad ni Shemmi butsha,
Shem ni Noae butsha,
Noa ni Lameggi butsha inpin.
37 Lameg ni Mathushelaggi butsha,
Mathushelag ni enoggi butsha,
Enog ni Yeredde butsha,

Yered ni Mahalalelli butsha,
Mahalalel ni Kenanni butsha inpin.
38Kenan ni Enoshshi butsha,
Enosh ni Seddi butsha,
Sed ni Adammi butsha,
Yaŋ Adam ni Konchoggi dzadkhanni mibo inpin.

Shetanni Yeshua tshodlta lens.

4:1 ne 13

4 1Tsoo Yeshu dampe thugnyiddi gaŋste Yordan ltsaŋspone logste skyods,
yaŋ dampe thugnyiddi khoŋ ristoŋŋi naŋŋa khyerra dzads. 2Tshannyin zhibcu

rdudgunni gobe Yeshu sdigpe naŋŋa gyelcugcesla stsondụs cos. Tetus gaŋpo
khoŋ dontaŋ caŋ madonpa stiŋjugpeka khoŋ rims.

3Rdudgunni gobaboe khoŋŋa zers, "Kaltes nyeraŋ Konchoggi sạs inna i rdoagun
tagi gyurcesla ka sal?"

4Yeshui lansals, "Dampe suŋrabssi naŋŋa dịadzadte dug,
'Mi tagi cigpoe sontea milusd.' "
5Rdudgunni gobe khoŋ nassa thonpozhiggika khyerte khoŋŋa jigstenni gyalsịd

tshaŋma sịbciggi naŋŋa stante, 6 khoe Yeshua zers, "Ŋe khyoraŋŋa igunni spal taŋ
waŋchaa tshaŋma taŋin, ciazerna tegun ŋaa taŋste inpa ŋe, ŋaraŋ thadkhanboa
taŋin. 7Kaltes khyoraŋŋi ŋa chagphulte colna ŋe khyoraŋŋa i tshaŋma taŋin."

8Yeshui khoa lansals, "Dampe suŋrabssi naŋŋa dịadzadte dug,
'Khyozhe, khyozharaŋŋi Tsoo Konchogga colgos.

Yaŋ khoŋ cigpoa zhabstog zhugose.' "
9Tene rdudgunni gobe Yeshu Yerushalemmi gyalsa ŧhidte khyers yaŋ

chodkhaŋŋi goliŋŋa khyerte zers, "Kaltes nyeraŋ Konchoggi sạs inna ikane thurla
lcebbaŋ 10 ciazerna suŋrabssi naŋŋa dịadzadte dug,

'Khyoraŋ skyobcesla Konchoggi phonyagunla ka salin,
11Khyoraŋŋi kaŋpaŋ rdoeka phog micugcessi phia
Phonyagunni lagpa sḳyaŋste khyoraŋ zumma dzadinf.' "

12Yeshui khoa lansals, "Dampe suŋrabssi naŋŋa iboaŋ moldug, 'Tsoo khyozharaŋŋi
Konchogga tshod Maltaag.' " 13 rdudgunni gobe Yeshua tshodltaa tsharracig khoa
yaŋskabs thobthob tshagpa khoŋne bete soŋ.

Natsaredpagunni Yeshua stsiwa macos.

4:14 ne 30
14Tene Tsoo Yeshu dampe thugnyiddi stobssi gaŋste, Galillii yuljoŋsla logste

skyods yaŋ khoŋŋi skorla nastshul yuljoŋs gaŋpoe naŋŋa phel. 15Khoŋŋi Yahudape

d4:4 ŧhimssi specha nyispe 8:3
e4:8 ŧhimssi specha nyispe 6:13
f4:11 suŋgurri speche 91:11,12
g4:12 ŧhimssi specha nyispe 6:16

dukhaŋgunni naŋŋa labzha salces gozug dzads yaŋ tshaŋme khoŋŋaa stodpa
phuls.

16Yeshu Natsareddi dọŋkhyerla skyods karu khoŋ ldante inpin yaŋ khoŋraŋŋi
lobs naŋzhin shabbad ŋaltshoe zhagga dukhaŋŋi naŋŋa skyods, yaŋ dampe
suŋrabssi naŋne silla dzadcesla zhaŋs. 17Yeshaye luŋstonpe Griiskhanni specha
khoŋŋi lagga taŋs yaŋ specha pheste tsalla dzadkhanbo thob, tebo ni,

18–19 "Tsoo Konchoggi thugnyid ŋeka nas,
Ciazerna khoŋŋi ŋa nyamshuŋgunla

Gamoe nastshul shadcesla skoa dzads.
Tsonpagunla tharpa thobces, zharagunla thoŋces,

Rdugŋalli naŋŋa yodkhangun phudces
Yaŋ Tsoo Konchoggi khoŋraŋŋi migunnika

Thugrje dzadcessi tus lebkhanbo khyabdạgs cocesla
Khoŋŋi ŋa kalla dzadsh."

20Khoŋŋi specha sil tsharracig, sịlte dukhaŋŋi rogs cokhanboa salte seka
zhugs. Dukhaŋŋi naŋŋa dzomste yodkhan tshaŋme khoŋŋa ltaste dugs. 21Khoŋŋi
khoŋgunla mols, "Dampe suŋrabssi naŋne dagsa khyozhe tshorkhangun, diriŋ
dạndạ dụbte innog."

22Tshaŋme khoŋŋa stodpa taŋs yaŋ khoŋŋi khaspa taŋ lagmo zhaltagun tshorte
tshaŋma halas yaŋ zers, "Kho Yosebbi butshaa manogga?"

23Yeshui khoŋgunla mols, "Tantanla khyozhe i tamspebo ŋaa zerin, 'Amchi raŋ
phancuggaŋ, Kapharnahummi dọŋkhyerri naŋŋa cokhanni las ŋazhe tshorkhangun
tsogs raŋŋi yulli naŋŋa cossaŋ.' 24Ŋe khyozhaa denba zerrad, luŋstonpazhigga
khoraŋŋi dọŋkhyerri naŋŋa stsiwa mithob.

25 Luŋstonpa eliye tusla lo sumnaŋphad charpa mababssa yul gaŋpoe naŋŋa
muge ŧagpo cuŋŋi tusla Israelli yulli naŋŋa anemaraŋmo maŋpo yodkhanbo
tantan innog. 26 Innaŋ Konchoggi luŋstonpa Eliya khoŋ suzhiggikaŋ kalla
madzadda, Yahudapa mankhan Sidon yuljoŋssi Zarepad yulli naŋŋa dugkhanni
anemaraŋmoboeka kalla dzads. 27Yaŋ luŋstonpa elishe tuslaŋ Israelli naŋŋa
dzenadcanni mi maŋpo yodkhanni tọne ciggaŋ phancugga madzadda Siriyapa
Naaman cigpo phancugga dzadte stsaŋma dzads."

28Tebo tshorte dukhaŋŋi naŋŋa yodkhan tshaŋmala sọ sạntẹ yoŋs. 29Khoŋgun
laŋste Yeshu dọŋkhyerne phiŋste dọŋkhyerbo tshugste yodkhanni ri zurne
phaŋcesla khoŋ khyers. 30 Innaŋ khoŋ khoŋgunni tọne biŋte skyods.

Yeshui rdudpo phiŋŋa dzads.

4:31 ne 37
31Tene Tsoo Yeshu Galillii yuljoŋssi Kapharnahum dọŋkhyerla skyods yaŋ

shabbaddi ŋaltshoe zhagga mimaŋsla labzha salces gozugs. 32Khoŋgun Yeshui
labzhagunnika halas, ciazerna khoŋŋi waŋcha nyampo molla dzaddadpin.

h4:18 ne 19 yeshaye speche 61:1,2

33Dukhaŋŋi naŋŋa rdud zhugskhanni mizhig yodpin. Khoe kuco sạntẹ taŋin zers,

34 "Natsaredpa Yeshu, nyeraŋŋa ŋazhagunni kane ci gossad? Nyeraŋ ŋazhagun
medkhan coala skyodte inna? Nyeraŋ su zhugste inkhanbo ŋaa gyusyod. Nyeraŋ
Konchoggi dampabo zhugste innog"

35Yeshui khoa khaskyea dzadte mols, "Cubcod khoe naŋne biŋte yoŋ."
Tennamalla rdudpoe migunni dunla te mibo sa rdabste nodpa maskyalla khoe
naŋne biŋte soŋ.

36Mitshaŋma halaste cig taŋ cigga zers, "I miboe tsamshiggi khyud taŋ waŋchaa
nyampo zerdug, khoe ka taŋkhanboa rdudgunniaŋ khaa nyante biŋte yoŋdug."
37Yaŋ khoŋŋi skorla nastshulbo yuljoŋs gaŋpoa phel.

Yeshui nadpagun phancugga dzads.

4:38 ne 44
38Tsoo Yeshu dukhaŋne biŋte Shimon Piŧarri khaŋpa skyods. Shimonni name

ama tshad sạntẹ yoŋste yodpin yaŋ khoŋgunni Yeshua khoa rogs dzadcesla
zhuspa 39 khoŋ khoe maltse dunla zhaŋste tshadpoa khaskyeacig tshadpo
medkhan soŋ, tennamalla kho laŋste khoŋgunla zhabstog zhus.

40Nyima nubin yod zane migunni zumo snatshogs yodkhan tshaŋma Yeshu
yodsa khyoŋs, yaŋ khoŋŋi rereka chag borra dzadte, khoŋgun gyalcugga dzads.
41Khoŋ maŋpoe naŋne rdudgun biŋste yoŋ zane kuco taŋin zers, "Nyeraŋ
Konchoggi sạs innog." Innaŋ Yeshui tegunla khaskyeste spera zer macugs
ciazerna tegunni khoŋ Konchoggi ldamma dzadkhanni Mashika inkhanbo
shessadpin. 42Namlaŋssacig Yeshu yaŋsuaŋ medse nassazhigga skyods.
Mitshogssi khoŋ tsalladpin yaŋ khoŋ thobbacig khoŋgunni Yeshua juju zhuin
khoŋgun borte miskyodcesla zers. 43Khoŋŋi khoŋgunla mols, "Ŋaa zhan
dọŋkhyergunni naŋŋaŋ Konchoggi gyalsịddi gamoe nastshul shadgos. Tenna
gyuntshanboe phia Konchoggi ŋa kalla dzadte in." 44Tene khoŋŋi yahude yuljoŋs
gaŋpoe naŋŋa skyodte dukhaŋgunni naŋŋa labzha salladpin.

Yeshui lobtụgs taŋpo.

5:1 ne 11

5 1Zhagshig Tsoo Yeshu Genesared tshoe thama zhaŋste yodtus, Konchoggi ka
nyancesla khoŋŋa mitshogs chenmozhiggi skorte nanin khyoŋŋadpin. 2Khoŋŋi

tụziŋ nyis tshoe thama borte zigs, nyapagun tenaŋne biŋste nyadolgun ŧhuadpin.
3Shimon Piŧarri inkhanni tụziŋboe naŋŋa skyodte Yeshui khoa tụziŋbo thamane
tsapig chui naŋŋa khyercesla mols yaŋ tụziŋŋika zhugste mitshogsla labzha sals.

4Labzha sal tsharracig khoŋŋi Shimonla mols, "Chu kondọ yodsa tụziŋ khyerte
nya zumcesla nyadolbo phoŋ."

5Shimonni khoŋŋa zers, "Sponbole, ŋazhe tshan gaŋpo stsondụs sạntẹ costeaŋ
nya ciggaŋ makhad. Innaŋ nyeraŋŋi mol pasaŋ ŋe nyadol phaŋin." 6Yaŋ khoŋgunni
tezug coacig, nya mamaŋpo khadte khoŋgunni nyadol chadkyis soŋ. 7Zhan tụziŋŋi

DRAFT 26 December 2018 Copyright © Wycliffe



Luka 5 14

naŋŋa yodkhan tọpagunla lagpa yugste rogs coala yoŋ zers. Khoŋgun yoŋste tụziŋ
nyisko chui naŋŋa nubkyis chacha tshogpa nye skaŋs.

8Tebo thoŋŋacig Shimon Piŧar Yeshui dunla gyelte zers, "Tsoo, ŋane thagriŋŋa
skyod ŋa sdigcanzhig in." 9Ciazerna kho taŋ khoe tọpagun nya khadkhanni
dzadpabo thoŋte ma halas 10 yaŋ Shimonni tshoŋpa tọpa zebeddii butsha Yakob
taŋ Yohanannaŋ halas. Yeshui Shimonla mols, "Majigsshig, tanepharla khyozhe
nye tshabsla migun zumyin." 11Tene khoŋgunni tụziŋgun thama khyoŋs yaŋ
citshaŋma phaŋste Yeshui gyabne dạŋs.

Yeshui dzenad yodkhanzhig phancugga dzads.

5:12 ne 16
12Tsoo Yeshu dọŋkhyerzhiggi naŋŋa yodtus teru zugspo gaŋpoa dzenad

yodkhanni mizhig yodpin. Khoe Yeshu jallacig, seka gyelte juju zhuin zers, "Tsoole,
nyeraŋ thugsthadna ŋa gyalcugste stsaŋma dzad nyannanog."

13Yeshui chag sḳyaŋste khoa thugcugga dzadte mols, "Ŋa khyoraŋ gyal cugte
stsaŋma coa thaddarag." Tennamalla dzenadpo medkhan soŋ. 14Tene khoŋŋi
khoa ka sals, "Suaŋ mashad, innaŋ soŋte raŋŋi zugspo lama ston yaŋ luŋstonpa
Mozessi ka salkhan naŋzhin Konchogga chodpa phul, tebo migunla khyoraŋ
stsaŋma chakhanni spaŋpo in."

15 Innaŋ khoŋŋi skorla nastshulbo maŋŋa phel. Teboe zhaste mitshogsgun
khoŋŋa nyances taŋ nadne phancesla khoŋ yodsa yoŋs. 16 Innaŋ Yeshu yaŋne yaŋ
moslam zhuala suaŋ medse nassa skyoddadpin.

Yeshui khoŋskhanzhig phancugga dzads.

5:17 ne 26
17Zhagshig Tsoo Yeshui labzha salla dzad zane Galilli taŋ yahude gamyul

tshaŋma taŋ Yerushalem gyalsane yoŋskhanni pharushipagun taŋ chosŧhimsla
khaspagun teru seka dugste yodpin, yaŋ phancugcessi Konchoggi stobs Yeshu
nyampo yodpin.

18Tene mi khaciggi zaphogkhanzhig maltseka khurte khyoŋs yaŋ khaŋpe
naŋŋa Yeshu yodsa khyercessi stsondụs cos. 19Mitshogssi zhaste khoŋgunla
kho naŋkugga khyer manyan. Khoŋgun khaŋpe khethogga soŋte thogssa kogste
maltsaa nyampo kho mitshogssi zhuŋŋa Yeshui dunla phabs. 20Khoŋgunni mibo
gyalcugcessi tadpa cokhanbo Yeshui zigste khoŋŋi zaphogkhanboa mols, "Dzao,
ŋe khyoraŋŋi sdigpagunla shagspa taŋŋad."

21Tene chosŧhimsla khaspa taŋ pharushipa gunni semssi naŋŋa sams, "Dadlog
zhukhanni i mibo su innog. Konchog mastog sua sdigpa shagspa sal nyanin."

22Khoŋgunni samkhanbo Yeshui khyente tịa dzads, "Khyozhe khyozharaŋŋi
semssi naŋŋa izug cia sammad? 23Ci sammarag, 'Khyoraŋŋi sdigpaa shagspa
taŋste in' zercespo lamo innogga ya 'Laŋste dụl' zercespo? 24 Innaŋ mirigssibua
jigstennika sdigpaa shagspa taŋcessi waŋchaa yodkhanbo ŋe khyozhaa stanin"

tene Yeshui zaphogkhanboa mols, "Ŋe khyoraŋ zerrad, loŋs, raŋŋi maltsa khurte
khaŋpa soŋ."

25Tennamalla khoŋgunni dunla kho laŋste khoraŋ nyalkhanni maltsabo khurte
Konchogga stodpa phulin khaŋpa soŋ. 26Mitshaŋma halaste Konchogga stodpa
phuls, yaŋ stsiwa taŋ jigssi naŋŋa zers, "Diriŋ ŋadaŋgunni halasshessi chaglas
thoŋ."

Yeshui ŧhalnenkhan Livia bodda dzads.

5:27 ne 32
27Te stiŋne Tsoo Yeshu philogga skyods yaŋ Livi zerkhanbo ŧhalnense nasseka

dugste yodda zigs yaŋ khoŋŋi khoa mols, "Ŋe stiŋraŋne dọŋs." 28Kho laŋs yaŋ
citshaŋma phaŋste Yeshui stiŋraŋne dạŋs.

29Tene Livi Yeshui phia khoraŋŋi khaŋpa dọn chenmozhig taŋs. Ŧhallenkhan
taŋ zhan, mitshogs chenmozhiggi khoŋgun nyampo kharji zadpin. 30 Innaŋ
pharushipagun taŋ tenna sde chosŧhimsla khaspagunni Yeshui lobtụgsgunla
skyonrjod coin zers, "Khyozhe ŧhallenkhan taŋ sdigcan migun nyampo cia zad yaŋ
thuŋŋad?"

31Yeshui khoŋgunla lansals, "Zumo yoŋkhanzhigga mane khamzaŋ mizhigga
amchi gossa manog. 32Ŋaa khyozha ŧaŋpo in samkhangunla manpa, sdigcangunla
gyodpa cocesla bodda yoŋspin.".

Roza dugscessi skor.

5:33 ne 39
33Tene khoŋgunni Yeshua zers, "Yohananni lobtụgsgun taŋ pharushipe

lobtụgsgun lan maŋpo nyenasla dugste moslam zhurug, innaŋ nyeraŋŋi lobtụgsgun
tusgyun zen thuŋin cia dugganog?"

34Yeshui lansals, "Bagstonni naŋŋa magpa nyampo yod zane khoe dọnpogun
nyenasla duginna? Midug. 35 Innaŋ tuspo lebin nam magpa dọnpogunne pheste
khyerin, tene khoŋgunni rdugpo coste nyenasla dugin."

36Yeshui i ruŋspo shadda dzads, "Suzhiggiaŋ Koslag soma cadte snyiŋpeka
lanba tabba manog, kaltes tabna Koslag somabo chadin yaŋ lamba somabo
snyiŋpeka mizobs."

37 "Tenna tsogsla chaŋ soma pagspe skyapa snyiŋpe naŋŋa milug. Kaltes lugna
chaŋboa skyur laŋste pagspe skyapa boste chadin, chaŋ bote skyapaŋ dodmed
chen. 38Chaŋ soma skyapa some naŋŋa gyaŋgos. 39Yaŋ chaŋ snyiŋpa thuŋste
stiŋne suzhiggiaŋ soma thuŋin dọa manog. 'Chaŋ snyiŋpa dọdcan rag' zerin."

Yeshu, shabbaddi Tsoo.

6:1 ne 11

6 1Tsoo Yeshu shabbaddi ŋaltshoe zhagga zhiŋ gyudte skyodin yod zane, khoŋŋi
lobtụgsgunni zhiŋŋi snyema cadte lagpeka snyeste zos. 2Pharushipa khaciggi

tịs, "Khyozhagunni shabbaddi ŋaltshoe zhagga las coste cia chosŧhims caggad?"

3Yeshui khoŋgunla lansals, "Dabid taŋ khoe tọpagun stogste yod zane ci cos

dampe suŋrabssi naŋne khyozhe mane masilpinna? 4Dabid Konchoggi kurri
naŋŋa chodpa phulseka soŋte dampe tagi khurte zos, tebo Yahudape lamaa mane
zachogga medpin, yaŋ khoe, tọpagunlaŋ taŋs. 5Tene Yeshui khoŋgunla mols,
"Mirigssibua shabbaddi ŋaltshoe zhagga ci co chogs ya michogs zercessi waŋcha
yod."

6Zhan shabbaddi zhagshigga Yeshu dukhaŋŋa skyodte labzha sals, teru lagpa
yaspa khoŋste kol manyankhanni mizhig yodpin. 7Yeshui kho gyalcugna shabbaddi
zhagga las cocespoa skyon kalcesla chosŧhimsla khaspagun taŋ pharushipagunni
khoŋŋa gyalla coste stendugs.

8Khoŋgunni sambabo khyenteaŋ lagpa khoŋskhanni miboa Yeshui mols, "Yoŋ
yaŋ tshaŋme dunla loŋs." Tene kho yoŋste laŋste dugs. 9Tene khoŋŋi khoŋgunla
mols, "Ŋe khyozhaa tịad, chosŧhims naŋzhin shabbaddi zhagga las zaŋpo co
chogganogga ya ŋanpa, sọg skyob chogganogga ya sad?"

10Yeshui u gyurin khoŋ rerea zigs, tene lagpa khoŋskhanboa mols, "Lagpa
sḳyoŋ" yaŋ khoe lagpa sḳyaŋspa tebo siŋ gyal. 11 Innaŋ khoŋgunla sọ sạntẹ yoŋste
Yeshu nyampo ci coin zerte khoraŋgunni naŋŋa dạbs coces gozug.

Yeshui skutshabs rcugnyispo skoa dzads.

6:12 ne 16
12Zhagshig Tsoo Yeshu moslam zhuala rizhiggika skyods, yaŋ tshan gaŋpo

Konchogga moslam zhus. 13Ŋatog chacig lobtụgsgun bodda dzads yaŋ khoŋgunni
tọne rcugnyis ldamma dzadte khoŋgun skutshabsla skoa dzads. 14Skutshabs
rcugnyispoe miŋgun,
Shimon (Yeshui khoe miŋŋa Piŧar tagga dzads), khoe no endịu, Yakob, Yohanan,
Philib, Bartholma, 15Madtha, Thomas taŋ Alphaiussi butsha Yakob, Shimon (Khoa
yuldadcan zerradpin), 16Yudai Yakobbi butsha taŋ Yuda karyodpa kaboe Tsoo
Yeshua stiŋne ŋolog cos.

Cinlabs taŋ jigsnaŋ.

6:17 ne 26
17Tsoo Yeshu lobtụgsgun nyampo rine babste nassa nyomshig phalcanzhiggika

zhugs. Teka khoŋŋi lobtụgs maŋpo taŋ Yahuda yuljoŋs, Yerushalem gyalsa yaŋ
gyatshoe thama yodkhanni tayir taŋ Sidon gyalsagunne yoŋskhanni mitshogs
chenmo dzomte yodpin. 18Khoŋgun Yeshu yodsa khoŋŋi labzha nyances yaŋ
khoŋraŋgunni nad gyalcuggala yoŋs, yaŋ goŋpo zhugste yodkhangunnaŋ Yeshui
phancugga dzads. 19Mitshaŋme Yeshua lagpa thugcessi stsondụs coadpin
ciazerna khoŋŋi naŋne phancugcessi stobs biŋste nadpa tshaŋma gyalcugga
dzads.

20Tene Yeshui lobtụgsgunla zigste mols,
"Nyalbacan khyozhaa cinlabscan in,

i6:16 khoa Thaddaussaŋ zerradpin

Ciazerna khyozhaa Konchoggi gyalsịd norskalla thobin.
21Dagsa stogskhangun khyozhaa cinlabscan in

Ciazerna khyozhagun tshimshugga dzadin.
Dagsa ŋukhangun khyozhaa cinlabscan in

Ciazerna khyozhagun godin.
22Mirigssibua tadpa cocespoe

Migunni naphrad coste,
Ŧhel cugste tọa masẹa ŋanpa thekhangun

Khyozhaa cinlabscan in.
23Tezug cuŋŋacig thadpo coste choms, ciazerna namkhe naŋŋa khyozhaa solras
ŧagpo yod. Tenna tsogs ŋanpa khoŋŋi phamespogunniaŋ Konchoggi luŋstonpagun
nyampo cospin,

24 Innaŋ khyozhaa chugpogunla tsamshiggi jigspa miyoŋ
Khyozhagunla skyidpo thob tsharte in.

25Dagsa dọdpa dạŋskhangun khyozhaa tsamshiggi jigspa miyoŋ
Khyozhaa stogri sạntẹ thoŋin.

Dagsa godkhangun khyozhaa tsamshiggi jigspa miyoŋ,
Khyozhagunla rdugpo taŋ ŋuces yoŋin.

26Mitshaŋme stodpa taŋkhan khyozhaa tsamshiggi jigspa miyoŋ
Khoŋgunni phamespogunniaŋ zusme luŋstonpagunla
Stodpa taŋste inpin."

Dạogunla yasha coces.

6:27 ne 36
27 "Innaŋ ŋe khyozhaa nyankhangunla zerrad, dạogunla camspa yaŋ khyozhaa

naphrad cokhangunla zaŋpo cos, 28 khyozhaa ŋan tabskhangunla cinlabs toŋ yaŋ
khyozhaa ŋanpa cokhangunni phia moslam tob. 29Kaltes suzhiggi khyozhe dạmpa
yaspaa dạmlcags taŋna, dạmpa yomaŋ dạmlcags lennala ston. Kaltes suzhiggi
khyozhe Kospo kogste khyerna khoa kamispoaŋ khyercesne ghag maghag. 30Toŋ
zerkhan tshaŋmala toŋ, yaŋ miospa coste khyozhe nor khyerkhanboa logste khyoŋ
mazer. 31Zhanme khyozhaa cogos samkhan tsogs khyozhagunniaŋ zhanmagunla
cos."

32 "Kaltes khyozhaa camspa cokhangunla khyozhe camspa cona, khyozhaa ci
phanthogs thobin. Sdigcangunniaŋ khoŋŋa camspa cokhangunla camspa coanog.
33Yaŋ kaltes khyozhe khyozhaa zaŋpo cokhangunla zaŋpo cona khyozhaa ci
phanthogs thobin. Mi sdigcangunniaŋ tezug coanog. 34Yaŋ kaltes khyozhe logste
thobcessi rewaa yodkhangunla skyiste taŋna, khyozhaa ci phanthogs thobin. Mi
sdigcangunniaŋ sdigcangunla skyiste gaŋpo logste thobcessi rewaa borranog."

35 "Innaŋ khyozhe dạogunla camspa taŋ zaŋpo cos yaŋ logste thobcessi samba
mataŋŋa khoŋgunla skyis. Tene khyozhaa solras chenmo thobin yaŋ khyozhagun
kunwaŋ Konchoggi tụgugun gyurin ciazerna khoŋŋi, kaŧin miŧankhan taŋ miŋanpa

tshaŋmala thugrje zigsanog. 36Khyozhe namkhe yab snyiŋrjecan zhugskhan
tsogsla khyozhaŋ snyiŋrjecan gyur."

Zhanme skyon phiŋces.

6:37 ne 42
37Khyozhe zhanmaa skyonrjod maco tene khyozhaŋ skyonrjod midzad.

Zhanmaa nyalwe naŋŋa lebcessi ospa dug mazer, tene khyozhaŋ nyalwe chadpa
miphog. Shagspa toŋ tene khyozhaŋ shagspa salla dzadin. 38Zhanma toŋ, tene
khyozhaŋ salla dzadin, tebo tabcessi noddi naŋŋa nante skaŋste ludin Konchoggi
semssaŋste khyozhe thoe naŋŋa salin. Khyozhe kolkhanni tabzabo khyozhagunni
phiaŋ kolla dzadin."

39Khoŋgunla ruŋs gyudte Yeshui mols, "Zharazhiggi zharaa lamstan nyaninna?
Nyiska sadoŋŋi naŋŋa migyellaa? 40 Lobtụgs lobbonni saŋ chea manog, innaŋ
lobbonne lobjoŋ tharkhyel thobste stiŋne lobtụggaŋ kho tsogs gyurin.

41Khyozhe raŋŋi miggi naŋŋa yodkhanni rduŋmaboa naŋstag coa medna
tene spunni miggi naŋŋa yodkhanni shiŋzelboa cia stad? 42Khyoraŋŋi spunla,
'Ŋe khyoraŋŋi miggi naŋne shiŋzelbo phiŋin' zercessi hampa kazuggi coad,
nam khyoraŋ raŋŋi miggi naŋŋa yodkhanni rduŋmabo khyoraŋŋa thoŋŋa midug.
Khyozhaa khachospagun, sŋunla raŋŋi miggi rduŋmabo phiŋ, tene spunni miggi
naŋne shiŋzelbo phiŋŋala khyozhaa salpo coste thoŋ thubin."

Lcaŋma taŋ teboe dạsbu.

6:43 ne 45
43 "Lcaŋma zaŋpozhigga dạsbu ŋanpa michags yaŋ lcaŋma ŋanpazhigga dạsbu

zaŋpo michags. 44 Lcaŋme rigspo teboe dạsbui kane shessanog. Tshermaŋŋi kane
phiggi khazas ya lcaŋtsherri kane rgunni khazas mitu. 45Mi zaŋpoe sems zaŋpoe
baŋdzodne dạsbu zaŋpo sminnanog, yaŋ mi ŋanpe sems ŋanpe baŋdzodne dạsbu
ŋanpa sminnanog. Snyiŋ gaŋste ludkhanbo khane biŋŋanog.

Magldan sna nyis.

6:46 ne 49
46 "Khyozhe ŋa Tsoole Tsoole cia zerrad, nam khyozhe ŋe zerkhangun coa

midug? 47Ŋeka yoŋste ŋe speragun nyante teka laglen cokhanbo kazug mizhig
in ŋe khyozhaa stanin. 48Kho, khaŋpa stsigcesla kondọ dụste dạggika magldan
taŋkhanni mi tsogs in. Chulog yoŋste khaŋpa sạntẹ phognaŋ zhig mazhig ciazerna
tebo stanpo stsigste yodpin. 49Ŋe zerkhangun tshorte laglen macokhanbo,
magldan mataŋŋa khaŋpa seka stsigskhan tsogs in. Chuloggi chu phoggacig
khaŋpabo rdibste pad medkhan chen."

Magmigye sponboe tadpa.

7:1 ne 10

7 1Migunla labzha tshaŋma sal tsharracig, Tsoo Yeshu Kapharnahummi
dọŋkhyerla skyods. 2Teru Rompa magmigye sponboe, ma cespa cokhanni

yogpozhigga zumo sạntẹ yoŋste shikyis yodpin. 3Magmi sponboa Yeshui skorla
tshorracig, skyodte yogpobo phancugga dzadcessi zhuwaa phulcesla Yahudape
sponbo khacig Yeshu yodsa lamcugs. 4Khoŋgun Yeshu yodsa yoŋs yaŋ snyiŋne
zhuwaa sạntẹ phulte zers, "I mibo nyeraŋŋi rogs dzadcessi ospa in 5 ciazerna khoe
ŋadaŋŋi migunla camspa coste ŋadaŋŋi dukhaŋbo stsiggala rogs coste in." 6Tene
Yeshu khoŋgun nyampo skyods.
Khaŋpe nyemoa lebste yod zane, magmigye sponboe khoraŋŋi dzaogun Yeshua

izug zercesla kals, "Tsoo obgyal madzad, nyeraŋ ŋe khaŋpa skyodcessi ospa ŋaa
man. 7Tenna gyuntshanboe phia ŋaa nyeraŋŋi dunla jalcespoaŋ ospa matshor.
Innaŋ nyeraŋŋi ka salna, ŋe yogpo phanin 8waŋche yogga ŋaŋ duggad yaŋ ŋe
waŋche yogga magmigun yod. Ŋe cigga soŋ zerna chanog yaŋ cigga yoŋ zerna
yoŋŋanog, yaŋ ŋe yogpoa i laspo cos zerna coanog."

9Yeshui tebo sannacig, halaste khoŋŋa dạŋste yoŋkhanni mitshogs chogsla
gyurte mols, "Ŋe khyozhaa zerrad, Israelli naŋŋaŋ ŋa itsogssi tadpacanzhig mane
mathob." 10Tene lamcugkhanni migun khaŋpa logte lebbacig, yogpoboa zumo
gyalte thoŋ.

Yeshui maraŋmozhiggi butsha sontea laŋŋa dzads.

7:11 ne 17
11Stiŋma zhagga Tsoo Yeshu Nayin dọŋkhyerla skyods, yaŋ khoŋŋi lobtụgs

taŋ mitshogs chenmozhig khoŋ nyampo soŋ. 12 Ḍoŋkhyerri gyasghoe nyemo
lebbacig anemaraŋmozhiggi butshaa cigcigpo shikhanni ro philogga phiŋste
khyoŋŋadpin yaŋ te dọŋkhyerri mitshogs chenmo kho nyampo yodpin. 13Yeshi
bumobo zigssacig, snyiŋrje skyeste khoa mols, "Ŋu maŋu." 14Tene roghammi
dunla skyodte chagstsea dzads, spur khurkhangun dụl madụlla dugs. Khoŋŋi mols,
"Khyogtoŋ khyoraŋŋa ŋe zerrad, loŋs." 15Shikhanbo laŋste spera taŋces gozug
yaŋ Yeshui kho khoraŋŋi ama stadda dzads.

16Mitshaŋme stsiwa taŋ jigssi naŋŋa Konchogga stodpa phulin zers, "Luŋstonpa
ŧagpozhig ŋadaŋŋi tọa skyodte innog. Konchog ŋadaŋŋi migunla rogs dzaddala
skyodte innog." 17Te nastshulbo yahude yuljoŋs gaŋpo taŋ nyekhorri yul tshaŋme
naŋŋa khyebs.

Yeshu taŋ Yohanan ŧhussalkhan.

7:18 ne 35
18Yohananni lobtụgsgunni khoŋŋa Tsoo Yeshui dzadkhan tshaŋma shadspa,

lobtụgs nyis bodte, 19Yeshu yodsa i tịwabo tịala lamcugs, "Luŋstonpagunni skyodin
molkhan Mashika nyeraŋ zhugste inna ya ŋazhaa yaŋzhigga sụŋ?"

20Khoŋgun Yeshu yodsa lebbacig zers, "Yohanan ŧhussalkhanni ŋazhaa ibo tịala

kals, 'Luŋstonpagunni skyodin molkhan Mashika nyeraŋ zhugste inna ya ŋazhaa
yaŋzhigga sụŋ?' "

21Tenna tusla Yeshui nad yoŋkhan, zumo yodkhan maŋpo phancugs, goŋpo
zhugskhan maŋpo phiŋŋa dzads yaŋ zhara maŋpoa migne thoŋ cugga dzads.
22Yeshui lon khyoŋkhangunla lansals, "Logste soŋ yaŋ khyozhe thoŋkhan taŋ
tshorkhan gun Yohananla shod. Zharagunla thoŋ, zhaogun dụls, dzenadcangun
gyalte stsaŋma soŋ, matshorkhangunni tshor, shikhangun sontea laŋs, yaŋ
nyalbacangunla gamoe nastshul shads. 23Khoa shod, ŋe cokhangunni zhaste ŋaa
maphaŋkhangunla cinlabs salla dzadin.

24Yohananni lon khyoŋkhangun logste cha tsharracig, Yeshui mitshogsla
Yohananni skorla molces gozug, "Khyozhaa ristoŋŋi naŋŋa kazug mizhigga stala
soŋpin? Chui thame ldambu luŋspoe skulla tsogsla, labzhe naŋŋa tusgyun gyurja
khyoŋkhan zhigga? 25Kaltes manna khyozhagun ci stala soŋpin? Mi Koslag jampo
taŋ rincan gonkhanzhig khyozhagunni thoŋŋa? Mathoŋ. Kos rincan gonkhan taŋ
rincan calag kolin mitshe phudkhangun gyalpoe kharla dugganog. 26Khyozhaa
luŋstonpazhigga stala soŋpinna? Ona, kho luŋstonpa saŋ ŧaggazhig in. 27Dampe
suŋrabssi naŋŋa khoe skorla Konchoggi molla dzadte dug,

'Ltos, khyoraŋŋi saŋ sŋunla ŋe ŋaraŋŋi lonkhyerkhanbo kalin.
Khoe khyoraŋŋi phia lam dạldịg coin.j'

28Ŋe khyozhaa zerrad, dagsa tshogpa skyeskhan migunni naŋne Yohananni
saŋ ŧaggazhig suaŋ medpa innog, innaŋ namkhe gyalsịddi naŋŋa chuŋshogpo
Yohananni saŋ ŧagga in.

29 (Ŧhalnenkhangunnaŋ theste Yeshui molkhangun tshorkhan tshaŋme,
Konchoggi ka denba innog zers ciazerna khoŋgunni Yohananni salkhanni ŧhus
lente inpin. 30 Innaŋ pharushipagun taŋ chosŧhimsla khaspagunni Yohananne ŧhus
malenna khoraŋgunni phia Konchoggi thugsdodpo phaŋs).

31Yeshui mols, "Ŋe i Mirabspo su nyampo ldur? Khoŋgun su tsogs innog?
32Ŧhomssi naŋŋa dugkhanni tụgugun tsogs kagunni cig taŋ cigga bodin zerdug,

Ŋazhe liŋbu phusteaŋ khyozhaa mastses.
Ŋazhe shadpa taŋ zane khyozhaa maŋus.
33Tenna tsogsla Yohanan ŧhussalkhan yoŋste zan mazos ya chaŋ mathuŋspa

khyozhe khoe naŋŋa rdud zhugste innog zers. 34Mirigssibu yoŋte zan zoste chaŋ
thuŋspa, khyozhe kho mugzhugs taŋ raroste dugkhan yaŋ ŧhallenkhan taŋ sdigcan
gunni dzao innog zers. 35 Innaŋ ŋazhaa Konchoggi shesrabssi lammika dụlkhanbo
shesrabscangunni shessanogk."

j7:27 malaki speche 3:1
k7:35 rissi skaddi naŋŋa "Innaŋ denbe shesrabspo ni teboe tụgu tshaŋme stannanog Griiste yodte
innog"

Yeshui sdigcan bumozhigga shagspa sals.

7:36 ne 50
36Tene pharushipazhiggi Tsoo Yeshua khoe khaŋpa dontaŋŋa bodpa, Yeshu

khoe khaŋpa skyodte dontaŋ donnala cogtse dunla zhugs. 37Te dọŋkhyerri naŋŋa
scodlam ŋanpa yodkhanni bumozhigga Yeshu pharushipe khaŋpa dontaŋ donna
zhugste yodkhanbo tshorracig, kho kayolli nod tịzhimmi marnag kuspo skaŋskhan
khurte yoŋs. 38Yeshui gyabba khoŋŋi zhabssi dunla pigdoŋ tsugste ŋuinnaŋ chima
nyampo khoŋŋi zhabs lonpa coste khoraŋŋi sạ nyampo phiin, pug taŋin, khoe
tịzhimcanni marnag lugs.

39Yeshu dontaŋŋa bodkhanni pharushipaboe tegun thoŋte, "Kaltes khoŋ
luŋstonpazhig inna, khoŋŋa lagpa stsein yodkhanni bumobo sdigcanzhig inkhan
shesgos" sam.

40Khoe samin yodkhanboa Yeshui lansals, "Shimon ŋe khyoraŋŋa cig zerin."
Khoe zers, "Lobbonle molla dzad."

41 "Bulon taŋkhanzhiggi mi nyisla pene bulon taŋs, cigpoa zhag sŋ̣abgye lacha
zamshig yaŋ cigpoa zhag sŋ̣abcui lacha zamshig. 42Khoŋ nyiskoa bulon logste
shal manyan pasaŋ bulon taŋkhanboe khoŋgunni bulonbo phudtaŋs. Ta khoŋgunni
naŋne sui bulon taŋkhanboa maŋŋa cespa coin."

43Shimonni zers, "Ŋe sammarag bulon maŋŋa phudkhanboe." Yeshui mols,
"Khyoraŋŋi ŧaŋpo zers."

44Tene bumobo chogsla zigste Yeshui Shimonla mols, "I bumo thoŋŋaa?
Ŋa khyoraŋŋi khaŋpa yoŋsteaŋ khyoraŋŋi ŋe kaŋpa ŧhuala chu mataŋs, innaŋ i
bumoboe ŋe kaŋpa khoraŋŋi chima nyampo ŧhuste sạa nyampo phis. 45Khyoraŋŋi
ŋaa pug mataŋs innaŋ i bumoboe ŋa naŋŋa yoŋspane pharla ŋe kaŋpaa pug taŋin
dugs. 46Khyoraŋŋi ŋe goa marnag maskus innaŋ i bumoe tịzhimbo ŋe kaŋpeka
lugs."

47 "Ŋe khyoraŋŋa zerrad, i bumoe sdigpa cokhan maŋpoa shagspa taŋspa, khoe
cespa maŋpo cos. Innaŋ sdigpa nyuŋun cokhanni sdigpa shagspa taŋkhanboe
camspa nyuŋun cos."

48Tene Yeshui bumoboa mols, "Khyoraŋŋi sdigpagunla shagspa taŋste in."
49Zhan dọnpogunni khoraŋ cig taŋ cigga zers, "Sdigpa shagspa taŋcessi hampa

cokhanni i mibo su innog."
50Yeshui bumoboa mols, "Khyoraŋŋi tadpe khyoraŋ skyobste in. Ta soŋ

Konchoggi zhide khoraŋ nyampo lusin."

Yeshua zhabstog zhukhanni bumogun.

8:1 ne 3

8 1Stiŋma zhagga Tsoo Yeshu Konchoggi gyalsịddi gamoe nastshul shadcesla
dọŋkhyer taŋ gamyul cigne cigga skyods, yaŋ khoŋ nyampo lobtụgs rcugnyispo

yaŋ 2 rdud zhugskhan taŋ nad gunne gyalcugga dzadkhanni bumo khacig yodpin:
rdud rdun phiŋŋa dzadkhanni Miryam magdallama, 3heroddi chagzod kuze nama

Yoanna, Susanna taŋ yaŋ bumo maŋpo. Khoŋgunni raŋŋi nor gyudte Yeshu taŋ
khoŋŋi lobtụgs rcugnyispoe ghosdomgun riggadpin.

Zhiŋbadpe saon tabkhanni ruŋs.

8:4 ne 15
4dọŋkhyer sosone migun yoŋte Tsoo Yeshu yodsa michogs chenmo dzomin yod

zane khoŋŋi i ruŋspo shadda dzads, 5 "Zhiŋbadpazhig saon tabbala soŋ. Zhiŋŋa
saon tab zane khacig lammika bud, tegun mii kaŋpe nans yaŋ cipa yoŋste zos.
6Saon khacig dạggika bud yaŋ skyeacig, se naŋŋa hus medpa skamste shi. 7Saon
khacig tshermaŋŋi tọa bud yaŋ saon nyampo tshermaŋ skyeste nanpa zhiŋbo ldan
mathub. 8Zhan saongun sa gyalla yodse zhiŋŋika budpa, skyeste stonthog smin,
kabo saon tabkhan ni 100 gyur smin." Tebo mol tsharracig khoŋŋi shednaŋ mols,
"Namcog yodkhangunni ŋe zerkhanla nyonshig."

9Tene yeshi lobtụgsgunni khoŋŋi shadda dzadkhanni ruŋssi tonbo khoŋŋa tịs.
10Khoŋŋi khoŋgunla mols, "Konchoggi gyalsịddi saŋwagun khyozhaa hagocesla
goŋspa salla dzadte innog, innaŋ dampe suŋrabssi naŋŋa dịa dzadkhanbo dạndạ
dụbcesla ŋe zhangunla ruŋs gyudte shaddad, tebo ni,

"Khoŋgunni ŋe cokhangun thoŋnaŋ ŋa su inkhanbo ŋoshessa midug,
Khoŋgunni ŋe shadkhangun tshornaŋ hagothubba midugl."

11 "Te ruŋssi ton ni ibo in, saonbo ni Konchoggi ka in. 12 Lammika saon
budkhangun ni Konchoggi ka tshorkhangun innog, innaŋ tadpa coste tharpa
mithobcesla shetan yoŋste khoŋgunni snyiŋŋi naŋne tebo kogste khyerranog.
13 Ḍaggika saon budkhanbo ni Konchoggi ka tshorracig thadpo nyampo tadpa
cokhangun innog. Teboa paŧag tiŋcan med pasaŋ khoŋgunni tus nyuŋunzhiggi
phia tadpa corug, yaŋ tshodlte tusla tadpa phaŋin. 14Tshermaŋssi tọa budkhanni
saongun ni, Konchoggi ka tshorkhangun innog innaŋ mitshe tsherkha, gyunor taŋ
skyidpo gunni nante khoŋgunni tadpa ldanna manog. 15 Innaŋ sa zaŋpoeka saon
budkhanbo ni snyiŋ zaŋpo taŋ ŧaŋpo nyampo Konchoggi ka nyankhangun innog
yaŋ zodpa nyampo tebo stanpo thamste dugspa dạsbu maŋpo sminnanog."

Od taŋ odstaggi ruŋs.

8:16 ne 18
16 "Migunni od tugste gormoe yogga vaste ya nyalŧhi yogga maborra naŋŋa

yoŋkhangunni teboe ldaŋssi naŋŋa thoŋcesla odstaggika borin. 17Vaste borkhan
tshaŋma philogga phiŋŋa dzadin, yaŋ kabste borkhan tshaŋma oddi naŋŋa
khyoŋŋa dzadte tshaŋma sŋoncugga dzadin.

18Teboephia khyozhe nyantshulboeka naŋstag toŋ. Ŋe labzha nyankhangunla
maŋŋa hagocugga dzadin, innaŋ manyankhangunne hagote in samkhanboaŋ
khyerra dzadin."

l8:10 yeshaye speche 6:9

Yeshui denbe naŋmi

8:19 ne 21
19Tene Tsoo Yeshui ama taŋ nogun khoŋ thugga yoŋs, innaŋ mitshogs chenmo

yodcespoe khoŋŋi dunla leb mathub. 20Mizhiggi khoŋŋa zers, "Nyeraŋŋi ama taŋ
nogun nyeraŋ thugga philogga sụŋte dug."

21Yeshui lansals, "Konchoggi ka nyante laglen cokhangun ŋe ama taŋ nogun in."

Yeshui luŋrag medkhan dzads.

8:22 ne 25
22Zhagshig Tsoo Yeshui khoŋraŋŋi lobtụgsgunla mols, "Ŋadaŋ tshoe pharka

chen." Tene khoŋgun tụziŋzhiggi naŋŋa zhonte skyods. 23Tụziŋŋi naŋŋa chaa
zane Yeshu nalla skyods. Namtshubste tshoe naŋŋa luŋrag ŧagpo yoŋste tụziŋ chui
gaŋste nubcessi jigsnaŋ yodpin.

24 Lobtụgsgun soŋte Yeshui nyidtshadda dzadte zers, "Sponbole, sponbole,
ŋazhagun chui naŋŋa nubte shices dug." Khoŋ zhaŋste luŋrag taŋ chulbag gunla
khaskyea dzads, tennamalla tegun medkhan soŋte zhide cuŋ. 25Khoŋŋi khoŋgunla
mols, "Khyozhe tadpa karu soŋ."
Lobtụgsgun jigsin halaste cig taŋ cigga zers, "Khoŋ su innog? Khoŋŋi ka sallacig

luŋspo taŋ tshoiŋ khaa nyandug.

Yeshui mizhigne rdudgun phiŋŋa dzads.

8:26 ne 39
26Tene khoŋgun tụziŋŋi naŋŋa Galilli yuljoŋsne tshoe pharka yodkhanni Gadare

yuljoŋsla leb. 27Tsoo Yeshu tụziŋne biŋŋa dzaddacig, tenna dọŋkhyerri mi, rdud
zhugskhan zhig khoŋ jallala yoŋs. Kho tus maŋpozhigne pharla khaŋpa madugga
Romkhaŋgunni naŋŋa ljernyalla duggadpin.

28Khoe Yeshu jallacig kuco sạntẹ taŋin Yeshui zhabssi dunla gyelte zers, "Yeshu
Konchog kunwaŋŋi sạs, nyeraŋ ŋe lassi naŋŋa cia dẹssad? Juju ŋa nags stanna
madzad" 29Ciazerna Yeshui rdudpoa, miboe naŋne biŋte yoŋ molte ka sals. (Miboe
kaŋlag lcagthags nyampo ciŋste sụŋkhan dugsteaŋ rdudpoe lan maŋpo khoeka
waŋ sụlte lcagthags cagste kho ristoŋŋa khyerradpin).

30Yeshui khoa tịa dzads, "Khyoraŋŋi miŋ ci in."
Khoe lantaŋs, "Rdudtshogs" ciazerna miboe naŋŋa rdud maŋpo zhugste yodpin.

31Yaŋ tegunni lan maŋpo Yeshua khoŋgun thaa mane medkhanni sadoŋ tiŋcanni
naŋŋa phaŋŋa midzadcesla juju zhus.

32Teru rika phaggi khyu chenmozhig stsa zen yodpin. Rdudgunni Yeshua juju
zhuste khoŋgun te phaggunni naŋŋa chacugga dzadcesla zers, Yeshui tegunla
goŋspa salla dzads. 33Tene rdudgun miboe naŋne biŋte phaggunni naŋŋa zhugs.
Yaŋ phaggi khyu rine thurla baŋtaŋste tshoe naŋŋa bud yaŋ chui naŋŋa nubte shi.

34Phagtshokhangunni cuŋkhangun thoŋŋacig, dọŋkhyer taŋ nyekhorri
nassagunla baŋtaŋste soŋ yaŋ tegun shads. 35Tene cuŋkhangun stala migun soŋ,

DRAFT 26 December 2018 Copyright © Wycliffe



Luka 8 24

Yeshu yodsa lebbacig, rdudgun phiŋkhanni mibo Yeshui zhabssi dunla Koslag
gonte snyo masnyoa dugste thoŋpa khoŋgun jigs. 36Te tshaŋma thoŋkhangunni
rdudgun zhugskhanni mibo Yeshui kazuggi gyalcugga dzadskhanbo migunla
zhibsal coste shads. 37Gadara yuljoŋssi mitshaŋma masạntẹ jigspa, khoŋgunni
Yeshua khoŋgunni yulne biŋte skyod zers. Tene Yeshu taŋ lobtụgsgun tụziŋŋa
zhonte logste skyods.

38Rdudgun phiŋkhanni miboe Yeshua, kho khoŋ nyampo yoŋ cugga dzadcesla
juju zerin zhuwa phuls, innaŋ Yeshui kho logste lamcugga dzadte mols, 39 "Khaŋpa
logste soŋ, yaŋ mitshaŋmala khyoraŋŋi phia Konchoggi dzadkhan tshaŋma shod."
Tene kho soŋte dọŋkhyer gaŋpoe naŋŋa Yeshui khoe phia dzadkhan tshaŋma
shads.

Bumo chuŋun shikhan taŋ nachuŋ zumo yoŋkhan.

8:40 ne 56
40Tshoe aŋo chogssi pharka lebbacig mitshogs chenmozhiggi Yeshua gasus

zhus ciazerna khoŋgun khoŋ skyodcesla sụŋste yodpin. 41Tene Yahudape
dukhaŋŋi uskyoŋ Yeras zerkhanbo yoŋste Yeshui zhabssi dunla gyelte juju zhuin
khoe khaŋpa skyodcesla zers, 42 ciazerna halam lo rcugnyis chakhanni khoe bumo
cigcigpo shikyis yodpin.
Yeshu kho nyampo skyod zane mitshogs chenmoe khoŋŋa nante khyoŋs,

43 budkhanni lo rcugnyisne pharla tusgyun zugspo zhigcessi zumo yoŋskhanni
bumozhig mitshogssi tọa yodpin. Suzhiggaŋ kho nadpone phancug manyan. 44Kho
Yeshui gyabne yoŋste khoŋŋi namze tụzhigga lagpa tuggacig, khoe ŧhagpo chad.

45Yeshui mols, "Ŋaa sui lagpa tugs."
Mitshaŋme lagpa matugspin zers, tene Piŧarri zers, "Sponbole, mitshogssi

nyeraŋ nanin phulin khyoŋdug."
46 Innaŋ Yeshui mols, "Suzhiggi ŋa lagpa tugs ciazerna ŋe naŋne phancugkhanni

stobs biŋte chakhanbo ŋa tshor." 47Tene bumoboe tebo vaste bor minyannanog
samte, darin Yeshui dunla yoŋste khoŋŋi zhabssika gyels. Mitshaŋme dunla khoe
Yeshua lagpa cia stsespin yaŋ lagpa tuggacig tennamalla khoe zumo phankhanbo
shads. 48Tene Yeshui khoa mols, "Bumo khyoraŋŋi tadpe khyoraŋ phancugste in.
Zhidee nyampo soŋ."

49Khoŋŋi zhalta salin yod zane, dukhaŋŋi uskyoŋ Yerassi khaŋpane mizhig
yoŋste khoa zers, "Nyeraŋŋi bumobo shi. Ta lobbonlea obgyal stanna madzad."

50Tebo tshorracig, Yeshui Yerasla mols, "Jigs majigs, tadpa raŋ cos khyoraŋŋi
bumo gyalin."

51Yeshu Yerassi khaŋpa lebbacig, Piŧar, Yakob, Yohanan taŋ bumoe phama
mastogs zhansuzhiggaŋ khoŋ nyampo yoŋ cugga madzads. 52Tenna tusla
mitshaŋma ŋuin nyaŋan coadpin, Yeshui khoŋgunla mols, "Maŋu, kho mashia
nyidlogste in."

53Khoŋgunni ŧhelgod taŋs ciazerna khoŋgunla bumo shite inkhan gyusyodpin.
54 Innaŋ Yeshui bumoe lagpa thamssa dzadte khoa mols, "Ŋe tụgu, loŋs."

55Tennamalla bumoe semsnyid logste yoŋspa kho koag laŋs yaŋ Yeshui khoŋgunla
bumoboa citoŋshig zaa taŋcesla mols. 56Phamagun masạntẹ halas innaŋ Yeshui
khoŋgunla cuŋkhanbo suaŋ mishadcesla ka sals.

Yeshui lobtụgs rcugnyispo kalla dzads.

9:1 ne 9

9 1Tsoo Yeshui lobtụgs rcugnyispoa bodda dzadte rdud zhugskhangunni naŋne
rdud tshaŋma phiŋces taŋ nad phancugcessi khyud taŋ waŋcha salla dzads.

2Yaŋ Konchoggi gyalsịddi gamoe nastshul shadces taŋ zumo yoŋkhangun
phancugcesla tekane lamcugga dzads. 3Khoŋgunla mols, "Khyoraŋgunni bessi
phia dụlcessi berka, ya jola, ya kharji ya pene ya Koslag theba makhur. 4Khyozhaa
dugsa taŋkhanni tenna khaŋpe naŋŋa dug nam tshogpa te dọŋkhyerne biŋte
michaa. 5Kaltes dọŋkhyerzhiggi naŋŋa suzhiggiaŋ khyozhaa gasus macona, te
dọŋkhyerne biŋte chaa zane raŋŋi pabui thalba sụgste khoŋgun Konchoggi chadpe
phia borkhanbo ston." 6Khoŋgun gamyulne gamyulla skyodte karuŋsa gamoe
nastshul shads yaŋ zumo yoŋkhangun phancugga dzads.

7Kalon herodla Yeshui dzadkhan tshaŋma tshorpa thamathetshoms soŋ
ciazerna khaciggi Yohanan shikhangunni tọne sontea laŋŋa dzadte innog
zerradpin. 8Zhan khaciggi sŋunme luŋstonpa Eliya sŋonte innog yaŋ khaciggi
sŋunme luŋstonpagunni tọne cig sontea laŋste innog zers. 9Heroddi zers, "Ŋe
Yohananni go cadcugste inpin. Tene ibo su innog kaboe skorla ŋa halasshessi
speragun tshorin innog" yaŋ khoe Yeshu thoŋcessi skabzhig tsalladpin.

Yeshui mi stoŋsŋ̣aa kharji sals.

9:10 ne 17
10Tsoo Yeshui skutshabsgun logte yoŋste khoŋgunni coskhan tshaŋme skorla

shads, yaŋ Yeshui khoŋgun cigpo ŧhidte bedsida zerkhanni dọŋkhyerla skyods.
11 Innaŋ mitshogsla tebo gyussoŋte khoŋŋi stiŋraŋne dạŋste soŋ. Yeshui khoŋgunla
gasus zhuste Konchoggi gyalsịddi skorla shadda dzads yaŋ khoŋŋi zumo yoŋste
yodkhangun phancugga dzads.

12Nyima gorgorla, lobtụgs rcugnyispo Yeshu yodsa yoŋste zers, "Nyekhorri
nassa taŋ gamyulgunla soŋte khoraŋgunni phia zan nyoces yaŋ dugsa tsalcesla
mitshogspo lamcugga dzaddaŋ ciazerna ŋadaŋgun caŋ medse ristoŋŋi naŋŋa
innog."

13Yeshui mols, "Khyozhe khoŋgunla zaces toŋ."
Khoŋgunni lantaŋs, "Ŋazhaa i mitshogsla gabcessi zan nyoa soŋte mane, ŋazhe

lagga tagi sŋ̣a taŋ nya nyis mane med" 14Teru yodkhanni butshagun nim ŧaŋska
stoŋsŋ̣a zamshig yodpin.
Yeshui lobtụgsgunla mols, "Ta tshaŋma halam sŋ̣abcu sŋ̣abcui sde coste

dugcug."

m9:14 te mitshogssi naŋŋa bumo taŋ tụgu gunnaŋ yodkyag. Innaŋ tegun mastsia innog

15Tene khoŋŋi molkhan naŋzhin khoŋgunni mitshaŋma dugcugs. 16Yeshui tagi

sŋ̣a taŋ nya nyispo chagga nams yaŋ namkhaa zigste Konchogga thugrjeche zhus,
tagi cagste mitshogsla gocessi phia lobtụgsgunla salla dzads. 17Khoŋ tshaŋma
dạŋdạŋ zos yaŋ lobtụgsgunni laglusgun lduspa pagtse rcugnyis gaŋ.

Piŧarri Yeshu su inkhanbo shads.

9:18 ne 27
18Zhagshig Tsoo Yeshu cigpo moslam zhua skyods khoŋŋi lobtụgsgun khoŋŋi

nyemoa yodpin, khoŋŋi khoŋgunla tịa dzads, "Migunni ŋa su innog zerdug?"
19Khoŋgunni lantaŋs, "Khaciggi ŧhussalkhan Yohanan, khaciggi luŋstonpa Eliya,

yaŋ zhanmagunni luŋstonpa shikhangunni tọne cigcig soŋtea laŋste innog zerdug."
20Yeshui mols, "Khyozhe ŋa su innog zerrad."
Piŧarri lantaŋs, "Nyeraŋ Konchoggi ldamma dzadkhanni Mashika zhugste innog."
21Yeshui khoŋgunla te speragun suaŋ mishadcesla ka sals. 22Khoŋŋi mols,

"Yahudape uskyoŋgun, lama uskyoŋgun taŋ chosŧhimsla khaspagunni kane
mirigssibua rdugŋal maŋpo nyoŋste shigoshes yaŋ zhag sumpe zhagga sonpo
laŋin."

23Tene khoŋŋi khoŋ tshaŋmala mols, "Ŋe stiŋraŋne yoŋŋa thadkhangun,
raŋdod phaŋste zhagtaŋ raŋŋi rdugŋalli sḳyaŋshiŋ khurte ŋaa dạŋsgos. 24Raŋsọg
skyobnyin yodkhangunni denbe mitshe skyalin, innaŋ ŋe phia khoraŋŋi sọg
skyalkhangunni denbe mitshebo skyobin. 25Mizhigga jigsten gaŋpo thobteaŋ raŋŋi
denbe mitshe skyalna ci phanthogs. 26Kaltes suzhiggi ŋa taŋ ŋe labzhe spaŋpo
taŋcesla ŧhelba tshorna, ŋa mirigssibu ŋaraŋŋi zirrjid taŋ yabbi zirrjiddi naŋŋa
dampe phonyagun nyampo logste yoŋ zane, ŋeaŋ khoeka ŧhelba tshorin." 27Ŋe
khyozhaa denba zerrad, ika yodkhan khaciggi Konchoggi gyalsịd thoŋte mane
mishi."

Yeshui zirrjid jal.

9:28 ne 36
28Tegun molte halam zhag gyaddi stiŋne Yeshui Piŧar, Yohanan taŋ Yakob

ŧhidte rizhiggika moslam zhuala skyods. 29Moslam zhuin yod zane khoŋŋi
zhaldoŋŋi naŋŋa gyurja yoŋs, yaŋ khoŋŋi namzaa ltaminyances odcan karpo gyur.
30Hunmedla khoŋgunni mi nyis, Mozes taŋ eliye Yeshu nyampo zhalta salin jal.
31Zirrjiddi naŋŋa khoŋgunni Yeshu jigstenne skyodcessi skorla molla dzadin tshor,
kabo Yerushalemmi naŋŋa khoŋŋi gyogspa dụbcugga dzadin.

32Piŧar taŋ khoe tọpagun nyidla chen yodpin, innaŋ nyid tshaddacig khoŋgunni
Yeshui zirrjid taŋ khoŋ nyampo zhaŋste yodkhanni mi nyisko jal. 33Yaŋ Mozes
taŋ Eliya Yeshune bete skyod zane Piŧarri Yeshua zers, "Sponbole, ŋazhaa ika
yodcespo gyalla soŋ. Ŋazhe zhugssa sum stsigin, nyeraŋŋi phia cig, Mozessi phia
cig, yaŋ eliye phia cig." Khoa ci zergoshespo hamagopa, khoe tebo zers.

34Khoe tegun zerin yod zane sịnzhig babste khoŋgun kabs, sịnni kabin yod zane

khoŋgun sạntẹ jigs. 35Tene sịnni naŋne suŋskadciggi mols, "Ibo ŋe sạs ŋaraŋŋi
ldamkhanbo in, khoe zerkhangunla nyon."

36Suŋskadpo tsharracig, khoŋgunni Yeshu cigpo mastogs suaŋ majal.
Lobtụgsgunni thoŋkhan taŋ tshorkhangun tetusla suaŋ mashadda saŋste bors."

Yeshui butshazhiggi naŋne rdud phiŋŋa dzads.

9:37 ne 45
37Stiŋmazhagga khoŋgun rine babste skyoddacig, mitshogs chenmozhig Yeshu

thuggala yoŋs. 38Mitshogssi tọne mizhiggi kuco taŋin zers, "Lobbonle, juju ŋe
butsha phancugga dzaddaŋ, kho ŋe tụgua cigcigpo in. 39Rdudpo ŋe butshe naŋŋa
zhugssacig khoe kuco sạntẹ taŋdug yaŋ kho sa gyabste zugspo gaŋpo darin khane
voa biŋdug. Tus maŋchea rdudpo khoe naŋŋa dugste khoa nags sạntẹ standug.
40Nyeraŋŋi lobtụgsgunla rdudpo phiŋ juju zerte zhuwa phulpin innaŋ khoŋgunla
tebo phiŋ manyan."

41Yeshui mols, "Tadpa medkhan taŋ Mirabs ŋanpa, namtshogpa ŋa khyozhagun
nyampo dug? Namtshogpa ŋe khyoraŋgunla sạngos? Khyoraŋŋi butshabo ika
khyoŋ."

42Butshabo yoŋ zane rdudpoe kho sa gyabste zugspobo darin lus. Innaŋ Yeshui
rdudpoa khaskyea dzadte butshabo phancugga dzads yaŋ kho khoraŋŋi abaa
stads. 43Khoŋ tshaŋma Konchoggi chaglas jigspo thoŋte halas.
Mitshaŋme Yeshui dzadkhan tshaŋma halaste lten yod zane, Yeshui khoŋraŋŋi

lobtụgsgunla mols, 44 "Ŋe zercescanboa gyalla coste nyon: mirigssibua ŋolog coste
dạogunni lagga stadin." 45 Innaŋ khoŋgunla Yeshui molkhanbo hamago ciazerna
tegun saŋwe naŋŋa borra dzadte inpin, yaŋ khoŋgunla teboe tonbo tịcessi hampa
mayoŋs.

Konchoggi gyalsịddi naŋŋa ŧagshog.

9:46 ne 50
46 Lobtụgsgunni naŋŋa khoraŋgunni tọne ŧagshog su in zerin zerzer gozug.

47Tsoo Yeshui khoŋgunni samba khyenpa khoŋŋi tụgu chuŋunzhig khyoŋste
khoŋraŋŋi ldoa laŋcugga dzads. 48Tene Yeshui khoŋgunla mols, "Ŋe miŋŋi naŋŋa
suzhiggi i tụgu tsogsshigga gasus cona ŋaa gasus coste in yaŋ suzhiggi ŋaa gasus
cona ŋa kalla dzadkhanni yabba gasus zhuste in. Khyozhe tọne chuŋshogpo
ŧagshog in."

49Yohananni zers, "Tsoo, mizhiggi nyeraŋŋi tshan khurte rdud phiŋŋa ŋazhe
thoŋ, yaŋ ŋazhe khoa tebo co micugcessi stsondụs cospin ciazerna kho ŋadaŋŋi
tọpa manpin."

50 Innaŋ Yeshui mols, "Khoa ghag maghag, suzhiggi khyozhe gyabgal macona
kho khyozhe chogsla innog."

Samarriyapagunni Yeshua stsiwa macos.

9:51 ne 56
51Tsoo Yeshu namkhaa lencessi tus nyemo lebpa semssi naŋŋa thetshoms

madzadda khoŋ Yerushalem chogsla skyodda dzads. 52Khoŋŋi lon khyerkhan
khagcig sŋunla lamcugga dzads, chen yod zane khoŋgun Samarriya yuljoŋssi
gamyulzhigga soŋte Yeshu migun nyampo thugcesla dạldịg cos. 53 Innaŋ te
gamyulpagunni khoŋŋa gasus mazhus ciazerna khoŋ Yerushalemma skyodda
dzadcespo khoŋgunla gyussoŋ. 54Khoŋŋi lobtụgs Yakob taŋ Yohananni tebo
thoŋŋacig zers, "Tsoo, nyeraŋ thugsthadna ŋazhe namkhane me babste khoŋgun
medkhan cocesla ka taŋŋaa?"

55 Innaŋ Yeshui khoŋ chogsla gyurra dzadte khaskyea dzads. 56Tene khoŋgun
zhan gamyulzhigga skyods.

Yeshua dạŋshes lamo man.

9:57 ne 62
57Tsoo Yeshu taŋ khoŋŋi lobtụgsgun lamne skyod zane mizhiggi Yeshua zers,

"Nyeraŋ karu skyodnaŋ ŋa nyeraŋŋa dạŋste yoŋin."
58Yeshui lansals, "Watsea watshaŋs taŋ, namkhe ca catshaŋs yodte innog,

innaŋ ŋa mirigssibua go borte ŋaltshocessi nassaŋ med."
59Yeshui zhan mizhigga mols, "Ŋe stiŋraŋne dọŋs", innaŋ khoe zers, "Tsoole,

sŋunla ŋa khaŋpa soŋte ŋaraŋŋi aba shite subcessi phia dạldịg cocesla goŋspa
sal."

60Yeshui khoa mols, "Semsnyiddi thogne shikhangunla khoraŋgunni shikhangun
subcug, innaŋ khyoraŋ soŋte migunla Konchoggi gyalsịddi skorla shod."

61Yaŋ mizhiggi zers, "Tsoo, ŋa nyeraŋŋi stiŋraŋne dạŋsin, innaŋ sŋunla ŋa ŋe
naŋtshaŋsla ju zerrala chacugga dzad."

62Yeshui khoa mols, "Sholla thamste gyabba stakhangun Konchoggi gyalsịddi
naŋŋa zhabshi zhuacessi ospa man."

Lobtụgs rduncudonnyis kalla dzads.

10:1 ne 20

10 1Te stiŋne Tsooe zhan lobtụgs rduncudonnyis ldamma dzads yaŋ khoŋgun
nyisnyis coste khoŋŋi saŋ sŋunla khoŋ skyodcescanni dọŋkhyer taŋ

nassa tshaŋmala kalla dzads. 2Yeshui khoŋgunla mols, "Stonthog maŋpozhig
rŋa chogchog dug, innaŋ stonthog rŋakhanni lasmi ma nyuŋunzhig mane midug.
Teboephia stonthoggi dagpo Konchogga stonthog rŋakhanni lasmi maŋŋa kalla
dzadcesla zhuwa phul. 3Ta soŋ ŋe khyozhaa shaŋkui tọa lugu tsogsla lamcuggad.
4Khomags ya jola ya pabu makhur, yaŋ lamma migunla lonsụlin dugste tus godla
mataŋ."

5 "Khyozha khaŋpazhiggi naŋŋa chacig gomaraŋ zer, 'Konchoggi zhide te
khaŋpaboa salshig.' 6Te khaŋpe naŋŋa zhidecan mizhig yodna, Konchoggi zhide

DRAFT 26 December 2018 Copyright © Wycliffe



Luka 10 29

khoa salin. Kaltes medna, te zhidebo khyozhaa logste lebin. 7Khyozhaa ci
taŋkhanbo zen thuŋin tenna khaŋpe naŋŋa dug, ciazerna las cokhanni mia lachaa
thobces ospa innog. Khaŋpa cigne cigga dụlin midug."

8 "Ḍoŋkhyerzhigga lebbacig khyozhaa gasus cona khoŋgunni taŋkhanni
zangun zo. 9Teru yodkhanni nadpagun phancug yaŋ khoŋgunla, 'Konchoggi
gyalsịd khyozhe nyemo innog' zerte shod. 10 Innaŋ dọŋkhyerzhiggi naŋŋa lebste
suzhiggiaŋ khyozha gasus macona, te dọŋkhyerri lammika soŋ yaŋ zer, 11 'Ŋazhe
pabua jarkhanni khyozhe dọŋkhyerri thalbaboaŋ phiste ŋazhe khyozhagun
Konchoggi chadpe phia borte inkhanbo stannad. Teneaŋ ibo hagogos: Konchoggi
gyalsịd nyemo innog.' 12Ŋe khyozhaa zerrad, Konchoggi ldamma dzadkhanni
zhagga, Sodom dọŋkhyerri miŋanpagunni saŋ te dọŋkhyerri migunla chadpa
maŋŋa sạntẹ phogin."

13 "Korazinpa taŋ bedsidapa gun khyozhagunla tsamshiggi jigsnaŋ manog.
Kaltes khyozhe naŋŋa stankhanni dzadpagun, tayir taŋ Sidon dọŋkhyer
ŋanpagunni naŋŋa stanpinna, khoŋgunni sdigpa spaŋste gyodpa coste phatsaa
gonte, kogthal yogin rdugpo coste yoddọ. 14 Innaŋ Konchoggi ŧhimscaddi zhagga,
tayir taŋ Sidonpa dọŋkhyerri miŋanpagunni saŋ khyozhaa chadpa maŋŋa sạntẹ
phogin. 15Wa Kapharnahumpagun khyozhaa, stsiwa taŋste namkhaa khyerra
dzadin samma ragga? Mane mikhyer. Khyozhagun nyalwe naŋŋa phaŋŋa dzadin."

16Yeshui khoŋŋi lobtụgsgunla mols, "Khyozhe lon nyankhangunni ŋaŋ
nyante innog, yaŋ khyozhe lon manyankhangunni ŋaŋ manyanna innog. Ŋa
manyankhangunni ŋa kalla dzadkhanboa manyanna innog."

17Tene rduncudonnyispo skyidpo nyampo logste lebste zers, "Tsoo, nyeraŋŋi
tshanni naŋŋa, rdud tshaŋmeaŋ ŋazhe khanyans."

18Yeshui khoŋgunla mols, "Shetan skamlag tsogsla namkhe naŋne buddala
ŋe thoŋ. 19 Ltos, ŋe khyozhagunla rul taŋ sdigparatsen gun kaŋyogga nancessi
waŋ yaŋ ŋadaŋgunni dạo shetanni waŋ tshaŋma medkhan cocessi khyuddaŋ
taŋste in yaŋ khyozhagunla suzhiggiaŋ nodskyal minyan. 20Rdudgun khyozhe
khaa nyankhanboeka gamo maco, innaŋ khyozhagunni miŋ namkhe naŋŋa Griiste
inkhanboeka gamo cos.

Yeshui yab Konchogga stodpa phulla dzads.

10:21 ne 24
21Tenna tusla Tsoo Yeshu dampe thugnyid gyudte gamoe gaŋste mols, "Ŋe yab

namkhaa taŋ jigstenni Tsoole, ŋe nyeraŋŋa stodpa phullad ciazerna nyeraŋŋi ŧaŋpo
lambo khaspa taŋ yontancangunne vaste, tụgu tsogs yodkhangunla sŋon cugga
dzads. Ona yable tezug dzadcespoa nyeraŋ thugsthad."

22 "Ŋe yab Konchoggi waŋcha tshaŋma ŋaa stadda dzadte in. Yabbi mane
zhansuiŋ butsha ŋo mishes, yaŋ butshe mane zhansuiŋ yab ŋo mishes, innaŋ ŋe
ldamskhangunla yab sŋoncugin."

n10:19 hindi skaddi naŋŋa bidchua zerranog

23Tene lobtụgsgun chogsla gyurte zhanmagunla tshor macugga mols, "Ŋe

cokhangun thoŋkhanni khyozhe miggun cinlabscan in. 24Ŋe khyozhaa denba
zerrad, khyozhagunla thoŋkhan taŋ tshorkhan gun, sŋunme luŋstonpa taŋ gyalpo
maŋpozhiggi thoŋces taŋ tshorcessi dodpa yodnaŋ mathoŋŋa yaŋ matshorra
inpin."

Samarriyapa zaŋpoe ruŋs.

10:25 ne 37
25Chosŧhimsla khaspazhig laŋste Tsoo Yeshua tshodltacesla tịs, "Lobbonle,

thamedpe mitshe norskalla thobcessi phia ŋe ci cogos?"
26Yeshui khoa mols, "Kaŧhimssi spechagunni naŋŋa ci dịa dzadte dug. Khyoraŋŋi

tegunni naŋne ci hago?"
27Khoe lantaŋs, "Tsoo Konchogga snyiŋ gaŋpo, sems gaŋpo, stobs gaŋpo

taŋ samba gaŋpone camspa coso, yaŋ raŋŋa camspa cokhan tsogs khyoraŋŋi
khyimtshespaŋ camspa cosp."

28Yeshui khoa mols, "Khyoraŋŋi lan ŧaŋpo taŋs. Ta tenna tsogs cona thamedpe
mitshe thobin."

29Khoe khoraŋ shesrabscan inkhanbo stancesla Yeshua tịs, "Ŋe khyimtshes su
innog?"

30Yeshui ruŋs gyudte lansals, "Yahudapazhig Yerushalemne thurla Yerikoa soŋ,
khoa lamma cagpe spuŋgol coste ljernyal cos yaŋ khoa sạntẹ rduŋste shicesla
bors. 31Tenna lamne Yahudape lamazhig soŋ, yaŋ kho thoŋŋacig rogs coe saŋ kho
lammi aŋo chogsne soŋ. 32Tenna tsogsla chodkhaŋŋi naŋŋa zhabstog zhukhan
Livizhig teka lebste kho thoŋŋacig khoaŋ lammi aŋo chogsne soŋ. 33 Innaŋ
Samarriyapa bespazhig teka leb yaŋ khoe phogkhanni mibo thoŋŋacig khoeka
snyiŋrje skyes. 34Khoe dunla soŋte makhagun gyalcesla marnag taŋ rgunchaŋ
lugste ras lagmo sịls. Tene khoraŋŋi buŋbuika skyonte beskhaŋŋa khyerte khoa
stastog cos. 35Stiŋmazhagpo khoe beskhaŋ sụlkhanboa mulli pene nyis taŋste, 'I
miboa stastog cos, i saŋ maŋŋa chana ŋa logste yoŋŋacig khyoraŋŋa taŋin' zers."

36 "Te summi tọne cagpe spuŋgol cokhan miboe khyimtshespabo khyoraŋŋi su
innog sammarag?"

37Chosŧhimsla khaspaboe lantaŋs, "Khoa snyiŋrje stankhanbo." Yeshui khoa
mols, "Soŋte tenna tsogs cos."

Yeshu Miryam taŋ marthe khaŋpa skyods.

10:38 ne 42
38Tsoo Yeshu taŋ khoŋŋi lobtụgsgun Yerushalemma skyod zane gamyulzhigga

leb, teru Martha zerkhanni bumozhiggi khoŋŋa khoraŋŋi khaŋpaa gasus zhus.
39Khoe nomo Miryam Tsooe zhabssi dunla dugste khoŋŋi labzhagunla nyannadpin.
40 Innaŋ Yeshua dontaŋ gyaspa dạldịg cocessi naŋŋa Martha elte lus. Kho Yeshu

o10:27 ŧhimssi specha nyispe 6:5
p10:27 ŧhimssi specha taŋpoe 19:18

yodsa yoŋste zers, "Tsoole, ŋe nomoe ŋaraŋ cigpoa las tshaŋma co cugkhanboa
naŋŋa salla medda? Khoa ŋaa yato cos mollaŋ."

41 Innaŋ Tsooe khoa mols, "Martha, Martha, te las maŋpoe phia khyoraŋŋi
tsherkha coste khyoraŋ eldug. 42 Innaŋ las cigcig ni khagcan in yaŋ Miryammi tebo
ldamste innog, khoe kane tebo suaŋ kogste khyer minyan."

Moslam zhuces labba dzads.

11:1 ne 13

11 1Zhagshig Yeshui nassazhiggika moslam zhuadpin, moslam zhu tsharracig
lobtụgs ciggi khoŋŋa zers, "Tsoole, ŋazhaa moslam zhuces labba dzaddaŋ

kazug Yohananni khoraŋŋi lobtụgsgunla labba dzads."
2Yeshui khoŋgunla mols, "Khyozhe moslam zhu zane izug zer,
'Yable, nyeraŋŋa mi thamscadne stsiwa thobshig.
Nyeraŋŋi gyalsịd gyogspa lebshig.
3Zhagtaŋ ŋazhaa ghosdommi kharji salla dzad.
4Ŋazhe sdigpa cokhangunla shagspa salla dzad,

Ciazhuna ŋazhe gyabgalla sdigpa cokhan tshaŋmala
Ŋazheaŋ shagspa taŋŋad.

Tshodlte tusla sdigpa cocesne ŋazhaa skyobbadzad.
5–6Tene khoŋŋi khoŋgunla ruŋzhig shadda dzads, "Khyozha cig, khoraŋŋi dzaoe

khaŋpa tshanphedla soŋte zerna 'Dzao juju ŋa tagi sum skyiste toŋŋaŋ, bessi
naŋŋa yodkhanni ŋe dzaozhig yoŋspa ŋaa khoa zala taŋces caŋ med.' 7Tene
naŋkugne zers, 'Ŋa nags mastan. Gho cugtshar yaŋ ŋa taŋ ŋe tụgugun maltse
naŋŋa zhugstshar. Ŋe khyoraŋŋa rogs conyances merag.' 8Ŋe khyozhaa zerrad,
dzao incespoe khoe laŋste tagi mataŋŋa, khoe ŧhel medpa toŋ zerin dugs pasaŋ
kho laŋste khoa ghosdom yodkhanbo taŋin."

9 "Teboephia ŋe khyozhaa zerrad, zhuin dug khyozhaa salla dzadin, tsalin dug
khyozhaa thobcugga dzadin, gho rduŋin dug phea dzadin. 10Zhukhan tshaŋmala
salla dzadin, tsalkhan tshaŋmala thobin, yaŋ gho rduŋkhan tshaŋmala phea
dzadin."

11 "Khyozhagunni tọne ka ababoe raŋŋi butshe nya toŋ zerna rul taŋinna? 12Ya
tụgui ŧhul toŋ zerna khoa sdigparatseq taŋinna? 13Khyozhagun sdigcan ininnaŋ
raŋŋi tụgua phanthogscan taŋces shessadna, khyozhe namkhaa zhugskhanni
yabbi khoŋŋa zhuwa zhukhangunla maŋŋa phanthogscan dampe thugnyid
misalla?"

Yeshu taŋ rduddi goba Belzebul.

11:14 ne 28
14Tsoo Yeshui mi handạŋzhigne rdud phiŋŋa dzads. Rdudpo biŋŋacig,

handạŋboe spera taŋs, yaŋ mitshogspo halas. 15 Innaŋ khoŋ khaciggi zers,
"Belzebul rdudgunni gobe khoa rdudgun phiŋcessi khyud taŋste innog." 16Zhan

q11:12 hindi skaddi naŋŋa bidchua zerranog

khaciggi khoŋŋa tshodltaste Konchoggi waŋcha salkhanbo tantan cocesla
namkhane stagsshig ston zers.

17Khoŋgunni samba ŋanpabo Yeshui khyente mols, "Gyalsịddi naŋŋa
yodkhangun thunte madugna tebo medkhan chen, yaŋ naŋtshaŋszhiggi migun
nolin dugna tebo zhigin. 18Kaltes shetanni khoraŋŋa nolladna, tene khoe gyalsịdpo
kazuggi lusin? Ŋe tebo zerrad, ciazerna khyozhe, ŋe rduddi goba Belzebul
gyudte rdudgun phiŋdug zerranog. 19Kaltes ŋe rduddi goba Belzebul gyudte
rdudgun phiŋŋadna tene khyozhaa dạŋskhangunni su gyudte rdudgun phiŋŋanog?
Teboephia khoŋgunni khyozhe zerkhanboa skyonrjod coin. 20 Innaŋ kaltes ŋe
Konchoggi khyud gyudte rdudgun phiŋŋadna tene khyozheka namkhe gyalsịd leb
tsharte in. 21Mi shedcanzhiggi lagcha khurte raŋŋi khar sụŋna khoe norgun sḳu
minyan. 22 Innaŋ khoe saŋ shed cheazhiggi khoa nolte phamkalte kho skyobcesla
lokhyel yodkhanni lagchagun kogste khoe norgun khyerin."

23 "Ŋe chogsla mankhangunni ŋaa gyabgal coanog, yaŋ ŋa nyampo las coste
dạsbu maldumkhangunni, ŋe lassi dạsbu yancugganog.

24Mizhiggi naŋne goŋpo biŋte stiŋne, goŋpoe chu medsa ristoŋŋi naŋŋa khorin
ŋaltshosse nassa tsalteaŋ mathob pasaŋ, khoe khoraŋŋa zerranog, 'Ŋa biŋte
yoŋkhanni tenna miboe naŋŋa logste chen.' 25Teru lebbacig, te nassabo lagmo
lduste citshaŋma raŋraŋŋi malla borte thoŋ. 26Tene kho soŋte khoraŋŋi saŋ maŋŋa
ŋanpa zhan goŋpo rdun ŧhidte khyoŋs yaŋ tenna nasse naŋŋa dugs. Tene te miboe
naslugpo sŋunni saŋ thua soŋ."

27Yeshui i zhaltagun molin yod zane mitshogssi tọne bumociggi kuco taŋin zers,
"Nyeraŋ ltamskhan yaŋ nyeraŋŋa pibi taŋkhanni ama cinlabscan in."

28Yeshui lansals, "Konchoggi ka nyante tegunnika laglen cokhangun maŋŋa
cinlabscan in."

Yeshua stags stancesla zers.

11:29 ne 32
29Mitshogspo gyasin soŋpa Yeshui mols, "I Mirabs ŋanpe ŋaa namkhane stags

ston zerranog, innaŋ luŋstonpa yone stagspo mane khoŋgunla, yaŋstagsshig
mistan. 30 Luŋstonpa Yona cuŋkhanbo ninewapagunni phia Konchoggi kho kalla
dzadkhanni stagsshig inpin, tenna tsogsla mirigssibu nyampo cuŋcescanboaŋ i
Mirabssi phia stagsshig in."

31 "Ŧhimscaddi zhagga laŋs zane lo chogssi gyalmoe i Mirabspoa chadpa
phogces ospa innog zerin ciazerna kho gyalpo Solomonni shesrabssi speragun
nyannala sacha ma thagriŋne yoŋs, ltossaŋ Solomonni saŋ ŧaggazhig dagsa ika
yod. 32Konchoggi ŧhimscaddi zhagga laŋs zane ninewapagunniaŋ i Mirabspoa
chadpa phogces ospa innog zerin ciazerna khoŋgunni yone chosshadkhanbo
nyante, gyodpa cos, ltossaŋ Yona saŋ ŧaggazhig dagsa ika yod."

Konchoggi od.

11:33 ne 36
33 "Suzhiggiaŋ od tugste vaste ya gormoe yogga maborra, naŋŋa yoŋkhan

tshaŋme thoŋcesla odstaggika borin."
34 "Khyozhe mig ni zugssi odpo in. Migpo khamzaŋ yodna, khyozhe lus gaŋpo

oddi gaŋin, innaŋ migpo khamzaŋ medna, khyozhe lus gaŋpo mundịggi gaŋin.
35Tantan coshig, khyozharaŋŋi naŋŋa od yod samkhanbo ŋospoa mundịgta
manna? 36Ta kaltes khyozhe zugspo gaŋpo oddi gaŋste, khagciggaŋ mundịggi
naŋŋa malusna, tene khyozheka od ŧagpo phogkhan tsogsla khyozhe zugspo
gaŋpo ldaŋshan gyurin.

Yeshui chossi uskyoŋgunla skyonrjod coa dzads.

11:37 ne 54
37Tsoo Yeshui zhaltaa mol tsharracig, pharushipazhiggi khoŋŋa khoraŋŋi khaŋpa

dontaŋŋa skyod zhuspa Yeshu skyodte cogtse dunla zhugs. 38Phamespoe lugsọl
naŋzhin chag masilla khoŋ dontaŋ donna zhugcespo thoŋte pharushipa halas.

39Tene Tsooe khoa mols, "Khyozhaa pharushipagunni kore taŋ thalli philogpo
lagmo corug, innaŋ khyozhe naŋkugpo nabsems taŋ raŋdoddi gaŋste dug.
40Khyozhaa samba medkhangun philog dzadkhanboe naŋkugpoaŋ dzadte
manogga? 41Khyozhe snyiŋne ghosdom yodkhangunla cinba toŋ, tene khyozhaa
naŋkug taŋ philog nyiskone lagmo thea dzadin."

42 "Pharushipagun, khyozhaa tsamshiggi jigspa miyoŋ. Khyozhagunni masale
tshassi kane yoŋgo chuŋshoggi naŋneaŋ rcukhagbo phuldugpa, innaŋ ospe
ŧhimscad taŋ Konchogga yasha coces gunla naŋŋa borra midug. Khyozhe te
kaŧhimsgunla naŋŋa coces matshad yoŋgoe rcukhagpoaŋ Konchogga phulgos."

43Yeshui mols, "Pharushipagun, khyozhaa tsamshiggi jigspa miyoŋ. Khyozhe
dukhaŋŋi naŋŋa stsiwacanni nassa tsallanog, yaŋ ŧhomssi naŋŋa migunni
kane stsiwa thobcesla thaddanog. 44Khyozhagunla tsamshiggi jigspa miyoŋ,
khyozhagun stags medkhanni Romkhaŋ tsogs innog, te nassabo mashessa teka
dụl pasaŋ migun tshitu gyurranog."

45Chosŧhimsla khaspagunni tọneciggi Yeshua zers, "Lobbonle, izug molte
nyeraŋŋi ŋazhaŋ ŧhelba cos."

46Yeshui lansals, "Chosŧhimsla khaspagun khyozhaa tsamshiggi jigspa miyoŋ,
khyozhagunni khur minyancessi ŧhimssi khuru lcintẹ migunla kallanog, innaŋ yato
cocesla khoraŋgunni dziguaŋ stsea thadda manog."

47Khyozhaa tsamshiggi jigspa miyoŋ. Khyozhe luŋstonpagunni spurkhaŋ
stsigdug kagun khyozhe phamespogunni sads. 48Khyozhe khyozharaŋŋi
phamespogunni coskhangunla khachamste spaŋpo taŋdug ciazerna khoŋgunni
luŋstonpagun sads yaŋ khyozhe khoŋgunni spurkhaŋ stsigs. 49Teboe zhaste
Konchoggi shesrabssi naŋŋa khyozhe skorla mols, 'Ŋe khoŋgunnika luŋstonpagun
taŋ skutshabsgun kalin, khoŋgunni khacig sadin yaŋ khacigga nagsbardo

stanin.' 50Teboephia jigsten chagspane pharla luŋstonpa tshaŋme sọg lenkhanni
nyadgalbo inna Mirabspoeka phogin, 51Abel sadkhanne taŋste chodkhaŋ taŋ
chodŧhii parla sadkhanni Baragyi butsha zakarye tshagpa. Ŋe denba zerrad, te
cuŋkhan tshaŋme chadpabo i Mirabspoeka phogin."

52 "Chosŧhimsla khaspa, khyozhaa tsamshiggi jigspa miyoŋ. Khyozhe Konchog
sheshessi lambo vaste bordug, khyozharaŋgun tenaŋŋa cha midug matshad
tenaŋŋa chen yodkhangunla gagskyil taŋdug."

53–54Yeshu tekane biŋte skyod zane chosŧhimsla khaspa taŋ pharushipa
tshaŋmaa sọ yoŋs pasaŋ khoŋŋa tịwa maŋpo tịste khoŋ khadcugcessi stsondụs
cos.

Shaŋ coces taŋ spospa taŋces.

12:1 ne 12

12 1Tetusla stoŋtạg maŋpoe mitshogs dzomcespoe cig taŋ cig nannadpin,
Yeshui sŋunla khoŋraŋŋi lobtụgsgunla zigste mols, "Pharushipe skyurne

shaŋ cos kabo khoŋŋi khachospo innog. 2Kabste borkhan tshaŋma phiŋŋa dzadin
yaŋ vaste borkhan tshaŋma migunla sŋon cugga dzadin. 3Khyozhe mundịggi
naŋŋa zerkhangun nyime oddi naŋŋa tshorin, yaŋ khyozhe khaŋpe naŋkugga
namcoggi naŋŋa shubste zerkhangun khaŋpe khethogne kuco taŋste shadin."

4 "Ŋe dzaogun khyozhaa zerrad, lus cigpo sad nyankhangunla majigs tesaŋ
maŋŋa khoŋŋa caŋ cominyan. 5 Innaŋ jigsgoshescanbo ŋe khyozhagunla shadin,
lus sadte stiŋne nyalwe naŋŋa phaŋŋa dzadcessi waŋcha yodkhanni Konchogga
jigs. Ona ŋe khyozhaa zerrad, khoŋŋa jigs."

6 "Pene nyisla cipa sŋ̣a tsoŋŋa midugga? Innaŋ Konchoggi tegunni naŋne ciggaŋ
rjedda dzadda midug. 7Khyozhe goeka yodkhanni sẹ ŧaŋskaŋ khoŋŋi khyenna
dzaddanog. Tennaboephia jigs majigs, Konchoggi skundunla cipa maŋpoe saŋ
khyozhaa cig maŋŋa rinchea innog."

8 "Ŋe khyozhaa zerrad, migunni dunla, Yeshu ŋe Tsoo in zerkhan tshaŋmaa
mirigssibuiŋ Konchoggi phonyagunni dunla khoŋgun khoe denbe lobtụgs in
zerin. 9 Innaŋ migunni dunla ŋaa misheszun taŋkhan tshaŋmaa, ŋeaŋ Konchoggi
phonyagunni dunla khoŋgun mishes zerin. 10Mirigssibui gyabgalla zerkhan
tshaŋmaa shagspa salla dzadin, innaŋ dampe thugnyiddi gyabgalla zerkhangunla
shagspa mane misal."

11 "Khoŋgunni khyozhaa dukhaŋ, waŋsụlpa taŋ waŋcha yodkhan gunni dunla
khyoŋŋacig raŋ noŋsmed kazuggi stanin ya ci zerin samte tsher matsher.
12Ciazerna tenna tusla zergoshespo dampe thugnyiddi khyozhaa salla dzadin."

Samba medkhanni mi chugpozhiggi ruŋs.

12:13 ne 21
13Tene mitshogssi tọne mizhiggi Tsoo Yeshua zers, "Lobbonle, ŋazhaa norskal

thobkhanbo ŋa nyampo gocesla ŋe aco mollaŋ."

14Yeshui khoa mols, "Dzao khyozhe norskal gokhanni ŧhimspon ya barmia ŋaa

sui skos?" 15Tene khoŋŋi mitshogsla mols, "Shaŋ cos, nabsemssi rigs tshaŋmane
thagriŋŋa khyozhe raŋ skyobste bor ciazerna mizhiggi mitshe rinbo khoa yodkhanni
norrika raglassa manog."

16Tene Yeshui ruŋsshig shadda dzads, "Mi chugpozhiggi sakyadla stonthog
gyalla ma maŋpo smin. 17Khoe sam 'Ta ŋe ci coin? I stonthog tshaŋma chudcessi
baŋŋa ŋaa med.' 18Tene khoe khoraŋŋa zers, 'Ŋe baŋŋagun taŋ calag borsa
shigste chenmo rig stsigin yaŋ tegunni naŋŋa ŋe ŧonas taŋ nor tshaŋma borin.
19Ŋe ŋaraŋŋa zerin, "Ŋaa sodecan, ta lo maŋpoe phia nor dug. Ŋaltshoste zothuŋ,
skyidpo taŋ thadpo cos'."

20 "Innaŋ Konchoggi khoa mols, 'Sammed khyoraŋ, diriŋ tshanla khyoraŋŋi sọg
ŋe khyerin. Raŋŋi phia sagskhanni norgun sua phanin?' "

21 "Konchoggi dunla chugpo magyurra raŋŋi phia jigstennika nor sagkhangunla
tenna tsogs chen."

Tsher matsher.

12:22 ne 34
22Tene Yeshui raŋŋi lobtụgsgunla mols, "Teboephia ŋe khyozhaa zerrad, ci zen,

ya zugsla ci gonin samste raŋŋi mitshee phia tsher matsher. 23Zanni saŋ sọgpo
yaŋ Kossi saŋ luspo khagchea manogga? 24Phoroggunla ltos, tegunni zhiŋ tabba
ya zhiŋ rŋaa midug, tegunla dzod ya baŋŋa midug, innaŋ Konchoggi tegunla zan
salla dzaddug. Cagunni saŋ khyozhaa maŋŋa rin michea. 25Khyozhaa suzhiggi
tsherkha coste khyozhe mitshe naŋŋa chutshod cig skyed thubinna? 26Khyozhe
tsherkha coste tetsogs chuŋun lasshig co manyanna, tene zhan luskhangunni phia
cia tsherkha coad?"

27 "Spaŋthaŋŋi mentoggun kazuggi ldandug ltosshig, tegunni las coa ya Baal
khalte Kos thagga midug. Innaŋ ŋe khyozhaa zerrad, gyalpo Solomon, khoraŋŋi
spalli naŋŋa maŧagpo Koslag gonnaŋ te mentoggun tsogs ldemo taŋ dzespo
thoŋŋa medpin. 28Kaltes Konchoggi diriŋ yodkhan thore mea sạgga phaŋcescanni
spaŋthaŋŋi mentoggunla tetsogssi Koslag skon thubbadna, tadchuŋcangun
Konchoggi khyozhagunla tegunni saŋ Koslag ŧagpo skonna midzadda?"

29 "Teboephia tusgyun khyozhe ci zen ya thuŋin masam, tegunni phia tsherkha
maco. 30 Jigstenni zhan chosluggi migun te tshaŋme stiŋraŋne baŋtaŋŋanog, yaŋ
khyozhe namkhe yabbi, khyozhe tetsogs ghosdomgun khyenna dzaddanog.
31 Innaŋ khyozhagun Konchoggi gyalsịddi stiŋraŋne baŋtoŋ, tene khoŋŋi teka nante
khyozhe zhan ghosdomgunnaŋ salla dzadin."

32 "Ŋe lug khyu chuŋun, jigs majigs. Khyozhe namkhe yab khyozhagunla
khoŋraŋŋi gyalsịd salla thugsthaddanog. 33Raŋŋi norgun tsoŋste nyalbacangunla
cinba toŋ. Tezug cona khyozhe khyozharaŋŋi phia mane michadcessi khomags
taŋ namkhe naŋŋa mitsharcessi nor thobin, teru sḳunma miyoŋ ya mugpe mizaa.
34Khyozhe nor yodsa khyozhe snyiŋŋaŋ chagsin."

Shaŋ coces.

12:35 ne 48
35 "Zhabstog zhucessi phia dạldịg coste khyozharaŋŋi od sparte bor, 36 kazug

sponbo bagstonni dọnne logte lebcesla sụŋste dugkhanni yogpogunni coad. Gho
rduŋŋacig khoŋgunni gor macugga sponboa gho phes. 37Sponbo yoŋŋacig sụŋste
nyid mataŋŋa thoŋkhanni yogpogunnika thadpo chen. Ŋe khyozhaa denba zerrad,
sponboe zhabstogpe Koslag gonte khoŋgun zan zase cogtse dunla dugcugste,
khoŋgunla zhabstog zhuin. 38Sponbo tshanphedla ya namlaŋskyia yoŋsteaŋ
khoŋgun nyid mataŋŋa shaŋ coste thoŋna, khoŋgunla solras taŋin."

39 "Innaŋ ibo hagoshig, kaltes tshanla sḳunma yoŋcessi tustshodpo khaŋdagga
gyusyodpinna, khoe khoraŋŋi khaŋpe naŋŋa sḳunma zhugs micug. 40Teboephia
khyozhaa tusgyun dạldịg duggos ciazerna khyozhagunni rewa meddi tusla
mirigssibu yoŋsịdces innog."

41Piŧarri tịs, "Tsoo, i ruŋssi spebo ŋazhe phia inna ya mitshaŋme phia in?"
42Tsooe yaŋ ruŋsshig gyudte lansals, "Sponboe khoraŋŋi khaŋpe stastog taŋ

zhan yogpogunla tussika zhagtaŋŋi kharji taŋcessi phia skoskhan idshescan taŋ
shesrabscanni chagzod su innog? 43Sponbo logste yoŋŋacig yogpoboe khoe
skoskhanni laspo coin thoŋna khoa solras taŋin. 44Ŋe khyozhaa denba zerrad,
sponboe, khoraŋŋi nor tshaŋma stastog cocessi khagpo khoa taŋin. 45 Innaŋ kaltes
yogpoboe, ŋe sponbo tusyunriŋ logste miyoŋ samste zhan yogpo taŋ yogmo gunla
rduŋces gozug coste zen chaŋ thuŋin rarosna, 46 khoe rewa micoe zhagga yaŋ
khoa gyusmeddi tustshodpoeka sponbo yoŋste kho tumpatumpe naŋŋa stubste
tadpa medkhangun phaŋse nasse naŋŋa phaŋin."

47 "Sponboe thugsdodpo gyusyodteaŋ dạldịg ya tegun laglen macokhanni
yogpogunla chadpa sạntẹ taŋin. 48 Innaŋ sponboe thugsdodpo mashessa
chadpa phogcessi las cokhanni yogpogunla chadpa nyuŋun phogin. Khag
maŋŋa kalkhangunni kane zhabstog maŋŋa thobcessi rewa borin, yaŋ maŋŋa
stadkhangunni kane maŋŋa stsodin."

Zhide man po pudces.

12:49 ne 53
49 "Ŋa i jigstenpagunni semssi naŋŋa me sparra yoŋspin, yaŋ ŋe dodpa ni

spar tsharte barin yodcespo in. 50 Innaŋ ŋe rdugŋalli ŧhusshig lences in, tebo
dạndạ dụbdụb tshagpa ŋaa semsldom sạntẹ rag. 51Khyozhe ŋa jigstennika zhide
khyoŋŋa yoŋste innog samma ragga? Man, ŋe khyozhaa zerrad, ŋaa po puddala
yoŋste in. 52Tanepharla, sperna naŋmi sŋ̣e naŋtshaŋssi naŋŋa po budin, sumboe
nyissi gyabgal ya nyispoe summi gyabgal coin,

53Ŋeka tadpa cocespoe,
Abe raŋŋi butsha ŋolog yaŋ

Butshe raŋŋi abaa ŋolog coin.
Ame raŋŋi bumoa ŋolog yaŋ

Bumoe raŋŋi amaa ŋolog coin.
Butshe ame butshe namaa ŋolog yaŋ

Butshe name raŋŋi magpe amaa ŋolog coin."

Stagsgun hagoces.

12:54 ne 59
54Tsoo Yeshui mitshogsla mols, "Khyozhe nub chogsne sịn laŋŋa thoŋŋacig,

charpa taŋces innog zerdug, yaŋ charpa taŋdug. 55Yaŋ lo chogsne luŋspo
gyuggacig, khyozhe tshad yoŋces innog zerdug, yaŋ tshad yoŋdug. 56Wa
khachospagun, khyozhe namkhaa taŋ seka cuŋkhanni namle stagsgun
shadnyandug, innaŋ khyozhagunni itussi stagsgun cia shadnyanna merag?"

57 "Ŧaŋpo ci in khyozharaŋŋi thagcad cia nyanna merag? 58Khyoraŋŋi nyadgalpa
nyampo ŧhimsponni dunla lebbi saŋ sŋunla lamma naŋdịg cocessi stsondụs cos,
te manna khoe khyoraŋ ŧhimsponni dunla khyersịdces innog, yaŋ ŧhimsponni
ŧhimskhuŋŋi magsponla stadte, khyoraŋ tsonkhaŋŋa kagin. 59Ŋe khyozhaa zerrad,
khyoraŋ tsonkhaŋne tetetshogpa miphud namtshogpa khyoraŋŋi chadpe pene
tshaŋma mishal.

Sdigpagunnika gyodpa coces.

13:1 ne 9

13 1Mi khaciggi Tsoo Yeshua Rommi kalon Pilatui Galillipa khacig chodkhaŋŋa
chodpa phul zane sadkhanboe skorla shads. 2Yeshui khoŋgunla mols,

"Khyozhagunni te Galillipagunla tezug rdugŋal thoŋpa, zhan Galillipa tshaŋme saŋ
maŋŋa sdigcan indọ samma ragga? 3Ŋe khyozhaa zerrad, tebo denba manog,
innaŋ gyodpa macona, khyozhagunnaŋ medkhan coa dzadin. 4Ya silommi stsigpa
rdibste shikhanni mi cobgyadpo Yerushalempa tshaŋmesaŋ maŋŋa sdigcan indọ
samma ragga? 5Ŋe khyozhaa zerrad, tebo denba manog, innaŋ khyozhe gyodpa
macona, khyozhagunnaŋ medkhan coa dzadin."

6Tene Yeshui i ruŋspo shadda dzads, "Mizhiggi khoraŋŋi rguntshassi naŋŋa
phiggi khazassi lcaŋma tsugste, dạsbu tsalla soŋ innaŋ dạsbu mathob. 7Khoe
tshaskhanla zers, 'Lo sum soŋ i lcaŋme kane ŋa dạsbu ciggaŋ mathob. Cadte
phaŋstoŋ, tonmedla nassa gagste bordug'."

8 "Tshaskhanni lantaŋs, 'Sponbo, taruŋ lo cig borra dzad, ŋe kyirskorte sa skoste
lud taŋin. 9Kaltes stiŋma lo dạsbu chagsna gyalla soŋ, innaŋ machagsna cadin.' "

Yeshui shabbaddi zhagga phancugga dzads.

13:10 ne 17
10Shabbaddi ŋaltshoe zhagga Tsoo Yeshui Yahudape dukhaŋzhiggi naŋŋa

labzha sal zane 11budkhanni lo cobgyadne pharla goŋpoe khoŋscugkhanni
bumozhig yodpin, kho guru soŋte ŧaŋpoa laŋs nyanna medpin. 12Yeshui kho
zigssacig dunla bodda dzadte mols, "Bumo, khyoraŋ i zumone tharin." 13Khoŋŋi

khoeka chag borra dzaddacig, tennamalla kho ŧaŋpoa laŋnyante Konchogga
stodpa phuls.

14 Innaŋ dukhaŋŋi uskyoŋŋi shabbaddi zhagga Yeshui nad phancugga dzad
pasaŋ, sọ yoŋste mitshogsla zers, "Zhag dụg las co chogste innog. Tenna zhag
dụggi naŋŋa nadne phancugcesla yoŋ, innaŋ shabbaddi zhagga phancug minyan."

15Tsooe khoa mols, "Khachospa khyozhe laŋto taŋ buŋbu shabbaddi zhagga
dẹsne ŧolte chu taŋŋa khyerra medda? 16Tene budkhanni lo cobgyadne pharla
shetanni ldamste borkhanni Abrahammi purgyud i bumobo shabbaddi zhagga
tharcug magossa?" 17Yeshui tegun mollacig, khoŋŋi dạogun ŧhelba soŋ, innaŋ
mitshogs gaŋpo Yeshui dzadkhanni halasshessi chaglasgun thoŋste ma thadpo
soŋ.

Nyuŋsskarri saonni ruŋs.

13:18 ne 21
18Tene Tsoo Yeshui mols, "Konchoggi gyalsịdpo ci tsogs innog? Ŋe tebo cizhig

nyampo ldur?" 19Tebo ni nyuŋskarri saon tsogs innog kabo mizhiggi khoraŋŋi
tshassi naŋŋa tabbala khyers, tebo skyeste lcaŋmaa ldan, yaŋ namkhe cagunni
teboe yalgeka tshaŋs cos."

20Yeshui yaŋskyar tịa dzads, "Ŋe Konchoggi gyalsịdpo cizhig nyampo ldur?
21Tebo skyur tsogs in, kabo bumoe, phe maŋpoe naŋŋa sẹste ruspa skyurbo
pagpe gaŋpoe naŋŋa khyed."

Gyasgho tạmoi ruŋs.

13:22 ne 30
22Tsoo Yeshu dọŋkhyer taŋ gamyul gun gyudte Yerushalem chogsla skyod zane

khoŋŋi labzha salla dzads. 23Mizhiggi Yeshua tịs, "Tsoole mi nyuŋunzhigga mane
tharpa mithobba?"
Khoŋŋi lansals, 24 "Gho tạmone zhugsshessi stsondụs sạntẹ cos, ciazerna ŋe

khyozhaa zerrad, mi maŋpoe tenaŋne zhugsshessi stsondụs coin, innaŋ zhugs
minyan. 25Khaŋdag laŋste gho cugtsharracig, khyozhagun philogga luste gho
rduŋin juju, 'Tsoole ŋazhe phia gho pheadzad' zerin. Khoe lantaŋin, 'Ŋe khyozhaa
shessamed ya khyozhaa kane yoŋste in ŋaa gyusmed.' 26Tene khyozhe zerin,
'Ŋazhe nyeraŋ nyampo zospin thuŋspin, ŋazhe dọŋkhyerri lamgunnika nyeraŋŋi
labzha salla dzads.' 27 Innaŋ khoe lantaŋin, 'Ŋe khyozhaa shessamed ya khyozhaa
kane yoŋste in ŋaa gyusmed, las ŋanpa cokhangun ŋe kane thagriŋŋa soŋ'. "

28 "Abraham, Isak, Yakob taŋ luŋstonpa tshaŋma Konchoggi gyalsịddi naŋŋa yaŋ
khyozhagun philogga phaŋskhanbo khyozhe thoŋŋacig, khyozhaa ŋuces taŋ so
sịgces yoŋin. 29Migun shar, lo, nub, caŋne yoŋste, Konchoggi gyalsịddi naŋŋa
dontaŋŋi phia raŋŋi nasseka dugin. 30Tantan, stiŋjugga yodkhangun goa lebin yaŋ
goa yodkhangun stiŋjugga lusin."

Yeshua Yerushalempagunnika thugsskyomo skyods.

13:31 ne 35
31Tenna tusla pharushipa khacig yoŋste khoŋŋa zers, "Ikane zhan nassazhigga
skyod ciazerna gyalpo heroddi nyeraŋ sadcessi skabs tsaldug."

32Tsoo Yeshui khoŋgunla mols, "Soŋ yaŋ te watsea zer, 'Diriŋ taŋ thore ŋe
rdudgun phiŋces taŋ nadpagun phancuggad yaŋ zhag sumpe zhagga ŋa coa
yoŋkhanni laspo dụbin.' 33Ona, diriŋ, thore taŋ naŋs gun ŋe Yerushalemma
chacessi ŋaraŋŋi bespo gag magos, ciazerna tantan luŋstonpazhig Yerushalemmi
philogga misad."

34 "Yerushalempa, Yerushalempa, luŋstonpagun sadkhan yaŋ khyozheka
lamcugga dzadkhangunla rdoa gyabste sadkhan gun, camoe raŋŋi cabtụggun
skyobcesla shogpe yogga ldua tsogsla, ŋeaŋ khyozhaa lan maŋpo lducessi dodpa
cospin, innaŋ khyozhe ŋaa co macugs. 35Ta ltos, khyozhe chodkhaŋŋi naŋŋa
naste yodkhanbo biŋte skyods. Ŋe khyozhaa denba zerrad, khyozhaa ŋa yaŋskyar
mithoŋ namtshogpa khyozhe, 'Tsoo Konchoggi waŋche naŋŋa skyodkhanbo
cinlabscan in' mizerr."

Yeshui shabbaddi zhagga nadpazhig phancugga dzads.

14:1 ne 14

14 1Shabbaddi ŋaltshoe zhagshigga Yeshu pharushipe sponbozhiggi khaŋpa
dontaŋŋa skyods, pharushipagunni khoŋŋa zhibca coste stendugs. 2Yeshui

dunla kaŋlagga chu zhugskhanni nadpazhig yodpin. 3Yeshui pharushipagun taŋ
chosŧhimsla khaspagunla mols, "Shabbaddi zhagga chosŧhims naŋzhin nadne
phancugna dịgste innogga ya manog?" 4 Innaŋ khoŋgunni caŋ lan mataŋs. Khoŋŋi
khoa chagstsea dzadte phancugga dzads, yaŋ kho khoraŋŋi khaŋpa lamcugga
dzads. 5Tene Yeshui khoŋgunla mols, "Kaltes shabbaddi zhagga khyozhaa ciggi
tụgu ya laŋto chudoŋŋi naŋŋa budna, khyozhe tennamalla kho phiŋ mi phiŋŋa?"
6Yaŋskyar khoŋgunni lan taŋ manyan.

7 Ḍonpogunni dạlgoa tsalkhanbo Yeshui zigssacig khoŋŋi i ruŋspo shadda
dzads, 8 "Mizhiggi khyoraŋŋa bagstonni dọnla bodna, dạlgoeka madug, ci gyus,
dọn taŋkhanboe khyoraŋŋi saŋ khagcan dọnpozhig bodte yoddọ. 9Kaltes yodna
khyozhaa nyiskoa dọn taŋkhanbo yoŋste khyoraŋŋa 'Khyoraŋ dugkhanni nassa i
miboa toŋ' zerna khyoraŋ ŧhelba chen yaŋ khyoraŋ dạlli jugga chagosin."

10 "Innaŋ khyoraŋŋa dọnla bodna soŋte dạlli jugga dug. Ḍonla bodkhanbo
yoŋste khyoraŋŋa, 'Dzao dạlgoa skyod' zerin. Tene zhanma dọnpo tshaŋme dunla
khyoraŋŋa stsiwa thobin. 11Ŧagpo stankhan tshaŋma pasmo coa dzadin yaŋ
khoraŋ pasmo borkhanboa stsiwa salla dzadin."

12Tene Yeshui dọn taŋkhanboa mols, "Khyoraŋŋi dzara ya goŋzan taŋ zane
raŋŋi dzaogun, ya aco ya no, ya nyendụŋ ya khyimtshes chugpogunla mabod.
Kaltes bodna, khoŋgunni khyoraŋŋa dọn lantaŋste khyoraŋŋi ŧinlan logsịdces

r13:35 suŋgurri speche 118:26

innog. 13 Innaŋ khyoraŋŋi dọn taŋ zane nyalbacan, lusskyonba, zhao taŋ zhara
gunla bod. 14Tene khyoraŋŋa cinlabs thobin. Khoŋgunni dọnlan taŋ mathubnaŋ
Konchoggi mi ŧaŋpogun sontea laŋcugga dzad zane khyoraŋŋa solras salin."

Dọn chenmozhiggi ruŋs.

14:15 ne 24
15Tebo tshorte dọnpo ciggi Yeshua zers, "Konchoggi gyalsịddi naŋŋa dọn

zakhangun cinlabscan innog."
16 Innaŋ Yeshui lansals, "Mizhiggi dọn chenmo taŋces dạldịg coste dọnpo

maŋpoa bods. 17Dontaŋ dụbbacig bodte yodkhangunla, 'Yoŋshig, dontaŋ
dụbte yod' zerte bodda khoraŋŋi yogpogun lamcugs. 18 Innaŋ khoŋ tshaŋme
nyadtagces gozugste taŋpo miboe zers, 'Ŋe dagsaraŋ zhiŋzhig nyospin, teboa
stala chagossad, juju ŋa goŋspa sal.' 19Zhanzhiggi zers, 'Ŋe laŋto chasŋ̣a nyospin,
tegun zhiŋŋika kolte stala chagossad, juju ŋa goŋspa sal.' 20Zhanzhiggi zers, 'Ŋe
dagsaraŋ nama cospin ŋa yoŋnyances merag.' "

21 "Tene yogpobo logte yoŋste sponboa tegun shad. Sponboa sọ masạntẹ
yoŋs yaŋ yogpoa zers, 'Gyogspa dọŋkhyerri lam taŋ sạŋ gunla soŋte nyalbacan,
lusskyonba, zhara taŋ zhao gun khyoŋ.' 22Yogpoe zers, 'Sponbole, nyeraŋŋi
molkhan naŋzhin cospin, innaŋ taruŋŋaŋ nassa stoŋpa dug.' 23Tene sponboe
yogpoboa zers, 'Ŋe khaŋpa gaŋcugcesla dọŋkhyerne philoggi lam taŋ sạŋ gunla
soŋte teru yodkhangun bodte khyoŋ. 24Ŋe khyoraŋŋa zerrad, dọnla bodkhangunni
naŋne ciggaŋ ŋe dạldịg coskhanni dọnni kharji nyaŋcessi skabs mithob.' "

Yeshui lobtụgs gyurcesla citshaŋma phaŋgos.

14:25 ne 35
25Mitshogs chenmozhig Yeshui stiŋraŋne yoŋs, yaŋ khoŋgunni chogsla gyurte

khoŋŋi mols, 26 "Ŋe stiŋraŋne yoŋdug innaŋ raŋŋi aba, ama, nama, tụgu, miŋsịŋ
matshad raŋŋi sọggaŋ ŋe saŋ maŋŋa yasha cokhanbo ŋe lobtụgs gyur minyan.
27Yaŋ raŋŋi rdugŋalli sḳyaŋshiŋ khurte ŋe stiŋne madạŋskhanbo ŋe lobtụgs gyur
minyan."

28 "Kaltes khyozha ciggi khaŋpa ŧagpozhig stsigin samna, sŋunla dugste tebo
stsigcessi ghosdommi pene khoraŋŋi lagga dugga midug mistaa? 29Te manna
magldan tiŋste khaŋpa gaŋpo dụb mithub, tene tebo thoŋkhan tshaŋme habgod
taŋste zerin 30 'I miboe khar stsigces cospa innaŋ dụb mathub'."

31 "Ya magmi stoŋcu yodkhanni gyalpoe, magmi stoŋnyishu ŧhidte yoŋkhanni
gyalpoe gyabgalla magtaŋŋa che saŋ sŋunla khoe lagga te gyalpoboa
phamkalcessi khyud dugga midug staa mistaa? 32Kaltes khyud medna khoe taruŋ
thagriŋŋa yodkhanni dạoa zhide phia naŋdịg cocesla thusmigun kalin. 33Tenna
tsogsla khyozhagunni yodkhan tshaŋma phaŋ maphaŋna khyozhaa ŋe lobtụgs
gyur minyan."

34Tsha phanthogscan innog, innaŋ kaltes tshe dọdpo yolna tebo kazuggi logste

khyoŋin? 35Te tshaa zhiŋŋi naŋŋa ya ludlaŋ miphan, tebo philogga phaŋin.
Namcog yodkhangunni ŋe zerkhanla nyonshig."

Lug storkhanni ruŋs.

15:1 ne 7

15 1Ŧhalnenkhangun taŋ sdigcangun Yeshui labzhagun nyannala yoŋs. 2 Innaŋ
pharushipagun taŋ chosŧhimsla khaspagunni bagaboge shadin zers, "I

miboe sdigcangunla gasus zhuste khoŋgun nyampo zan zadug."
3Tene Yeshui khoŋgunla i ruŋspo shadda dzads, 4 "Khyozha cigga lug gya

yodkhanboe naŋne lug cig storna, zhan gubcu gorgubo thaŋstoŋŋa borte
storkhanbo thobthob tshagpa tsalla michaa? 5Thobbacig, gamo nyampo jiŋbeka
khurte 6 khaŋpa khyerin. Tene khoe khoraŋŋi dzao taŋ khyimtshes gun bodte zerin,
'Ŋa nyampo gamo skyidpo cos ciazerna ŋe lug storkhanbo thob.' 7Ŋe khyozhaa
zerrad, tenna tsogsla namkhe naŋŋa mi ŧaŋpo sdigpe kane gyodpa cogosmed
samkhan gubcu gorgu saŋ gyodpa cokhanni sdigcan ciggi phia maŋŋa gamo coin."

Pene storkhanni ruŋs.

15:8 ne 10
8 "Bumozhigga mulli pene rcu yodkhanboe naŋne cig storna, khoe od dugste

khaŋpa lduste pene storkhanbo thobthob tshagpa gyalla coste mitsalla?
9Thobbacig, khyimtshes taŋ dzao gun bodte zerin, 'Ŋa nyampo skyidpo cos
ciazerna ŋe pene storkhanbo thob.' 10Ŋe khyozhaa zerrad, tenna tsogsla gyodpa
cokhanni sdigcan ciggi phia Konchoggi phonyagunniaŋ gamo coin."

Butshaa storkhanni ruŋs.

15:11 ne 32
11Tsoo Yeshui taruŋŋaŋ mols, "Mizhigga butsha nyis yodpin. 12Butsha

chuŋunboe aba zers, 'Aba ŋe skalle norskalbo sal.' Tene abe khoraŋŋi norbo
butsha nyiskoe naŋŋa gos. 13Zhag khaciggi stiŋne, butsha chuŋunbo nor tshaŋma
khurte, thagriŋŋi yulzhigga soŋ. Khoe nor tshaŋma samba mataŋŋa scodpa ŋanpe
naŋŋa godla taŋs. 14Nor yodkhan tshaŋma skyag tsharracig, te yulla muge ŧagpo
laŋs, yaŋ khoa stogri taŋ khyagri thoŋ. 15Tene kho las tsalla te yulli mizhiggika soŋ,
yaŋ khoe zhiŋŋika phaggunla zan taŋŋa kho lamcugs. 16Khoe phaggi zanbo zoste
khoraŋŋi dọdpa dạŋcugcessi dodpa cos, innaŋ khoa suiŋ caŋ mataŋs."

17 "Tene khoa samba yoŋste zers, 'Ŋe abe lapa maŋpoe dạŋdạŋs zoste laglus
borradpin, innaŋ ŋa ika stogri thoŋte shikyis rag. 18Ŋa ŋaraŋŋi abeka logste soŋte
zerin, "Ŋe Konchog taŋ nyeraŋŋi gyabgalla sdigpa coste innog. 19Ŋaa nyeraŋŋi
butsha in zercessi ospa man, nyeraŋŋi lapazhig tsogsla ŋaa borra dzad'.' 20Tene
kho laŋste khoraŋŋi aba yodsa soŋ."
"Kho abane taruŋ thagriŋŋa yodteaŋ khoe butshaa yoŋŋa thoŋte abe sems

snyiŋrje gaŋs. Aba baŋtaŋste soŋ yaŋ butshaa ŧhilte pug taŋs. 21Butshe khoa zers,

'Abale, ŋe Konchog taŋ nyeraŋŋi gyabgalla sdigpa coste innog. Ŋaa nyeraŋŋi
butsha in zercessi ospa man'. 22 Innaŋ abe yogpogun bodte zers, 'Gyogspa cos,
tshaŋmesaŋ rincan Kos khyoŋste khoa skon, lagpa serri serdub taŋ kaŋpa pabu
skon. 23Betso gyagspa khyoŋste sod, ŋadaŋgunni dọn taŋste gamo skyidpo coin,
24 ciazerna ŋe i butshabo shite inpin, ta sonte innog. Storte inpin, ta thobte innog.'
Yaŋ khoŋgunni gamo skyidpo coces gozug."

25 "Tenna tusla butshaa chenmobo zhiŋne logte khaŋpe nyemo lebbacig, khoa lu
taŋ stses taŋkhan tshor. 26Khoe yogpozhig bodte ci innog zerte tịs, 27 yogpoboe
lantaŋs, 'Nyeraŋŋi no logste yoŋs yaŋ kho khamzaŋ ŧhaŋspo leb pasaŋ nyeraŋŋi
abe petse gyagspabo sadte gamo skyidpo coin innog'."

28 "Acoa sọ yoŋste naŋkugga masoŋ. Tene aba philogga yoŋste khoa juju
naŋŋa yoŋ zers. 29 Innaŋ butshe abaa zers, 'Ŋe izam lo maŋpo nyeraŋŋa yogpo
tsogsla zhabstog zhuspin yaŋ nyeraŋŋi khaa nam manyans? Ŋaa ŋaraŋŋi
dzaogun nyampo gamo coala nyeraŋŋi reguzhiggaŋ mataŋs. 30 Innaŋ nyeraŋŋi i
butsha kaboe zugstsoŋmagun nyampo nyeraŋŋi nor tshaŋma godla taŋste logste
yoŋŋacig, nyeraŋŋi khoe phia petse gyagspabo sads'."

31 "Tene abe khoa zers, 'Ŋe butsha khyoraŋ tusgyun ŋa nyampo innog, yaŋ
ŋe inkhan tshaŋma khyoraŋŋi innog. 32 Innaŋ ŋadaŋgunni gamo skyidpo cogos
ciazerna i khyoraŋŋi no shite inpin, ta sonte innog. Kho storte inpin, ta thobte
innog'."

Chagzod husharzhiggi ruŋs.

16:1 ne 15

16 1Tsoo Yeshui lobtụgsgunla mols, "Mi chugpozhigga khoe chagzodpoe nor
godla taŋdug zerte spera tshorpa 2 khoe chagzodpo bodte zers, 'Khyoraŋŋi

skorla ŋe ci tshorranog? Khyoraŋŋa kalkhanni khag taŋ pene stsiruggun toŋ,
tanepharla ŋe khyoraŋ chagzoddi Koseka borramed'."

3 "Chagzodpoe khoraŋŋa zers, 'Ta ŋe ci cogos? Sponboe ŋaa lasne phiŋs. Sa
skocessi khyud ŋaa merag, ltsaŋŋala ŋaa ŧhelcesrag. 4Lasne phiŋste stiŋne
migunni ŋa khoŋgunni khaŋpe naŋŋa dugsa taŋ zan taŋcessi phia ci cogoshespo
ŋa hago'."

5 "Tene khoe sponboe bulon taŋste yodkhan tshaŋma rere coste bods. Taŋpoboa
tịs, 'Khyoraŋŋa ŋe sponboa shalgoshessi bulon tsam yod?' 6Khoe lantaŋs, 'Oliwwi
marnag liŧar stoŋsum.' Khoe zers, 'Gyogspa khyoraŋŋi bulonni tho khyoŋste stoŋ
cignaŋphed Griis'."

7 "Tene khoe yaŋcigga tịs, 'Khyoraŋŋa bulon shalgoshes tsam yod?' Khoe
lantaŋs, 'Ŧo kyilogaram ston nyishu', yaŋ khoe zers, 'Khyoraŋŋi bulonni tho
khyoŋste ston curug Griis'."

8 "Sponboe ŧaŋpo medkhanni chagzodpoa, sambacanni las coskhanboe phia
stodpa taŋs. I jigstenpagun khoraŋgunni tọpagun nyampo dẹl cocessi naŋŋa,
Konchoggi oddi naŋŋa dugkhan migunni saŋ maŋŋa shaŋpo yodte innog. 9Ŋe
khyozhagunla zerrad, khyozhe jigstenni norgun zhanma phanthogs taŋces taŋ

khoŋgun nyampo dzao cocesla kol. Tene norbo medkhan chacig, namkhe khaŋpe
naŋŋa khyozhagunla gasus zhuin."

10 "Nyuŋunzhiggi naŋŋa lokhyelcangun, maŋpoe naŋŋaŋ lokhyelcan lusin.
Nyuŋunzhiggi naŋŋa ŧaŋpo macokhangunni maŋpoe naŋŋaŋ ŧaŋpo mico. 11Kaltes
khyozha jigstenni norri laglen cocessi naŋŋa lokhyelcan medna tene sui khyozhaa
namkhe denbe nor stadin. 12Kaltes khyozhaa zhanme norri naŋŋa lokhyelcan
medna, tene khyozharaŋŋi inkhanbo sui khyozhaa taŋin. 13Yogpozhiggi sponbo
nyissi zhabstog co minyan, cigpoa naphrad yaŋ cigpoa cespa coin, ya cigpoa
snyiŋne zhabstog yaŋ cigpoa mathadda zhabstog zhuanog. Tenna tsogsla
Konchog taŋ nor nyiskoa zhabstog zhu minyan."

14Te tshaŋma teka yodkhanni nordodcan pharushipagunni tshorpa, khoŋgunni
Yeshua ŧhelgod taŋs. 15Yeshui khoŋgunla mols, "Migunni dunla khyozhagunni
khyozharaŋ ŧaŋpo inkhan stancesla thaddug, innaŋ khyozhe snyiŋgun Konchoggi
khyennanog. Migunni ma rincan thekhanbo, Konchoggi skundunla tebo khamlog
thein."

Zhanyaŋ labzhaa rig.

16:16 ne 18
16Tsoo Yeshui mols, "Kaŧhims taŋ luŋstonpagunni dịa dzadkhangun Yohananni

tus tshagpa shadda dzads. Tetusne pharla Konchoggi gyalsịddi gamoe nastshul
shadin innog, yaŋ tenaŋŋa chacessi stsondụs tshaŋme coin innog."

17 "Innaŋ Konchoggi kaŧhimssi ige ya tsagcig storri saŋ, namkhaa taŋ sa
nyisko storcespo lamo in. 18Khoraŋŋi nama cadte zhan bumozhig nyampo nama
cokhanboe logyem coste innog, yaŋ cadkhanni bumo nyampo nama cokhanboeŋ
logyem coste innog."

Mi chugpozhig taŋ Lazarras.

16:19 ne 31
19 "Chugpo mizhig Koshen taŋ rishemmi Koslag rincan gonte, zhagtaŋ dọntaŋin

skyidpo coin duggadpin. 20Khoe ghoe dunla zugspo gaŋpoa shoa biŋte yodkhan
Lazarras zerkhanni ltsaŋkhanzhig duggadpin. 21Khoe mi chugpoboe cogtse kane
budkhangun zacessi dodpa coadpin, teka nanma khyigun yoŋste khoe makhagun
ldaggadpin."

22 "Zhagshig ltsaŋkhanbo shi, yaŋ Konchoggi phonyagun skyodte kho Abraham
yodsa khurte khyerra dzads. Mi chugpoboaŋ shi yaŋ subs. 23Nyalwe naŋŋa
rdugŋal sạntẹ thoŋin, khoe namkhaa ltaspa thagriŋzhigne Abraham taŋ khoŋŋi
dunla Lazarras thoŋ."

24 "Khoe skad chenmo nyampo zers, 'Aba Abraham, ŋeka snyiŋrje dzadste
Lazarrassi dzigubo chui naŋŋa cugste ŋe lcebo ŧaŋmo co cugga kalla dzaddaŋ,
ciazerna ŋa i me naŋŋa rdugŋal chenmo thoŋŋarag'. "

25 "Innaŋ Abrahammi lantaŋs, 'Butsha idtu cos, khyoraŋŋa raŋŋi mitshe naŋŋa
skyidpogun thob zane Lazarrasla rdugŋalgun thoŋte inpin. Ta ika Lazarrasla

skyidpo yaŋ khyoraŋŋa rdugŋal thoŋdug, 26 te tshaŋma matshad ŋazhaa taŋ
khyoraŋŋi parla luŋpa chenmozhig yod. Ikane khyoraŋ chogsla chaa thadnaŋ chaa
minyan, yaŋ tekane suzhiggaŋ ŋazhaa yodsa yoŋ minyan'."

27 "Khoe zers, 'Juju yab Abraham, Lazarras ŋe abe khaŋpa kalla dzadte 28 ŋe
acono sŋ̣akoa sdigpe mitshe phudces maphaŋna khoŋgunnaŋ i bardocanni nasse
naŋŋa lebin molte spaŋpud cugga dzaddaŋ'."

29 "Innaŋ Abrahammi lantaŋs, 'Mozes taŋ zhan luŋstonpagunni dịkhangun
khoŋgunni lagga yodte innog, tegunla nyangos'."

30 "Khoe zers, 'Yab Abraham tezug mamol. Kaltes shikhangunne tọne cig
khoŋgunnika chana, khoŋgunni gyodpa coste sems gyurin'."

31 "Abrahammi khoa zers, 'Kaltes khoŋgunni Mozes taŋ luŋstonpagunni
Griiskhangun khaa manyanna, shikhangunni tọne laŋste chakhanboe khaŋ
khoŋgunni minyan'."

Sdigpa, tadpa taŋ khag khurces.

17:1 ne 10

17 1Tsoo Yeshui khoŋraŋŋi lobtụgsgunla mols, "Sdigpe naŋŋa gyelcugkhan
tantan cuŋin, innaŋ tebo cuŋcugkhanboa tsamshiggi jigspa miyoŋ. 2 I

chuŋungunni naŋne cigga sdigpa cocuggi saŋ khoraŋŋi skyea ranthaggi rdoa
tagste gyatshoe naŋŋa phaŋna gyal. 3Tene khyozhe zhaste suzhiggaŋ sdigpe
naŋŋa migyelcesla tantan cos."
"Kaltes khyozhe spunzhiggi sdigpa cona, khoa khaskyeste skyoŋ, yaŋ kaltes

khoe gyodpa cona shagspa toŋ. 4Kaltes khoe nyima ciggi naŋŋa lan rdun khyozhe
gyabgalla sdigpa coste lan rdun khyozheka yoŋste gyodpa cona, khyozhe khoa
shagspa toŋ."

5Skutshabsgunni Tsooa zers, "Ŋazhaa tadpe naŋŋa ldan cugga dzad."
6Tsooe lansals, "Kaltes khyoraŋŋa nyuŋskarri saon chuŋun zamshiggi tadpa

yodna khyoraŋŋi ose lcaŋmaa zer, 'Paŧagne pudte tshoe naŋŋa soŋ' yaŋ teboe
khyoraŋŋi khaa nyanin."

7 "Khyoraŋŋi yogpozhig zhiŋsŋoa ya lug tshoa soŋte khaŋpa logte yoŋŋacig,
khyoraŋŋi khoa zerinna, 'Yoŋ, ika dugste kharji zo'? 8Khyoraŋŋi khoa mizerra,
'Goŋzanni dạldịg cos, yaŋ ŋa zaa taŋ thuŋ tshartshar tshagpa skyerags ciŋste
zhabstog cos, te stiŋne khyoraŋ zathuŋnaŋ dịg'? 9Zerkhan naŋzhin yogpoboe
cospa, khyoraŋŋi khoa thugrjeche zerinna? Tantanla mizer. 10Tenna tsogsla
molkhan naŋzhin khyozhe, citshaŋma cotsharte, khyozhe zergos, 'Ŋazhaa stsiwe
ospa mankhan yogpo in, khag kalkhanni laspo ŋazhe cospin'."

Dzenad yoŋkhan rcu gyalcugga dzads.

17:11 ne 19
11Tsoo Yeshu Yerushalemmi gyalsa chogsla skyod zane Samarriya taŋ Galillii

yuljoŋssi partshamsne skyods. 12Khoŋ gamyulzhiggi naŋŋa skyod zane dzenad

yoŋkhan rcui Yeshu thoŋ yaŋ thagriŋŋa dugste 13 kuco taŋin khoŋgunni zers,
"Yeshu sponbole, ŋazheka snyiŋrje dzaddaŋ."

14Khoŋgun zigssacig khoŋŋi mols, "Soŋ, khyozharaŋŋi zugspo lamagunla ston."
Lamne chen yod zane khoŋgun dzenadne phan.

15Khoŋgunni tọne ciggi nad gyalkhanbo thoŋte skad chenmoe naŋŋa Konchogga
stodpa phulin logste soŋ. 16Yaŋ Yeshui zhabssi dunla gyelte khoŋŋa thugrjeche
zhus. Kho Samarriyapazhig inpin.

17Yeshui mols, "Khyozha rcu nadne phan maphansa? Zhan rgubo kare?
18Yahudapa mankhan khyoraŋ cigpo mane, zhan tshaŋma Konchogga thugrjeche
zhuala logste mayoŋssa?" 19Tene khoŋŋi khoa mols, "Loŋs yaŋ soŋ, khyoraŋŋi
tadpe khyoraŋ gyalcugste in."

Konchoggi gyalsịd nyemo leb.

17:20 ne 37
20Zhagshig pharushipagunni Konchoggi gyalsịd nam lebin zerte tịkhanboa Tsoo

Yeshui lansals, "Zhibca coste lten dugnaŋ Konchoggi gyalsịdpo lebba mithoŋ, 21 ya
migunni 'Ikane ya akane dug' mizer ciazerna Konchoggi gyalsịd ni khyozhagunni
tọa yodte innog."

22Tene khoŋŋi khoŋraŋŋi lobtụgsgunla mols, "Tuspo lebin nam khyozhagunni
mirigssibu logste yoŋcessi zhagpo thoŋcessi dodpa borin innaŋ thoŋ mithub.
23Migunni khyozhaa zerin, 'Ltos, khoŋ ikane ya akane dug', khoŋgunni stiŋraŋne
baŋtaŋste macha. 24Skamlaggi od namkhe chogs cigne zhanchogs cigga
khyebssa tsogs mirigssibu logste yoŋ zaneaŋ chen. 25 Innaŋ tetussi saŋ sŋunla
khoa rdugŋal maŋpo thoŋste i Mirabspoe kho su inkhanboeka tadpa macoa
phaŋin."

26 "Mi ŧaŋpo Noae tusla cuŋkhan tsogs mirigssibu yoŋŋi tuslaŋ cuŋin 27Noa
tụziŋŋi naŋŋa zhugssi zhag tshogpa migun zen, thuŋin, nama coin taŋ bagma taŋin
dugs. Tene jigstennika chulog yoŋste mitshaŋma chui naŋŋa nubte shi."

28 "Tenna tsogsla lot zerkhanni tuslaŋ soŋpin, migun zen, thuŋin, nyoin,
tshoŋtaŋin, zhiŋ tabin taŋ khaŋpa stsigin yodpin, 29 innaŋ lot Sodommi gyalsane
biŋŋacig, namkhane me taŋ muzi zhenin yodkhangun babste tshaŋma medkhan
soŋ. 30Tenna tsogs mirigssibu yaŋskyar skyoddi tusla cuŋin. 31Te zhagga khaŋpe
khethogga yodkhangun yogga babste khaŋpe naŋŋa norgun lennala macha. Tenna
tsogsla zhiŋŋika las coin yodkhangun logste khaŋpaa citoŋ lennala macha. 32 Lotti
namaa cuŋkhanbo idtu cos. 33Raŋsọg thamste dugkhangunni denbe mitshe
skyalin, innaŋ ŋe phia khoraŋŋi sọg skyalkhangunni denbe mitshebo skyobin. 34Ŋe
khyozhagunla zerrad, te tshanla mi nyis maltsa ciggika nyid taŋste yodkhangunni
naŋne cigpo namkhaa khyerra dzadin yaŋ cigpo borin. 35Raŋthaggika ŧo thagin
yodkhan bumo nyissi naŋne cigpo namkhaa khyerra dzadin yaŋ cigpo borin." 36 s

37Khoŋgunni tịs, "Tsoo, i tshaŋma karu cuŋin?"

s17:36 sŋunme lokhyel medkhanni specha khaciggi naŋŋa "Mi nyis zhiŋŋa yodtus cigpo lenin, yaŋ
cigpo borin" Griiste dug.

Khoŋŋi lansals, "Ro yodsa sha zakhanni cagun khorranog." (Khyozhe te
stagsgun cuŋŋa thoŋŋacig thame tus lebcespo khyozhaa hagogos).

Snyiŋruscanni anemaraŋmo.

18:1 ne 8

18 1Zhagshig Tsoo Yeshui khoŋraŋŋi lobtụgsgunla sun masunna tusgyun
moslam zhugoshesla labzha salin ruŋsshig shadda dzads. 2 "Gyalsazhiggi

naŋŋa Konchogga mijigskhan yaŋ migunla stsiwa medkhanni ŧhimsponzhig yodpin.
3Tenna gyalse naŋŋa anemaraŋmozhig zhagtaŋ khoeka yoŋste 'Ŋa ŋe dạoe kane
ospe ŧhimscad coa dzad' zerin zhuwaa phulladpin. 4Ŧhimsponni lan maŋpo khoe
zhuwaa naŋŋa mataŋs innaŋ stiŋjugga khoe sam, 'Ŋa Konchogga mijigskhan yaŋ
migunla stsiwa medkhan 5 innaŋ i anemaraŋmoboe ŋa naŋŋa tshercugspa, ŋe
khoa ospe ŧhimscad taŋin, te mane kho zhagtaŋ yoŋste ŋa unla thugcuggog'."

6Tsooe mols, "Ŧhimspon, ospa macokhanni ruŋspoe kane labzhaa len.
7Konchoggi nyintshan medpa khoŋŋa moslam zhukhan, khoŋŋi ldamma
dzadkhangunla ospe ŧhimscad midzadda? Ci Konchoggi khoŋgunla rogs coala
gorcugga dzadinna? 8Ŋe khyozhaa zerrad, gyogspa khoŋgunla ospe ŧhimscad
salin. Innaŋ mirigssibu yoŋŋi tusla khoa jigstennika tadpacan thobinna?"

Pharushipa taŋ ŧhallenkhanni ruŋs.

18:9 ne 14
9Raŋ ŧaŋpo inkhanboeka lokhyel yaŋ zhan tshaŋma thushog samkhan khacigga,

Tsoo Yeshui i ruŋspo shadda dzads, 10 "Mi nyis chodkhaŋŋa moslam zhuala
soŋ, cigpo pharushipa yaŋ cigpo ŧhalnenkhant, 11pharushipabo laŋste khoraŋŋi
skorla moslam zhus, 'Konchog, ŋa nyeraŋŋi zhan migun yaŋna cagpa, miŋanpa,
logyem cokhan, ya i ŧhalnenkhanbo tsogs midzadcesla ŋe thugrjeche zhuad.
12Ŋaa rdunzhaggi naŋŋa lan nyis roza duggad, yaŋ ŋe yoŋgo tshaŋme rcu khagpo
nyeraŋŋa phullad'."

13 "Innaŋ ŧhalnenkhanbo zhangunni saŋ thagriŋŋa laŋste go ghuste namkhaa
mastaa, ŧaŋ rduŋin moslam zhus, 'Kye Konchog, ŋa sdigcanla snyiŋrje dzad'."

14 "Ŋe khyozhaa zerrad, Konchoggi skundunla pharushipabo manpa i miboa
shagspa thobte khoraŋŋi khaŋpa logste soŋ ciazerna ŧagpo stankhan tshaŋma
pasmo coa dzadin yaŋ khoraŋ pasmo borkhanboa stsiwa salla dzadin."

Tsoo Yeshui tụgu chuŋungunla cinlabs sals.

18:15 ne 17
15Zhagshig phamagunni tụgu chuŋungun Tsoo Yeshui chagstsea dzadte cinlabs

salcesla khyoŋs. Tebo thoŋŋacig lobtụgsgunni phamagunla Yeshua obgyal stan
pasaŋ khaskyes.

16 Innaŋ Yeshui tụgugun khoŋraŋ yodsa bodda dzadte mols, "Tụgu chuŋungun
ghag maghagga ŋa yodsa yoŋcug, itsogsgunni phia Konchoggi gyalsịdpo in. 17Ŋe

t18:10 kaboa Israelpagunni sdigcangunni naŋne thushog theadpin

khyozhaa denba zerrad, Konchoggi gyalsịd tụgu chuŋungun tsogsla lente mane
tenaŋŋa zhugs minyan."

Mi chugpozhiggi ruŋs.

18:18 ne 30
18Yahudape sponbozhiggi Tsoo Yeshua tịs, "Lobbon zaŋpole, thamedpe mitshe

norskalla thobcessi phia ci cogos?" 19Yeshui khoa tịa dzads, "Ciphia khyoraŋŋi ŋaa
zaŋpo zerrad? Konchog cigpo mastog suaŋ zaŋpo man. 20Khyoraŋŋi kagyagun
shessanog: raŋŋi zhidmad manpa zhanma nyampo lusdẹl maco, mi masad,
sḳumasḳu, spaŋpo zunba mataŋ, raŋŋi aba taŋ amaa stsiwa cosu."

21Khoe Yeshua zers, "Te tshaŋma ŋe chuŋtusne pharla sụŋste in"
22Tebo sannacig Yeshui khoa mols, "Taruŋ khyoraŋŋa cogoshes cig luste

dug. Soŋ yaŋ khyoraŋŋi gyunor tshaŋma tsoŋste penebo nyalbacangunla toŋ,
namkhe naŋŋa khyoraŋŋa baŋdzod thobin. Tene yoŋste ŋe gyabne dọŋs." 23Tebo
tshorracig, khoa tsherkha sạntẹ yoŋs ciazerna kho machugpo yodpin. 24Yeshui
khoa zigste mols, "Chugpogun Konchoggi gyalsịddi naŋŋa lebces tsamshiggi
kagspo manog." 25Tantan, mi chugpo Konchoggi gyalsịddi naŋŋa lebcessi saŋ
khabbi migne rŋaboŋ biŋcespo lamo chen."

26Tebo tshorkhangunni khoŋŋa tịs, "Tene sua tharpa thobin."
27Yeshui lansals, "Mia co minyancespo Konchogga dzad nyannanog."
28Piŧarri Yeshua zers, "Zigssaŋ ŋazhe citshaŋma phaŋste nyeraŋŋa dạŋspin"
29Khoŋŋi khoŋgunla mols, "Ŋe khyozhaa denba zerrad, Konchoggi gyalsịddi

phia khaŋpa ya namaa ya acono ya phama ya tụgu phaŋskhan tshaŋmala, 30 inna
mitshe naŋŋa, tegunni ldab maŋpo matshad Konchoggi gyalsịddi tusla thamedpe
mitshe thobin."

Tsoo Yeshui lan sumpa khoŋraŋ ŧoŋshessi luŋstan salla dzads.

18:31 ne 34
31Tsoo Yeshui khoŋŋi lobtụgs rcugnyispo soso khyerte mols, "Ŋadaŋgun kenla

Yerushalemma chaces innog, yaŋ luŋstonpagunni mirigssibui skorla Griiskhan
tshaŋma dạndạ dụbin. 32Kho Yahudapa mankhangunni lagga stadin yaŋ
khoŋgunni khoa ŧhelba stante, chilmag taŋ stallcag gyabste sadin. 33Yaŋ zhag
sumpe zhagga yaŋskyar sontea laŋin."

34 Innaŋ lobtụgsgunla khoŋŋi molkhangun caŋ hamago. Te spere tongun saŋwe
naŋŋa borpa khoŋgunla hago mathub.

Zhara ltsaŋkhanzhig phancugga dzads.

18:35 ne 43
35Tsoo Yeshu taŋ khoŋŋi lobtụgsgun, Yerikoe nyemoa lebin yod zane, zharazhig

lammi thama ltsaŋin dugste yodpin. 36Tekane mitshogs chen yodkhanbo tshorte
khoe khoŋgunla ci innog zerte tịs? 37Khoŋgunni zers, "Natsaredpa Yeshu skyodin

u18:20 biŋte chakhanni speche 20:12 ne 16

innog." 38Tene khoe kuco taŋin zers, "Yeshu, gyalpo Dabiddi purgyud ŋeka snyiŋrje
dzad."

39Sŋunla chakhangunni khoa khaskyeste cubcod zers, innaŋ khoe maŋŋa kuco
taŋste zers, "Gyalpo Dabiddi purgyud, ŋeka snyiŋrje dzaddaŋ."

40Yeshu sụŋŋa dzadte zharabo khoŋŋi dunla khyoŋcesla mols. Kho Yeshui
dunla lebbacig, khoŋŋi khoa tịa dzads, 41 "Ŋe khyoraŋŋi phia ci co."
Khoe zers, "Tsoole, ŋaa yaŋskyar thoŋ cugga dzad."
42Yeshui khoa mols, "Thoŋcessi khyudpo len, khyoraŋŋi tadpe khyoraŋ

phancugste in." 43Tennamalla khoa thoŋthub, Konchogga stodpa phulin Yeshua
dạŋste soŋ. Mitshaŋme tebo thoŋŋacig khoŋgunniaŋ Konchogga stodpa phuls.

Zakkaes ŧhalnenkhanni skor.

19:1 ne 10

19 1Tsoo Yeshu Yeriko dọŋkhyer gyudte skyod zane, 2 teru ŧhalnenkhanni
sponbo zakkaes zerkhan mi chugpozhig yodpin. 3Khoa Yeshu jalcessi

dodpa yodpin, innaŋ mitshogs taŋ khoe gobo chuŋun yodcespoe Yeshu jal
manyan. 4Kho sŋunla baŋtaŋste Yeshua ltacesla khoŋ skyodcescanni lammika
yodkhanni sikamorri lcaŋmeka dzags.

5Yeshu te nasseka lebbacig, kenla zigste khoa mols, "Zakkaes, yogga gyogspa
babste yoŋ. Diriŋ ŋaa khyoraŋŋi khaŋpa dạŋsa duggos." 6Tene kho gyogspa
babste, ma thadpo nyampo Yeshua khoraŋŋi khaŋpa gasus zhus. 7Teru yodkhanni
mitshaŋme tebo thoŋte bagaboge shadin zers, "Khoŋ mi sdigcan nyampo zhugssa
skyod."

8Zakkaes laŋste Tsooa zers, "Tsoole zigssaŋ ŋaa yodkhanni nor phedpo ŋe
nyalbacangunla taŋin yaŋ kaltes ŋe suzhigga gobskorte pene lente yodna, teboe
zhildab ŋe logste taŋin."

9Yeshui khoa mols, "Diriŋ i khaŋpe naŋŋa tharpa lebste in ciazerna khoaŋ
Abrahammi purgyud innog. 10Mirigssibu storkhangun tsalces taŋ skyobcesla
yoŋste in."

Yogpo rcui ruŋs.

19:11 ne 27
11Migunni nyanin yod zane, Tsoo Yeshui khoŋgunla ruŋsshig shadda dzads

ciazerna khoŋ Yerushalem gyalse nyemoa yodpin yaŋ migunni Konchoggi
gyalsịd tenna zane sŋonces innog sammadpin. 12Khoŋŋi mols, "Skuŧhagzhig yul
thagriŋzhigga gyalpoe Kosa lente logste yoŋcesla soŋ. 13Kho che saŋ sŋunla
khoraŋŋi yogpo rcu bodte, khoŋ rerea lzawa summi lachaa dạndẹ pene taŋste zers,
'Ŋa logste yoŋyoŋ tshagpa i peneboa tshoŋlen cos'. 14 Innaŋ te yulli mitshaŋme
khoa naphrad cospa, khoe stiŋraŋne mi khacig, 'I mibo ŋazhe gyalpo coala
ŋazhagun thadda merag zerrala kals'."

15 "Innaŋ kho gyalpo gyurte logte yoŋs. Tene tshoŋ taŋste tsam khye thobtog

ltacesla khoe pene taŋskhanni yogpogun bods. 16Yogpo taŋpo yoŋste zers,
'Sponbole, nyeraŋŋi pene taŋkhanboe rculdabpo ŋaa jor'."

17 "Sponboe khoa zers, 'Gyalla cos, yogpo zaŋpo, khyoraŋ nyuŋunzhiggi naŋŋa
idshescan luspa, khyoraŋŋa ŋe gyalsa rcuika waŋcha taŋŋad'."

18 "Yogpo nyispabo yoŋste zers, 'Sponbole, nyeraŋŋi pene taŋkhanboe
sŋ̣aldabpo ŋaa jor'."

19 "Sponboe khoa zers, 'Khyoraŋŋa gyalsa sŋ̣eka waŋcha taŋŋad'."
20 "Tene yogpo sumpa yoŋste zers, 'Sponbo, nyeraŋŋi pene ŋe lagphissi naŋŋa

tumste vaste borpin, ta logste nams. 21Ŋa nyeraŋŋa jigs ciazerna nyeraŋ sponbo
snyiŋrje medkhan, mataŋŋa lenkhan taŋ matabkhanni kane rŋakhan innog'."

22 "Sponboe khoa zers, 'Yogpo ŋanpa, khyoraŋŋi zerkhangun gyudte ŋe
khyoraŋŋa ŧhimscadin. Ŋa snyiŋrje medkhan yaŋ ŋa mataŋŋa lenkhan taŋ
matabkhanni kane rŋakhan inkhanbo gyusyodteaŋ, 23 khyoraŋŋi ŋe penebo
muldzodkhaŋŋi naŋŋa ciphia mataŋspin? Kaltes taŋspinna, ŋa yoŋste pharnyampo
ŋari pene lente yoddọ'."

24 "Tene sponboe teka laŋste yodkhangunla zers, 'Khoe kane penebo lente
rculdab jorkhanboa toŋ'."

25 "Khoŋgunni zers, 'Sponbo, khoe lagga rculdab maŋŋa pene yodte innog'."
26 "Sponboe lantaŋs, 'Ona, taŋskhanbo gyalla coste kolkhangunla maŋŋa taŋin,

innaŋ makolkhangunni kane nyuŋun yodkhanboaŋ khyerin. 27Ta ŋaa gyalpo gyurte
khoŋgunnika waŋsụl mathadkhanni ŋe dạogun ŋe dunla khyoŋste sod'."

Yeshua gyalpoe tshulla gasus zhus.

19:28 ne 40
28Tegun mol tsharracig Tsoo Yeshu lobtụgsgunni sŋunsŋunla Yerushalemma

skyod. 29Khoŋ oliwwi rikav yodkhan Bedphage taŋ Bedthani dọŋsebgunla lebkyis
yoddacig, Yeshui khoŋraŋŋi lobtụgs nyis sŋunla lamcugga dzadte, 30mols, "A
dọŋsebbi naŋŋa soŋ, teru lebbacig, suaŋ mazhonkhanni buŋsarzhig tagste
thoŋcen, tebo ŧolte iru khyoŋ. 31Kaltes suzhiggi, 'Khyozhe buŋsarbo ciphia ŧollad'
zerna, 'Tsooa ghosdom dug' zer."

32Sŋunla kalkhanni lobtụgsgun soŋte Yeshui molkhan naŋzhin thoŋ. 33Buŋsarbo
ŧol zane teboe dagpogunni khoŋgunla tịs, "Buŋsarbo ciphia ŧollad?"

34Khoŋgunni lantaŋs, "Tsooa ghosdom dug." 35Tene khoŋgunni buŋsarbo Yeshu
yodsa khyoŋste khoŋraŋgunni Kos teboa stads yaŋ Yeshu teboeka skyons.

36Yeshu skyod zane, migunni raŋraŋŋi Kos khoŋ skyodse lammika tiŋs. 37Khoŋ
oliwwi rine thurla chakhanni lammi nasse nyemoa lebbacig, khoŋŋa dạŋste
yoŋkhan tshaŋme, khoŋŋi halasshessi dzadpagun thoŋ pasaŋ gamo nyampo
Konchogga stodpa phulces gozugste zers,

38 " 'Tsoo Konchoggi waŋche naŋŋa

v19:29 i riboika oliwwi lcaŋma maŋpo skyeste yodpa iboa oliwwi ri zerradpin.

Skyodkhanni gyalpo cinlabscan.w'
Namkhe naŋŋa zhide taŋ namkhe thoshogga
Zhugskhanni Konchogga spal khyoŋin."

39Te mitshogssi tọne pharushipa khaciggi Yeshua zers, "Lobbonle, nyeraŋŋi
lobtụgsgunla khaskyea dzadte tezug zercesne ghagga dzaddaŋ."

40Khoŋŋi lansals, "Ŋe khyozhaa zerrad, kaltes khoŋgun cubcadna, i rdoagunni
kuco taŋte stodpa phulin."

Yeshu Yerushalempagunni phia ŋua dzads.

19:41 ne 44
41Yerushalem gyalse nyemo lebbacig gyalsaa zigste Tsoo Yeshu shumsa

dzads 42 yaŋ khoŋŋi mols, "Kaltes khyozhaa Yerushalempagunni diriŋŋi zhagga
zhide thobcessi lambo shespinna, khyozhaa thobte yoddọ innaŋ dagsa tebo
khyozhagunni migne vaste borte innog. 43Khyozhagunnika te zhagpo lebin nam
khyozhe dạogunni khyozhe gyalsa kyirskorte stsigpa stsigste chogs tshaŋmane
khyozheka spuŋgol coin. 44Gyalsabo ŧhestor coste migun sadte medkhan coin.
Rdoa ciggaŋ ciggika stsagste milus ciazerna Konchog khyozhaa skyobba
yoŋkhanni tuspo khyozhagunni ŋo mashes.

Tshoŋpagun chodkhaŋŋi naŋne phiŋŋa dzads.

19:45 ne 48
45Tene Tsoo Yeshu chodkhaŋŋa skyodte sọgchodla phulcessi semscan

tsoŋkhangun phiŋces gozug dzads. 46Yeshui khoŋgunla mols, "Dampe suŋrabssi
naŋŋa Konchoggi molla dzadte dug, 'Ŋe khaŋpaa moslam zhusse khaŋpa zerin,x'
innaŋ 'Khyozhagunni ibo cagpagunni bo coste dug.y' "

47Zhagtaŋ khoŋŋi chodkhaŋŋi naŋŋa labzha salla dzaddadpin. Lama uskyoŋgun,
chosŧhimsla khaspagun taŋ yul mii uskyoŋgunni khoŋ sadcessi thabs tsalces
gozug. 48 Innaŋ khoŋgunla skabs mathob ciazerna Yeshui labzha chuŋunzhiggaŋ
bud macugga nyancesla mitshaŋmaa thaddadpin.

Yeshui waŋcha gyabgal.

20:1 ne 8

20 1Zhagshig Tsoo Yeshui migunla chodkhaŋŋi naŋŋa labzha salin gamoe
nastshul shadda dzadin yod zane, lama uskyoŋgun, chosŧhimsla khaspagun

taŋ Yahudape uskyoŋgun khoŋ yodsa yoŋste 2 tịs, "Ŋazhaa shoddaŋ, ka waŋcha
nyampo khyoraŋŋi igun coad yaŋ khyoraŋŋa i waŋcha sui taŋs?"

3Yeshui khoŋgunla mols, "Ŋeaŋ khyozhagunla tịwazhig tịin, shoddaŋ,
4Yohananla ŧhussalcessi waŋcha Konchoggi chogsne thobte innogga ya mi
chogsne?"

w19:38 suŋgurri speche 118:26
x19:46 yeshaye speche 56:7
y19:46 yeremyi speche 7:11

5Khoŋgunni khoraŋgunni tọa spera taŋste zers, "Kaltes Konchoggi chogsne

innog zerna khoe ŋadaŋŋa, khyozhe khoeka idshes cia macospin zerin. 6 Innaŋ
kaltes mii chogsne innog zerna, mitshaŋme ŋadaŋŋa rdoa gyabste sadin ciazerna
khoŋgunni Yohanan luŋstonpa inkhanboa tadpa coanog. 7Teboephia khoŋgunni
Yeshua lantaŋs, "Kane thobte in ŋazhaa gyusmed."

8Yeshui khoŋgunla mols, "Ŋeaŋ mishad, sui waŋche naŋŋa ŋe igun coad."

Tshaskhan ŋanpagunni ruŋs.

20:9 ne 19
9Tsoo Yeshui migunla i ruŋspo shadda dzads, "Mizhiggi khoraŋŋi zhiŋŋa rgun

tsugste zhan zhiŋbadpagunla shasla taŋs yaŋ lo khacig khoraŋ zhanyulzhigga
dugga soŋ. 10Stonthoggi tusla shiŋtoggi skalla lennala khoe khoraŋŋi yogpozhig
shasla taŋkhangunnika lamcugs. Innaŋ khoŋgunni yogpoboa rduŋste, kho
lagstoŋŋa logste lamcugs. 11Zhiŋŋi dagpoe zhanyaŋ yogpozhig lamcugs, innaŋ
khoŋgunni khoaŋ rduŋs yaŋ ŧhelba stante lagstoŋŋa logste lamcugs. 12Khoe
yogpo sumpabo lamcugspa khoŋgunni khoa rduŋste makhaa phiŋste philogga
phaŋstaŋs."

13 "Tene rguntshassi dagpoe sam, 'Ŋe ci cogos? Ŋe cespa cokhanni butsha
lamcugna khoa stsiwa co micoahe'."

14 "Innaŋ shaspagunni butsha thoŋŋacig, khoŋgunni cig taŋ cigga zers, 'I zhiŋ
norskalla thobcescanbo yoŋŋala. Yoŋshig, kho sadin tene khoe norskalbo ŋadaŋŋa
thobin.' 15Teboephia khoŋgunni kho rguntshasne philogga phiŋste sads."
Yeshui tịa dzads, "Tene khoŋgunla rguntshassi dagpoe ci coin? 16Kho yoŋste,

shaspagun sadin, yaŋ rguntshaspo zhan zhiŋbadpa rigga shasla taŋin."
Migunni te ruŋspo tshorracig zers, "Tetsogs ŋanpa mane macuŋshig."
17 Innaŋ khoŋŋi khoŋgunla zigste mols, "Tene dampe suŋrabssi naŋŋa i

Griiskhanboe tontagpo ci innog,
Ka rdoabo khaŋpa stsigkhangunni phanmithogs thes,
Tenna rdoabo khaŋpe ŧurdoabo gyur
Kabo tshaŋmesaŋ khagcan rdoabo innogz.

18Te rdoeka ghaggyabkhan tshaŋma tumpatumpe naŋŋa chagin, innaŋ te rdoabo
khoŋgunnika budna, khoŋgun medkhan chen."

19Chosŧhimsla khaspagun taŋ lama uskyoŋgunni tennamalla Yeshu zumcessi
dodpa yodpin, ciazerna te ruŋspo khoŋgunni gyabgalla shadte inkhanbo hago.
Innaŋ khoŋgun migunla jigs.

Rommi gyalpoa ŧhalshalces.

20:20 ne 26
20Khoŋgunni mi ŧaŋpo inzun taŋste Tsoo Yeshuika naŋstag borra jasusgun kals.

Khoŋgunni Yeshui molkhanni spere naŋŋa khoŋ khadcugste Rommi kalonni lagga
stadcessi dodpa coadpin. 21 Jasusgunni Yeshua tịs, "Lobbonle, nyeraŋŋi molkhan

z20:17 suŋgurri speche 118:22

taŋ labzha salkhanbo ŧaŋpo yaŋ mi naŋŋa yaphes madzadda ŧaŋpo nyampo
Konchoggi lammika dụlces labba dzadkhanbo ŋazhaa gyusyod. 22Molla dzaddaŋ,
Rommi gyalpoa ŧhal shalcespo ospa innogga ya manog?"

23Yeshui khoŋgunni cusŋan khyente, khoŋgunla mols 24 "Rompe mulli penezhig
ŋaa stonnaŋ. I peneka yodkhanni par taŋ miŋ sui innog?"
Khoŋgunni lantaŋs, "Rommi gyalpoe."
25Khoŋŋi khoŋgunla mols, "Gyalpoe inkhanbo gyalpoa toŋ yaŋ Konchoggi

inkhanbo Konchogga phul."
26Migunni dunla khoŋŋi molkhanbo gyudte Yeshu khadcug manyan yaŋ khoŋŋi

lansalkhanboa halaste khoŋgun handạŋ soŋ.

Sontea laŋcessi skorla tịwa.

20:27 ne 40
27Tene shikhangun sontea laŋŋa manog zerkhanni saddukipa khacig Tsoo

Yeshu yodsa tịwazhig tịala yoŋs, 28 khoŋgunni zers, "Lobbonle Mozessi ŋadaŋgunla
ŧhimsshig salla dzadte dug, 'Kaltes butshazhig tụgu medpa shina, aco ya noe khoe
mirgyud lusshessi phia shikhanni nama nyampo bagston coste tụgu jorcug gos.''
29Ta acono rdun yodpin, taŋpoboe nama cos yaŋ tụgu medpa shi., 30 tenna tsogs
nyispa 31 taŋ sumpabo matshad rdunkoe tenna bumo nyampo nama cos innaŋ tụgu
medpa shi, 32 yaŋ stiŋjugga bumoboaŋ shi. 33Bumoboe khoŋ rdunko nyampo nama
cospa, shikhangun sontea laŋŋi tusla kho khoŋgunni naŋne sui nama gyurin?"

34Yeshui lansals, "I jigstenni migunni bagma coanog. 35 Innaŋ yoŋcescanni
tussi naŋŋa shikhangunni tọne sontea laŋcessi ospa yodkhangunni nama mico
ya bagma mitaŋ, 36 yaŋ khoŋgun yaŋskyar mane mishi ciazerna khoŋgun namkhe
phonya tsogs innog. Shikhangunni tọne sontea laŋŋa dzad pasaŋ khoŋgun
Konchoggi tụgugun innog.

37Burtse lcaŋma mea barkhanni skorla dịa dzadkhanboe naŋŋa Mozessiaŋ
shikhangun sontea laŋŋa dzadcespo stannanog, ciazerna khoe Tsoo Konchogga
Abrahammi Konchog, Isakgi Konchog taŋ Yakobbi Konchoga zers.' 38Teboe
khoŋ ni shikhangunni Konchog manpa, sonpogunni Konchog zhugste inkhanbo
stannanog, ciazerna khoŋ tshaŋma Konchoggi dunla sontea innog."

39Chosŧhimsla khaspe mi khaciggi khoŋŋa zers, "Lobbonle, nyeraŋŋi lan gyalla
sals." 40Tene pharla suzhiggiaŋ khoŋŋa tịwa tịcessi hampa macos.

Gyalpo Dabiddi sạs su in.

20:41 ne 44
41Tene Tsoo Yeshui khoŋgunla mols, "Konchoggi ldamma dzadkhanni Mashika,

gyalpo Dabiddi purgyud innog kazuggi zerranog. 42–43Suŋgurri speche naŋŋa
Dabiddi Griiste dug,

'Konchoggi ŋe Tsooa mols,
Ŋe khyoraŋŋi dạo tshaŋma,

a20:37 biŋte chakhanni speche 3:6

Khyoraŋŋi kaŋpe phosstag coco tshagpa,
Khyoraŋ ŋe lagpa yaspe ŧhissika dugb.'

44Kaltes Dabiddi Mashikaa 'Tsoo' zerradna, tene kazuggi Mashika khoe purgyud
innog?"

Chosŧhimsla khaspagunne shaŋ cos.

20:45 ne 47
45Mitshaŋma nyanin yod zane Tsoo Yeshui khoŋraŋŋi lobtụgsgunla mols,

46 "Chosŧhimsla khaspagunni kane shaŋ cos. Khoŋgun chossi Koslag thulcan
gonte dụllala, yaŋ ŧhomssi naŋŋa migunni kane stsiwa thobcesla thaddanog.
Dukhaŋŋi naŋŋa stsiwacanni nasseka yaŋ dọnni naŋŋa dạlgoa duggala thaddanog.
47Anemaraŋmogunla gobskorte khoŋŋi khaŋpagun khyerces, yaŋ migunla
stancessi phia moslam riŋmo zhudug. Teboe zhaste khoŋgunla chadpa sạntẹ
phogin.

Anemaraŋmoi bulldus.

21:1 ne 4

21 1Tsoo Yeshui chodkhaŋŋi naŋŋa yodtus mi chugpogunni bulldussi ghammi
naŋŋa khoraŋgunni bulldus phulin zigs. 2Khoŋŋi nyalbacan anemaraŋmo

zhiggi zaŋssi pene nyis phulkhanboaŋ zigs.
3Khoŋŋi mols, "Ŋe khyozhaa denba zerrad, zhan tshaŋme saŋ i anemaraŋmo

nyalbacanboe maŋŋa phuls, 4 ciazerna mitshaŋme khoraŋgunla maŋpo yodkhanni
naŋne nyuŋunzhig taŋs, innaŋ i anemaraŋmoboe nyalbacan inteaŋ kho sontea
lusshessi ghosdom yodkhan tshaŋma taŋs."

Thame tussi stagsgun.

21:5 ne 38
5Tsoo Yeshui lobtụgs khaciggi chodkhaŋ halasshes stsigste rincan rdoagun yaŋ

migunni Konchogga phulkhanni stagsgun nyampo ma ldemo coste yodkhanboe
skorla spera taŋin yod zane Yeshui khoŋgunla mols, 6 "Khyozhagunni ibo
thoŋdugga? Tetuspoaŋ lebin nam i rdoa ciggaŋ ciggika stsagste milus, tshaŋma
shigin."

7Khoŋgunni khoŋŋa tịs, "Lobbonle, tebo nam cuŋin, yaŋ tegun dạndạ dụbcessi
stags kazug rig yoŋin?"

8Yeshui lansals, "Suzhiggiaŋ khyozhaa gobskor taŋmicugcesla shaŋ cos,
ciazerna ŋe miŋ khurte 'Ŋa ldamma dzadkhanni Mashika in yaŋ tuspo nyemo dug'
zerkhan maŋpo yoŋcen. Khoŋgunni stiŋraŋne macha. 9Mag taŋ waŋsụlpa ŋolog
cocesgun tshorracig jigs majigs. Goma tegun cuŋgos innaŋ thame tus taruŋ mileb."
10Tene khoŋŋi khoŋgunla mols, "Gyalkhams cig taŋ ciggi yaŋ gyalsịd cig taŋ ciggi
gyabgalla mag taŋin. 11Nassa maŋpoe naŋŋa muge, saŋgul taŋ jarnad gun yoŋin,
yaŋ namkhe naŋŋa jigsnaŋcanni ltasgun taŋ ŧagpo stagsgun cuŋin."

b20:42­43 suŋgurri speche 110:1

12 "Innaŋ tegun cuŋŋi saŋ sŋunla ŋeka tadpa cocespoe khoŋgunni khyozhaa

zumste nags stanin, dukhaŋgunni naŋŋa khyerte tsonkhaŋŋa kagin yaŋ
ŧhimscaddala kalon taŋ gyalpo gunnika khyerin. 13Tetus khyozhaa, ŋaa su
inkhanboe spaŋpo khoŋgunla taŋcessi skabs thobin. 14 Innaŋ khoŋgunni dunla
khyozhaa noŋsmed kazuggi stanin samste sŋunla tsher matsher. 15Ciazerna ŋe
khyozhagunla tezug spera taŋ shesrabs taŋin, khyozhe dạo suzhiggaŋ teboa
gyabgal ya lan taŋ minyan. 16Phama, acono, nyen taŋ dzao gunniaŋ khyozhaa
ŋolog coste khyozha khacig sadcugin. 17Khyozhaa ŋeka tadpa cocespoe
mitshaŋme khyozhaa naphrad coin. 18 Jig majigshig khyozhagunni goi sạnyag
ciggaŋ medkhan chacugga midzad. 19Ŋe naŋŋa stanpo dugna khyozhaa
thamedpe mitshe thobin."

20 "Khyozhe, Yerushalemmi gyalsa magmigunni skorte thoŋŋacig, tebo medkhan
chacessi tus nyemo lebste inkhanbo shesgos. 21Tene yahude yuljoŋssi naŋŋa
dugkhangun rigunla shorgos, Yerushalemmi gyalse naŋŋa yodkhangun philogga
biŋgos, yaŋ philogga yodkhangun gyalse naŋŋa logste cha magos 22 ituspo ni
Konchoggi chadpe tus in, teboe dampe suŋrabssi naŋŋa Griiskhan tshaŋma
dụbin. 23Tetusla skyecesma taŋ tụgua pibi taŋkhanni amagunla tsamshiggi jigsnaŋ
manog, i nasse naŋŋa rdugŋal ŧagpo cuŋin, yaŋ i migunnika thugssọ ŧagpo babsin.
24 Ḍaoe magmigunni khoŋgun sadin yaŋ zhan gyalkhams tshaŋme naŋŋa tsonpa
coste khyerin, yaŋ Yahudapa mankhangunni Yerushalempagun waŋŋi yogga nante
borin nam tshagpa khoŋgunni tuspo tshaŋ mitshaŋ."

25 "Nyima, lzawa taŋ skarma gunni naŋŋa stagsgun thoŋin. Gyatshoe skad ŧagpo
taŋ chulbag chenmo laŋcespoe jigstennika gyalkhams tshaŋme migun jigste
cig naŋ cigga ci cuŋste innog zerte tịin. 26Konchoggi namkhe waŋgun sụgga
dzadkhanbo thoŋŋacig jigstennika ci cuŋin samste jigsnaŋŋi naŋŋa migun munin.
27Tene khoŋgunni mirigssibu waŋ taŋ zirrjid ŧagpo nyampo, sịnnika zhonte yoŋŋa
thoŋin. 28Tegun cuŋŋa thoŋŋacig, laŋste go stogste kenla ltos ciazerna khyozhe
tharpa nyemo lebste innog.

29Tene Yeshui khoŋgunla i ruŋspo shadda dzads, "Phig khazassi lcaŋma taŋ
lcaŋma tshaŋma ltos. 30Tegunla loma biŋŋacig, khyozhaa yar nyemo lebkhanbo
shessanog. 31Tenna tsogsla khyozhagunni te stagsgun thoŋŋacig, khyozhe
Konchoggi gyalsịd nyemoa lebste yodkhanbo shesin. 32Ŋe khyozhaa denba
zerrad, i Mirabspo medkhan che saŋ sŋunla te tshaŋma cuŋin. 33Namkhaa taŋ
jigsten nyisko medkhan chen, innaŋ ŋe zerkhangun medkhan mane micha."

34 Ḍon taŋces taŋ rarosshes taŋ i mitshee tsherkhagunni khyozhagunni
sems Konchogne thagriŋŋa mikhyercesla shaŋ cos. Tezug macona, te zhagpo
lebste hunmedla khyozhagun khadin, 35 te zhagpo jigstennika mitshe phudkhan
tshaŋmeka babsin. 36Tusgyun shaŋ coste dug yaŋ i cuŋcescanni naslug
tshaŋmane tharces taŋ mirigssibui dunla jigs majigssa laŋste dug thubcesla
moslam zhus."

37Yeshui zhagtaŋ chodkhaŋŋa labzha salla dzads yaŋ phitog biŋte oliwwi ri

zersse nassa skyodte tshanla zhugssa dzaddadpin. 38Yaŋ mitshogs zhagtaŋ ma
ŋamone khoŋŋi labzha nyannala chodkhaŋŋa yoŋŋadpin.

Karyodpa yude ŋolog cos.

22:1 ne 6

22 1Ta skyur medkhanni tagi tuschen kaboa pesaggi tuschen zerrad nyemo
yodpin, 2 lama uskyoŋgun taŋ chosŧhimsla khaspagunni saŋwe thogne

Yeshu sadcessi thabs tsals ciazerna mitshogssi teboa gyabgal coanog samte
khoŋgun jigssadpin.

3Tene lobtụgs rcugnyissi naŋne cig, karyodpa zerkhanni yude naŋŋa shetan
zhugs, 4 yaŋ kho lama uskyoŋgun taŋ chodkhaŋ sụŋkhanni magmi uskyoŋgun
yodsa soŋte Yeshua ŋolog coste kazuggi khoŋgunni lagga stadin zerte dạbs
cos. 5Khoŋgun masạntẹ thadte khoa pene taŋcesla khachams. 6Khoaŋ teboa
khachamste mitshogs med zane Yeshu khoŋgunni lagga stadcessi skabs tsalces
gozug.

Stiŋjuggi dontaŋ nams.

22:7 ne 30
7Tene skyur medkhanni tagi tuschen leb, te zhagga pesaggi lugubo sọgchodla

phulladpin, 8Tsoo Yeshui Piŧar taŋ Yohanan lamcugga dzadin mols, "Soŋte
ŋadaŋgun zacesla pesaggi dontaŋ dạldịg cos."

9Khoŋgunni Yeshua tịs, "Ŋazhe pesaggi dontaŋ karu dạldịg cole.
10Yeshui khoŋgunla mols, "Gyalse naŋŋa zhugs zane, teru chukar khurkhanni

mizhig khyozhagunla thugcen, khoe stiŋraŋne soŋ. Kho zhugste chase khaŋpe
11 khaŋdagpoa zer 'Lobbonni tịarag, "Ḍonpo zhugse naŋbo kane yod, teru ŋe
ŋaraŋŋi lobtụgsgun nyampo pesaggi dontaŋ zen?" 12Khoe khyozhaa staŋthogga
dạldịg coskhanni naŋ chenmozhig stancen, teru dontaŋŋi dạl cos." 13Tene khoŋgun
soŋ yaŋ citshaŋma Yeshui molkhan naŋzhin thoŋ. Khoŋgunni teru pesaggi dontaŋŋi
dạldịg cos.

14Tustshod lebbacig Yeshu khoŋraŋŋi skutshabsgun nyampo cogtseka stente
zhugs 15 yaŋ khoŋŋi skutshabsgunla mols, "Ŋa rdugŋal nyuŋŋi saŋ sŋunla i pesaggi
dontaŋ khyozhaa nyampo dugste zacessi dodpa chenmo yodpin, 16 ciazerna ŋe
khyozhagunla zerrad, ŋe ibo yaŋskyar mane miza namtshogpa iboe tontagpo
Konchoggi gyalsịddi naŋŋa dạndạ midụb."

17Tene Yeshui donskyogpo namste Konchogga thugrjeche zhus yaŋ khoŋgunla
mols, "Ibo lente khyozharaŋgunni naŋŋa gos. 18Ŋe khyozhaa zerrad, i rgunchaŋbo
ŋe yaŋskyar mithuŋ namtshogpa Konchoggi gyalsịd mileb."

19Tene donkyir namste Konchogga thugrjeche zhus yaŋ cagga dzadte
lobtụgsgunla sals yaŋ mols, "Ibo khyozhagunni phia taŋskhanni ŋe zugspo in. Ŋa
idtu cocesla ibo cos."

20Tenna tsogsla kharji stiŋne yaŋskyar rgunchaŋŋi donskyogpo nams yaŋ mols,

"I korebo Konchog taŋ khoŋŋi migunni parla ŋe ŧhag nyampo coskhanni chaddon
soma in. 21 Innaŋ ltos, ŋa dạoe lagga stadkhanni lagpa i cogtseka ŋa nyampo
dug. 22Thagcadda dzadkhan naŋzhin mirigssibu shigos, innaŋ kho dạoe lagga
stadkhanni miboa tsamshiggi jigspa miyoŋ." 23Tebo sui coin zerte lobtụgsgunni
khoraŋ cig taŋ cigga tịces gozug.

24Tene lobtụgsgunni naŋŋa khoraŋgunni tọne ŧagshog su in zerin zerzer soŋ.
25Yeshui khoŋgunla mols, "Yahudapa mankhanni gyalpogunni migunnika snyiŋrje
medpa waŋsụllanog, yaŋ migunnika waŋcha yodkhangunni khoraŋgunla 'Migunla
phanthogs taŋkhan' zerranog. 26Khyozhe naŋŋa tetsogs yoŋ magos. Khyozhe tọne
ŧagpo inkhanbo chuŋshog gyurgos yaŋ waŋsụlkhanbo zhabstog zhukhan gyurgos.
27Cogtseka zanzala dugkhanbo chea innogga ya zhabshi zhukhanbo? Cogtseka
zanzala dugkhanbo michea? Innaŋ ŋe zhabshi zhukhanni tshulla khyozhagunni
tọa mitshe phuddad."

28 "Ŋa kagspo thoŋŋi tusla khyozhaa ŋa nyampo dugkhangun innog. 29Kazug ŋe
yabbi ŋaa gyalsịdzhig waŋsụlla sals tenna tsogs ŋeaŋ khyozhagunla gyalsịdzhig
waŋsụlla taŋin. 30Khyozha ŋe gyalsịddi naŋŋa ŋa nyampo ŋe cogtse kane zen,
thuŋin yaŋ Israelli sde rcugnyissika waŋsụlcesla ŧhissika dugin."

Piŧarri Yeshu ŋo misheszun gyabcespo Yeshui luŋstan dzads.

22:31 ne 38
31Tsooe Yeshui mols, "Shimon, Shimon, khyozhagun tshodlte naŋŋa ŧo sigga

tsogsla sigcugcesla shetanni Konchogga zhuwa phuls. 32 Innaŋ khyoraŋŋi tadpa
miphaŋces yaŋ gyodpa coste yaŋskyar ŋeka tadpa coacig, khyoraŋŋi spungunla
spospa taŋcesla moslam zhuspin."

33Piŧarri lantaŋs, "Tsoo, ŋa nyeraŋ nyampo tsonla chaces matshad shiceslaŋ
dạldịg in."

34Yeshui Piŧarla mols, "Ŋe khyoraŋŋa zerrad, diriŋ capoe caskad taŋŋi saŋ
sŋunla khyoraŋŋi ŋaa lan sum misheszun taŋin."

35Tene Yeshui khoŋgunla mols, "Ŋe khyozhaa khomags, jola taŋ pabu medpa
kal zane khyozhagunla ghosdomgun dạndạ masoŋŋa?" Khoŋgunni zers, "Ḍandạ
soŋle."

36 "Innaŋ khomags yodkhangunni tebo khurgos tenna tsogsla jolaŋ. Rai
medkhangunni raŋŋi Kos tsoŋste rai nyogos. 37Ŋe khyozhaa zerrad, dampe
suŋrabssi naŋŋa 'Kho ŧhims cagkhangunni tọa stsiinc' Griiskhanbo ŋe naŋŋa
dụbgos. Tantan ŋe skorla te Griiskhanbo dụbin innog."

38Khoŋgunni zers, "Tsoole, ŋazhe lagga rai nyis yod."
Yeshui mols, "Rai skorla maŋpo zers, ta dọg."

c22:37 yeshaye speche 53:12

DRAFT 26 December 2018 Copyright © Wycliffe



Luka 22 57

Yeshui oliwwi rika moslam zhua dzads.

22:39 ne 46
39Tsoo Yeshu lobs naŋzhin gyalsane philogga biŋste oliwwi rika skyods yaŋ

khoŋŋi lobtụgsgun khoŋŋi stiŋraŋne soŋ. 40Te nasseka lebbacig khoŋŋi khoŋgunla
mols, "Khyozhaa sdigpe naŋŋa migyelcessi phia moslam zhus."

41Tene rdoa phaŋste lebtshad zamshig khoŋgunne thagriŋŋa skyodte pigdoŋ
tsugste moslam zhus, 42 "Yable kaltes nyeraŋ thugsthadna i rdugŋalli korebo ŋe
kane thenna dzad, innaŋ ŋe dodpa naŋzhin manpa, nyeraŋŋi thuggoŋs naŋzhin
coa dzad." 43Tene namkhane phonyazhig skyodte khoŋŋa stobs cugga dzads.
44Rdugŋal sạntẹ naŋŋa snyiŋŋi thilne moslam zhua dzads, yaŋ khoŋŋi zhaldoŋne
biŋkhanni mulchu ŧhaggi thigspa tsogsla seka bud.

45Moslam zhu tsharracig, khoŋ zhaŋste lobtụgsgun yodsa logste skyods.
Khoŋgun nyidla soŋte zigs, tsherkhe zhaste khoŋgun sạnte ŋalte yodpin. 46Khoŋŋi
khoŋgunla tịa dzads, "Khyozhaa cia nyidlogste in. Loŋshig, khyozhaa sdigpe naŋŋa
migyelcessi phia moslam zhus."

Yeshu zums.

22:47 ne 53
47Tsoo Yeshui zhalta salin yod zane lobtụgs rcugnyispoe naŋne cig, Yuda

zerkhanboe mitshogsla go coste Yeshua pug taŋŋala khoŋ yodsa yoŋs. 48 Innaŋ
Yeshui khoa mols, "Yuda, khyoraŋŋi pug taŋste mirigssibua ŋolog coadaa?"

49Khoŋŋi lobtụgsgunni cuŋcescanbo thoŋŋacig khoŋgunni zers, "Tsoole, ŋazhe
rai gyabba?" 50Yaŋ khoŋ cigciggi lama chenmoe yogpoa rai gyabste khoe namcog
yaspa cadtaŋs.

51 Innaŋ Yeshui mols, "Ta dọg, itsogs maco" yaŋ te miboe namcogpoa chag
stseste phancugga dzads.

52Tene Yeshui lama uskyoŋ, chodkhaŋ sụŋkhanni magmi uskyoŋ taŋ Yahudape
uskyoŋ khoŋ zumma yoŋkhangunla mols, "Rai taŋ berka khurte ŋa zumma yoŋste
ci ŋa cagpa innogga? 53Chodkhaŋŋi naŋŋa zhagtaŋ ŋe labzha taŋ zane khyozhe
ŋa cia mazumspin?, innaŋ ibo ni khyozhagunni tustshod, mundịggi waŋsụlli tus
innog."

Piŧarri Yeshu misheszun taŋs.

22:54 ne 65
54Tene chodkhaŋ sụŋkhangunni khoŋ zumste, lama chenmoe phodạŋŋa khyers

yaŋ Piŧar thagriŋzhigne khoŋŋi gyabne soŋ. 55Khoŋgunni phodạŋŋi gyaŋskorri
zhuŋŋa mea taŋste teboa khorte dugs, Piŧarraŋ khoŋgun nyampo dugs. 56Tene
yogmozhiggi Piŧar mea dugste thoŋpa khoa zhibca coste ltas yaŋ zers, "I miboaŋ
Yeshu nyampo dugpin."

57 Innaŋ Piŧarri zun taŋste zers, "Bumo, ŋe kho shessamed."

58Tsapig stiŋne yaŋ mizhiggi kho thoŋte zers, "Khyoraŋŋaŋ khoŋgunni tọpa cig

innog."
Piŧarri khoa zers, "Dzao, ŋaa man."
59Chutshod cig dzod ciggi stiŋne zhan mizhiggi zers, "Tantan i miboaŋ khoe

tọpagunni naŋne cig innog ciazerna kho Galillipa innog."
60 Innaŋ Piŧarri lantaŋs, "Khyoraŋŋi ci zerte in ŋa hagoa merag." Khoe tebo zerin

yod zane, capoe caskad taŋs.
61Tsooe gyurte Piŧarla zigs. Tene Piŧarla Tsooe, "Capoe caskad taŋŋi saŋ sŋunla

khyoraŋŋi ŋaa lan sum misheszun taŋin" molkhanbo idtu yoŋs, 62 yaŋ kho philogga
soŋte masạntẹ ŋus.

63Yeshu sụŋkhangunni khoŋŋa tshig taŋin rduŋces gozug. 64Khoŋgunni khoŋŋi
mig lagphis nyampo kabs yaŋ ldabste zers, "Luŋstan sallaŋ khyoraŋŋa rduŋkhanbo
su innog?" 65Yaŋ spera stsogpo maŋpo zerte khoŋŋa ŧhelba stans.

Yeshu Yahudape tshogsdui naŋŋa khyers.

22:66 ne 71
66 namlaŋssacig Yahudape uskyoŋgun, lama uskyoŋgun taŋ chosŧhimsla

khaspagunni tshogsdu tshogste Tsoo Yeshu khoŋgunni dunla khyoŋcugs.
67Khoŋgunni zers, "Ŋazhaa shoddaŋ, khyoraŋ ldamma dzadkhanni Mashikaa
inna?"
Khoŋŋi lansals, "Kaltes ŋe khyozhaa zerna khyozhaa den mishes, 68 yaŋ

kaltes ŋe tịwazhig tịna khyozhe lan mitaŋ. 69 Innaŋ tanepharla mirigssibu kunwaŋ
Konchoggi chag yaspe ŧhissika dugin."

70Khoŋ tshaŋme zers, "Khyoraŋ Konchoggi sạs inna?" Khoŋŋi lansals "Khyozhe
zerkhanbo ŋa in."

71Tene khoŋgunni zers, "Ŋadaŋŋa i saŋ maŋŋa spaŋpo ci gosin? Khoe
zerkhanbo ŋadaŋgunni tshor."

Yeshu kalon Pilatuika khyers.

23:1 ne 7

23 1Tene Yahudape tshogsdui thusmi gaŋpo laŋste Tsoo Yeshu Rompe kalon
Pilatuika khyers. 2Khoŋgunni Yeshua skyon kalin zers, "I miboe migunla

Rommi gyalpoa ŋolog cocugste ŧhal mashal yaŋ khoraŋ Konchoggi ldamma
dzadkhanni Mashika, gyalpo in zerdug."

3Tene kalon Pilatui Yeshua tịs, "Khyoraŋ Yahudape gyalpo inna?"
Khoŋŋi lansals, "In, nyeraŋŋi zerkhanbo in."
4 Innaŋ Pilatui lama uskyoŋgun taŋ mitshogsgunla zers, "Ŋaa i miboe naŋŋa

skyon caŋ thobba midug."
5Khoŋgunni utsug taŋste zers, "I miboe khoraŋŋi labzha gyudte yahude yuljoŋs

gaŋpoe migun ŧhugs shugs, Galillii yulne gozugste i tshagpa leb."

6Tebo tsharte Pilatui, kho Galillipa innogga zerte tịs. 7Khoŋ heroddi waŋŋi

yogga inkhanbo khoa gyus chacig khoe Yeshu herod yodsa kals, tetusla herod
Yerushalemmi naŋŋa yodpin.

Heroddi dunla Yeshu khyoŋs.

23:8 ne 12
8Herodla Tsoo Yeshua thugcessi skabs thobpa masạntẹ thad ciazerna khoa

khoŋŋi skorla tshorte tus maŋpozhigne pharla Yeshu jalte khoŋne ltasshig ltacessi
dodpa chenmo yodpin. 9Khoe Yeshua tịwa maŋpo tịs innaŋ khoŋŋi lan ciggaŋ
masals. 10Teka yodkhanni lama uskyoŋgun taŋ chosŧhimsla khaspagunni sọe
naŋŋa kuco taŋste khoŋŋa nyadgal kalin dugs. 11Herod taŋ khoe magmigunni
Yeshua ŧhelba stante habgod taŋs, tene khoŋŋa namzaa ŧagpo skonte Pilatu yodsa
logste kals. 12Te zhagga Pilatu taŋ herod dzao gyur, sŋunla khoŋ nyiska thunna
medpin.

Misad phuds yaŋ Yeshua shicessi chadpa phog.

23:13 ne 25
13Tene Pilatui lama uskyoŋgun, Yahudape uskyoŋgun taŋ migun bodte,

14 khoŋgunla zers, "Khyozhagunni i miboe migunla Rommi gyalpoa ŋolog
cocugkhanni nyadgal kalte ŋe dunla khyoŋs. Ŋe khyozhe dunla khoa stsarcod
taŋsteaŋ, khoe naŋŋa khyozhagunni kalkhanni skyon caŋ mathob." 15Heroddaŋ
caŋ skyon mathobba, ŋeka logste kalkhanbo khyozhe thoŋin innog, kho
sadgoshessi skyonzhig caŋ thobba midug. 16Tennaboephia khoa stallcag
gyabcugste phudin." 17 d

18Khoŋ tshaŋma cig soŋte kuco taŋin zers, "I mibo sadda khyer yaŋ Barabas
ŋazhe phia phudda dzad." 19 (Yerushalemmi gyalse naŋŋa Rommi waŋsụlpe ŋolog
coste mi sadcespoe Barabas tsonla kagste yodpin). 20Pilatua Yeshu phudcessi
dodpa yodpa yaŋskyar mitshogsla tịs, 21 innaŋ khoŋgunni maŋŋa kuco taŋin zers,
"Kho sḳyaŋshiŋŋa sḳyoŋ, sḳyaŋshiŋŋa sḳyoŋ."

22Pilatui lan sumpa khoŋgunla zers, "Ciphia, khoe ŧhimssi gyabgal ci costog.
Sadgoshessi skyonzhig khoe naŋŋa ŋaa caŋ mathob. Teboephia ŋe khoa stallcag
gyabcugste phudin."

23Khoŋ tshaŋme chadmedla skad chenmoe naŋŋa kho sḳyaŋshiŋŋa sḳyoŋ
zerte kuco taŋs, yaŋ khoŋgunni kuco taŋkhanbo ŧhaŋspo lus. 24Pilatui khoŋgunni
zerkhan naŋzhin cos. 25Ŋolog coste mi sadcespoe tsonla kagskhanni mi khoŋgunni
phud zerkhanbo phuds yaŋ khoŋgunni dodpa naŋzhin Yeshu sḳyaŋshiŋŋa
sḳyaŋcesla stads.

d23:17 sŋunme tussi rissi speche naŋŋa 23:17 Griiste medte innog. Innaŋ stiŋmagunni naŋŋa ibo
thudte innog tebo "I tuschenni skabsla tsonpagunni tọne cig phudtaŋcessi ŧhims yodpin."

Yeshu sḳyaŋshiŋŋika sḳyaŋs.

23:26 ne 43
26Tsoo Yeshu ŧhidte khyer zane magmigunni gamyulne yoŋkhanni Kirinpa

Shimon zums yaŋ sḳyaŋshiŋbo kalte Yeshui stiŋraŋne dụlcugs. 27Mitshogs
chenmozhig Yeshui gyabne yoŋs, khoŋgunni tọa Yeshui phia rdugpo coste
ŋuin yodkhanni bumogunnaŋ innog. 28Yeshui gyabba zigste khoŋgunla mols,
"Yerushalemmi bumogun ŋe phia maŋu, khyozharaŋ taŋ khyozhe tụgugunni
phia ŋus. 29Tuspo lebin, nam khyozhagunni zerin, 'Tụgu majorkhan, caŋkhogga
tụgu makhurkhan taŋ oma masterkhanni pibi, cinlabscan in.' 30Tetusla migunni
rigunla zerin, 'Ŋazhekaa dibshiggaŋ', yaŋ dạggunla ŋazhaa 'Kobshiggaŋe.'
31Kaltes lcaŋma ŋonpoa yod zane migunni izug cona, tene lcaŋma skamste stiŋne
khoŋgunni ci mico?"

32Ŧhims cagkhanni zhanmi nyissaŋ sadcesla Yeshu nyampo ŧhidte khyers.
33Goi ruspa zerkhanni nasseka lebbacig, magmigunni Yeshu sḳyaŋshiŋŋika
sḳyaŋs, khoŋ nyampo ŧhims cagkhanni mi nyiskoaŋ sḳyaŋshiŋŋika sḳyaŋs, cigpo
khoŋŋi yaspa yaŋ cigpo yomaa.

34Yeshui mols, "Yable, khoŋgunla shagspa sal ciazerna khoŋgunni ci coin
yodkhanbo mashessa coste innog." Magmigunni khoŋŋi namzaa gocesla gyan
gyabs.

35Migunni cuŋkhan tshaŋma lten dugs innaŋ uskyoŋgunni tshigs taŋin zers,
"Khoe zhanmagun skyobs, kaltes kho Konchoggi Mashika ldamma dzadkhanbo
inna khoraŋ skyobcuggaŋ." 36Yaŋ magmigunniaŋ tshigs taŋin khoŋŋi dunla yoŋste
khoŋŋa rgunchaŋ skyurmo taŋs 37 yaŋ zers, "Kaltes khyoraŋ Yahudape gyalpo
inna, raŋ skyobbaŋ." 38Khoŋŋi ui stagga "I mibo Yahudape gyalpo in" Griiste
yodpin.

39 Ṣkyaŋshiŋŋika sḳyaŋskhanni ŧhimscagkhan cigpoe khoŋŋa tshigs taŋste zers,
"Khyoraŋ ldamma dzadkhanni Mashika manna? Khyoraŋ taŋ ŋazhaa skyobbaŋ."

40Zhan cigpoe khoa khaskyeste zers, "Khoŋ tsogs khyoraŋŋa shicessi chadpa
phogteaŋ Konchoggi ŧhimscadla jigssa meragga? 41Ŋadaŋ nyiskoa ŋadaŋŋi las
ŋanpa cokhanni ospe chadpa phogte innog, innaŋ i miboe ŋanpa las caŋ coa
madzads. 42Tene khoe Yeshua zers, "Tsoole, nyeraŋ nyeraŋŋi gyalsịddi naŋŋa
skyoddacig, ŋa idtu borra dzad."

43Yeshui lansals, "Ŋe khyoraŋŋa denba zerrad, diriŋ khyoraŋ ŋa nyampo
namkhe naŋŋa lebin."

Tsoo Yeshu ŧoŋs.

23:44 ne 49
44 nyiŋguŋ zamshigne chutshod sumpa tshagpa yul gaŋpo mundịg soŋ. 45Nyime

od medkhan soŋ yaŋ chodkhaŋŋi yola gone jug tshogpa khagnyissi naŋŋa chad.

e23:30 Hoshayi speche 10:8

46Tene Yeshui skad chenmoe naŋŋa mols, "Kye yab, ŋe semsnyid nyeraŋŋi
chagga staddad" tezug mol tsharracig khoŋ ŧoŋs.

47Magmigye sponboe cuŋkhangun thoŋte Konchogga stodpa phulin zers, "I
mibo ŧaŋpo mizhig inkhanbo tantan innog." 48Teru sḳyaŋshiŋŋa sḳyaŋces stala
yoŋkhanni mitshaŋme cuŋkhan tshaŋma thoŋŋacig ŧaŋ rduŋtaŋin logste soŋ
49 innaŋ Galillii yulne Yeshui stiŋraŋne yoŋskhanni bumogun theste khoŋ sheskhan
tshaŋme thagriŋŋa dugste cuŋkhangun ltas.

Yeshui spur spurkhaŋŋi naŋŋa borra dzads.

23:50 ne 56
50Ta Yahudape tshogsdui thusmi Yoseb zerkhanni ŧaŋpo taŋ zaŋpo mizhig

yodpin, 51 khoŋgunni thabldiŋs taŋ lasgunla khoe khamachams. Kho yahude
dọŋkhyer Arimathapa, Konchoggi gyalsịd lebcesla sụŋste yodpin. 52Kho Pilatuika
soŋte Tsoo Yeshui spur khoa sal zerte zhuwa phuls. 53Spur sḳyaŋshiŋŋi kane
babste ras kuspoe naŋŋa tums yaŋ dạggi naŋŋa skoskhanni spurkhaŋ ro mane
maborkhanzhiggi naŋŋa khoŋŋi spurbo bors. 54Te zhagpo shabbaddi phia
dạlcoces yaŋ shabbaddi zhagpo gozug chakyis yodpin.

55Galillii yuljoŋsne Yeshu nyampo yoŋskhanni bumogun Yosebbi gyabgyabne
soŋ yaŋ Yeshui spur borra dzadkhanni spurkhaŋbo thoŋ. 56Tene khoŋgun khaŋpa
logste yoŋs yaŋ spurla skucessi phia tịzhimcanni mar taŋ marnag dạldịg cos.
Kaŧhims naŋzhin khoŋgun shabbaddi ŋaltshoe zhagga ŋaltshoste dugs.

Tsoo Yeshu sku sontea zhaŋs.

24:1 ne 12

24 1Zanyime zhagga ŋamo zaŋziŋne bumogun dạldịg coskhanni tịzhimcan
mar taŋ marnag khurte spurkhaŋŋi dunla lebbacig, 2 spurkhaŋŋa kabste

yodkhanni kharrdobo thente thoŋ. 3Khoŋgun spurkhaŋŋi naŋŋa zhugssacig Tsoo
Yeshui spur mathoŋ. 4Khoŋ hanpan soŋte i skorla samin yodtus hunmedla ma
ldaŋshan Koslag gonkhanni mi nyis khoŋgunni dunla zhaŋste zhugs.

5 sạntẹ jigspa bumogunni go ghuste saa ltas, innaŋ khoŋ nyiskoe khoŋgunla
mols, "Khyozhe shikhangunni tọa sonte cia tsallad? 6–7Khoŋ ika med, khoŋ
sontea zhaŋste in. Galillii yuljoŋssi naŋŋa yod zane khoŋŋi khyozhaa, 'Mirigssibu
sdigcangunni lagga stadte, sḳyaŋshiŋŋika sḳyaŋin yaŋ zhag sumpe zhagga sontea
laŋŋa dzadin' molkhanbo idtu cos"

8Tene khoŋgunla khoŋŋi molkhangun idtu yoŋs. 9Spurkhaŋne logste
lebbacig skutshabs cugshig taŋ zhan tshaŋmala cuŋkhan tshaŋma shads.
10Skutshabsgunla te lon khyoŋkhangun Miryam magdallama, Yoanna taŋ Yakobbi
ama Miryam taŋ khoŋŋi tọpa bumogun inpin. 11Te speragun tonmed tshorpa
khoŋgunni idshes macos. 12 Innaŋ Piŧar laŋste spurkhaŋŋa gyugste soŋ, ghuste
ltaspa spurraspo cigpo borte thoŋ. Tegun ci cuŋste in samin kho hanpan soŋte
khaŋpa logste soŋ.

DRAFT 26 December 2018 Copyright © Wycliffe



Luka 24 62

Emausla chase lammika Yeshu jal.

24:13 ne 35
13Tenna zhagga khoŋgunni tọne lobtụgs nyis Yerushalemne kilomiŧar rcugcig

thagriŋŋa yodkhanni Emaus zerkhanni dọŋkhyerla chadpin. 14Khoŋ nyiskoe
cuŋkhan tshaŋme skorla spera taŋŋadpin. 15Spera taŋin, dọsdur co zane Tsoo
Yeshu khoŋŋi gyabne skyodte khoŋgun nyampo dụlla dzads, 16 innaŋ Yeshu
inkhanbo khoŋŋa ŋoshes cugga madzad.

17Khoŋŋi khoŋgunla mols, "Khyozhe chennaŋ ci skorla spera taŋŋad?"
Khoŋ thenzhig sụŋs, yaŋ khoŋgun tsherte dugpin. 18Khoŋŋi tọne Kleopas

zerkhanboe khoŋŋa zers, "Taŋdiriŋŋa Yerushalemmi naŋŋa cuŋkhangun gyus
medkhanni bespa nyeraŋ cigpo inna?"

19Khoŋŋi khoŋgunla tịa dzads, "Ci cuŋkyag?"
Khoŋgunni lantaŋs, "Yeshu Natsaredpe skor. Khoŋ ni luŋstonpa, halasshessi

dzadpa dzadkhan yaŋ Konchog taŋ mitshaŋme dunla waŋcha nyampo halasshessi
labzha salkhanbo inpin. 20 Lama uskyoŋgun taŋ Yahudape uskyoŋgunni khoŋŋa
sọggi chadpa taŋŋala stads yaŋ khoŋ sḳyaŋshiŋŋika sḳyaŋs. 21 Innaŋ khoŋ
Israelpagun thar cugga dzadcesla skyodte inkhanbo ŋazhe rewa yodpin, tegun
cuŋste diriŋ zhag sumpe zhagga, 22 ŋazhe tọne bumo khaciggi i nastshulbo shadte
ŋazhaa halasshugs. Khoŋgun ŋatogne khoŋŋi spurkhaŋŋa soŋ, 23 innaŋ tenaŋŋa
khoŋŋi spur med pasaŋ ŋazhaa yodsa logste yoŋste khoŋgunla zhalzigssi naŋŋa
phonyagun jalte Yeshu sontea zhaŋste yod mollarag zerin shads. 24Ŋazhe tọne
khacig spurkhaŋŋa soŋte bumogunni shadkhan naŋzhin Yeshui spur spurkhaŋŋi
naŋŋa medkhanbo thoŋtog."

25Tene Yeshui khoŋgunla mols, "Khyozhaa tsamshig samba medkhan yaŋ
khyozhe kagspo nyampo mane luŋstonpagunni molkhan tshaŋmaa idshes
coa midug. 26Mashikaa te rdugŋalgun nyuŋste mane spal mithob molkhanbo
gyusmedda?" 27Tene khoŋŋi luŋstonpa Mozesne gozugste luŋstonpa tshaŋme
khoŋŋi skorla dampe suŋrabs tshaŋme naŋŋa dịa dzadkhanni ton khoŋgunla
hagocugga dzads.

28Khoŋgun Emausla lebces taŋ bespo tsharces nyemo lebbacig, Yeshu
khoŋgunni saŋ nassa thagriŋŋa skyodcespo thoŋ 29 innaŋ khoŋgunni khoŋŋa
utsug taŋste zers, "Ŋazhaa nyampo zhugssa dzad ciazerna muncu rubste tshan
chakyisdug." Tene khoŋ khoŋgun nyampo zhugcesla naŋŋa skyods. 30Goŋzan
donna cogtse dunla zhugssacig Yeshui donkyir chagga namste thugrjeche zhuste
cagga dzads, yaŋ khoŋŋa sals. 31Tene khoŋgunni mig phedte khoŋ su inkhanbo
ŋoshessacig khoŋ khoŋgunni dunne stor.

32Khoŋgunni cig taŋ cigga zers, "Khoŋŋi lamma ŋadaŋŋa zhalta dzadin dampe
suŋrabssi naŋne hagocugga dzad zane, ŋadaŋgunni snyiŋŋi naŋŋa me barkhan
tsogs matshorra?" 33Tennamalla, khoŋgun laŋste Yerushalemma logste soŋ yaŋ
skutshabs rcugcigpo zhan tọpagun nyampo dzomste yodkhanbo thoŋ. 34Khoŋ
nyiskoa khoŋgunni, "Tsoo denba sontea zhaŋste Shimonni jaltog" zerin tshor.

35Tene khoŋ nyiskoeŋ lamma cuŋkhan tshaŋme skor taŋ khoŋŋi donkyir cagga
dzaddacig khoŋ ŋosheskhanbo shads.

Yeshu lobtụgsgunla jal.

24:36 ne 49
36Khoŋ nyiskoe speragun shadin yod zane hunmedla Tsoo Yeshu khoŋgunni

skyilla skyods yaŋ mols, "Konchoggi zhide khyozhaa nyampo lusshig." 37 Innaŋ
khoŋgun dọgs yaŋ jigs, khoŋŋa shindẹzhig thoŋte innog sam. 38Yeshui khoŋgunla
mols, "Khyozhaa cia jigssarag yaŋ khyozhe snyiŋŋi naŋŋa thetshoms cia skyearag?
39Ŋe kaŋpa lagpa gunla ltossaŋ, ŋaraŋ in. Lagpa stseste ŋaa nyuggaŋ, shindẹa
sha taŋ ruspa yoŋŋa manog innaŋ ŋa tegun yod." 40Tebo molte khoŋŋi khoŋraŋŋi
chag taŋ zhabs gun khoŋgunla stanna dzads. 41Thadpo taŋ gamo chanaŋ taruŋ
khoŋgunni idshes macospa Yeshui khoŋgunla mols, "Khyozhe lagga zacesshig
yodda?"

42Khoŋgunni nya sạgskhanni khagzhig khoŋŋa taŋs. 43Khoŋŋi tebo namste
khoŋgunni dunla dons.

44Tene khoŋgunla mols, "Ŋa khyozhaa nyampo yod zane ŋe igun zerpin,
'Mozessi kaŧhims, luŋstonpagun taŋ suŋgurri spechagunni naŋŋa ŋe skorla
Griiskhan tshaŋma dạndạa dụbgos'." 45Tene Yeshui khoŋgunla dampe suŋrabssi
naŋŋa dịa dzadkhangun hagocessi khyud sals. 46Khoŋŋi khoŋgunla mols, "Ibo dịa
dzadte dug,

'Konchoggi ldamma dzadkhanni Mashika rdugŋal nyuŋin
Yaŋ zhag sumpe zhagga
Shikhangunni tọne sontea zhaŋsin.
47Yerushalemne gozugste gyalkhams tshaŋme naŋŋa
Sdigpane gyodpa coces taŋ sdigpa selcessi phia
Khoŋŋi tshanni naŋŋa chosshadin.'

48 "Te tshaŋme spaŋpo taŋin khyozhe mitshaŋmala shod. 49Ŋe yabbi, dampe
thugnyiddi zhalchad dzadkhanbo ŋe khyozhagunla kalin. Innaŋ namkhane dampe
thugnyid skyodte khyozhagun khyuddi skaŋskaŋ tshagpa khyozhaa inna gyalse
naŋŋa dug."

Konchoggi Yeshu namkhaa khyerra dzads.

24:50 ne 53
50Tene Tsoo Yeshui khoŋgun philogga Bedthani dọŋsebbi nyemozhigga khyerra

dzads, yaŋ namkhaa chogsla chag sḳyaŋŋa dzadte khoŋgunla cinlabs sals.
51Khoŋgunla cinlabs salin yod zane khoŋgunne pheste Yeshu namkhaa khyerra
dzads. 52Khoŋgunni khoŋŋa colin, ma thadpo nyampo Yerushalemma logste soŋ.
53Zhagtaŋ khoŋgun chodkhaŋŋa skyodte Konchogga stodpa phulladpin.

